
ᓈᓴᐅᑎᓕᒃ 18 
 

ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 
(ᐊᖏᕈᑕᐅᔪᖅ ᑎᓯᐱᕆ 5, 2006) 

 
ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

ᐃᓕᓴᕆᓪᓗᒍ ᓄᓇᕗᒻᒥᐅᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᖏᑦ ᐊᒻᒪᓗ 
ᐃᓕᖅᑯᓯᖏᑦ ᑕᑯᒃᓴᐅᑎᑦᑎᖕᒪᑕ ᓄᓇᕗᒻᒥᐅᑕᓕᒫᑦ ᐃᓅᓯᖃᑦᑎᐊᕈᓐᓇᕐᓂᖏᓐᓂᒃ 
ᐋᓐᓂᕈᑎᖃᙱᑎᓪᓗᒍ ᐊᒻᒪᓗ ᓯᕘᕋᒐᑎᒃ ᐋᓐᓂᖅᓯᖅᑕᐅᓇᔭᕆᐊᒃᓴᒥᓂᒃ; 
 
ᑕᒪᓐᓇᓗ ᐃᓱᒪᒋᓗᒍ ᐱᒻᒪᕆᐅᓂᖓ ᐃᓄᖃᑎᒋᑦᓯᐊᕐᓂᐅᑉ, ᑕᒪᓐᓇ ᑐᑭᖃᕐᑐᖅ 
ᐅᐱᒍᓱᖃᑕᑦᓯᐊᕆᐊᖃᕐᓂᖅ ᐊᓯᒥᒃ, ᖃᑕᓐᖑᑎᒌᓂᐅᔪᒥᒃ ᐊᒻᒪ ᐃᒃᐱᒋᑦᓯᐊᕆᐊᖃᕐᓂᖅ 
ᐃᓅᖃᑎᓂᒃ, ᐊᒻᒪ ᑐᓐᖓᓇᕐᓂᖅ, ᑕᒪᓐᓇ ᑐᑭᖃᕐᑐᖅ ᐊᑲᐅᔪᒥᒃ ᐃᓅᓯᖃᑦᓯᐊᕆᐊᖃᕐᓂᖅ 
ᐅᒃᑯᐃᖔᑦᓯᐊᕆᐊᖃᕐᓂᕐᓗ, ᑐᓐᖓᓱᒃᑎᑦᓯᓯᐊᖃᑕᕐᓂᕐᒧᑦ ᐃᒃᐱᒍᓱᑦᓯᐊᖃᑕᕐᓂᕐᒧᑦᓗ; 
 
ᑕᒪᓐᓇᓗ ᐱᓕᕆᐊᖑᓂᐊᕐᑐᖅ ᒐᕙᒪᖓᓄᑦ ᓄᓇᕗᑦ ᑕᒪᑐᒧᖓ ᐱᔨᑦᓯᕐᓂᕐᒧᑦ, ᑕᒪᓐᓇ ᑐᑭᖃᕐᑐᖅ 
ᐱᔨᑦᓯᕋᖃᑕᕐᓂᕐᒧᑦ ᐊᒻᒪᐃᑲᔪᖃᑕᕐᓂᕐᒧᑦ ᖃᑕᓐᖑᑎᒌᓄᑦ ᐊᒻᒪ ᓄᓇᓕᒃᓂᒥᐅᓄᑦ; 
 
ᐊᑐᓕᕐᑎᓯᓂᕐᒧᑦ ᐊᒻᒪ ᐊᑐᑦᓯᐊᖃᑕᕐᓂᖅ ᖃᓄᖅᑑᕐᓂᕐᒥᒃ, ᑕᒪᓐᓇ ᑐᑭᖃᕐᑐᖅ 
ᐃᓚᒋᔭᐅᑦᓯᐊᖃᑕᕐᓂᕐᒥᒃ ᐊᒻᒪ ᐊᑐᐃᓐᓇᐃᑎᑦᓯᓯᐊᕈᓐᓇᕐᓂᕐᒥᒃ; 
 
ᑖᓐᓇ ᑲᒥᓴᓇᐅᔪᖅ ᓄᓇᕗᒥ, ᐅᖃᐅᔭᐅᓂᓂᓗ ᒪᓕᒃᓗᒍ ᐊᖏᖅᑕᐅᓂᓂᓗ ᒪᓕᒐᓕᐅᕐᑎᓄᑦ, 
ᐃᒪᓐᓇ ᐊᑐᓕᕐᑎᑦᓯᕗᑦ: 
 

ᐊᒡᒍᖅᓯᒪᓂᖅ 1 
 

ᑐᑭᓕᐊᕆᔭᐅᔪᑦ ᐊᒻᒪᓗ ᑐᙵᕕᖏᑦ 
 

ᑐᑭᓕᐊᕆᔭᐅᔪᑦ 
 

ᑐᑭᖏᑦ 
1. ᐅᑯᓇᓂ ᐱᖁᔭᕐᒥ, 

 
"ᐱᓇᓱᒃᑐᖅ" ᑐᑭᖃᖅᐳᖅ 

(a) ᐃᓄᒃ ᐱᓇᓱᒃᑐᖅ ᑎᓕᓯᔾᔪᑎᒥᒃ ᑖᒃᑯᑎᒎᓇᖅ ᐱᖁᔭᒃᑯᑦ, ᐅᕝᕙᓘᓐᓃᑦ  
(b) ᐃᓄᒃ ᓴᐳᔾᔭᐅᓪᓗᓂ ᑎᓕᓯᔾᔪᑎᒥᒃ ᑖᒃᑯᑎᒍᑦ ᐱᖁᔭᖅᑎᒍᑦ ᐱᔾᔪᔾᔭᐅᔪᒥᒃ; 

(applicant) 
 

"ᐃᑲᔪᖁᔨᔾᔪᑎ" ᑎᓕᓯᔾᔪᑎᐅᕗᖅ ᐊᖏᖅᑕᐅᓯᒪᓪᓗᓂ ᐃᓚᒃᑲᓂᖓᒍᑦ 18(1)-ᑎᒍᑦ; (assistance 
order) 

"ᓄᑕᕋᖅ" ᑐᑭᖃᖅᐳᖅ ᐃᓄᒃ ᓱᓕ 19-ᙳᖅᓯᒫᓂᙱᑦᑐᖅ; (child) 
 
"ᑎᑎᕋᖅᑎ" ᑐᑭᖃᖅᐳᖅ ᑎᑎᕋᖅᑎ ᐃᖅᑲᖅᑐᐃᕕᖕᒥ ᑎᒃᑯᐊᖅᑕᐅᓯᒪᓪᓗᓂ ᐃᖅᑲᖅᑐᐃᕕᖕᓄᑦ 
ᐱᖁᔭᖓᒍᑦ; (clerk) 
 
"ᐃᖅᑲᖅᑐᐃᕕᒃ" ᑐᑭᖃᖅᐳᖅ ᓄᓇᕗᒻᒥ ᐃᖅᑲᖅᑐᐃᕕᒃ; (Court) 
 
"ᓇᓗᓇᐃᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ" ᑐᑭᖃᖅᐳᖅ ᓄᓇᓕᖕᓂ ᐃᖅᑲᖅᑐᐃᔨ 
ᓇᓗᓇᐃᖅᑕᐅᓯᒪᔪᑦ ᐃᓚᖓᓂ 48-ᒥ; (designated justice of the peace) 
 
"ᐃᓚᒌᖃᑦᑕᐅᑎᔪᑦ ᐅᕙᑦᑎᖓ", ᐱᔾᔪᑎᖃᖅᐳᑦ ᐊᐃᑉᐸᕇᒃᑑᒃ, ᖃᑕᙳᑎᒌᒃᑑᒃ ᐅᕝᕙᓘᓐᓃᑦ 
ᓇᒡᓕᒃᑎᒌᒃᑑᒃ, ᑐᑭᖃᖅᑐᖅ ᐃᒡᓗ ᐱᓇᓱᐊᖅᑑᑉ ᐊᒻᒪᓗ ᐸᓯᔭᒃᓴᙳᑦᑎᑕᐅᔫᑉ 
ᐅᕙᑦᑎᒋᖃᑦᑕᖅᑕᖓ, ᐃᓚᐅᓪᓗᓂᓗ ᐃᒡᓗ ᐱᓇᓱᐊᖅᑑᑉ ᕿᒪᓚᐅᖅᑕᖓ ᐃᓚᔮᕇᑦ 
ᐱᑦᓯᐊᙱᐅᑎᖃᑦᑕᐅᑎᓂᖅ ᐱᓪᓗᒍ; (family home) 
 
"ᖁᑭᐅᑎ" ᑐᑭᖃᖅᐳᖅ ᖁᑭᐅᑎ ᓇᓗᓇᐃᖅᑕᐅᓯᒪᔪᖅ ᐱᕋᔭᒃᑐᓄᑦ ᐱᖁᔭᕐᔪᐊᕐᒥ; (firearm) 
 
"ᐃᓄᐃᑦ ᖃᐅᔨᒪᔭᑐᖃᖏᑦ" ᑐᑭᖃᖅᑐᖅ ᐃᓄᐃᑦ ᐱᖅᑯᓯᑐᖃᖏᓐᓂᒃ, ᖃᐅᔨᒪᔭᖏᓐᓂᒃ, 
ᐃᓕᖅᑯᓯᕆᔭᖏᓐᓂᒃ, ᖃᐅᔨᒪᔾᔪᑎᖏᓐᓂᒃ ᐊᒻᒪᓗ ᓂᕆᐅᒋᔭᖏᓐᓂᒃ; (Inuit Qaujimajatuqangit) 
 
"ᐃᓱᒫᓪᓚᒃᓴᐃᓂᖅ ᐅᕝᕙᓘᓐᓃᑦ ᖃᓄᖓᓴᕐᓂᖅ"  

(a) ᑐᑭᖃᖅᐳᖅ ᖃᓄᑐᐃᓐᓇᖅ ᐃᓕᖅᑯᓯᕐᒥᒍᑦ ᒪᓕᒃᓴᖃᑦᑕᕐᓂᐅᔪᖅ, 
ᐱᔾᔪᑎᖃᖅᖢᓂ ᐱᔮᕆᓪᓗᓂ ᑲᑕᒃᓴᐃᔪᖅ ᐃᓱᒫᓪᓚᒃᓴᐃᓪᓗᓂ 
ᐅᕝᕙᓘᓐᓃᑦ ᕿᓄᒃᑲᐃᓪᓗᓂ ᐃᓄᖕᒥᒃ, ᐊᒻᒪᓗ 

(b) ᐃᓚᐅᓪᓗᓂ ᐱᔮᕆᓪᓗᓂ ᖃᓄᖓᓴᕐᔪᐊᖅᖢᓂ ᐋᓐᓂᖅᑎᑦᑎᓇᓱᒃᑐᖅ 
ᐃᓄᖕᒥᒃ ᐅᕝᕙᓘᓐᓃᑦ ᐃᓅᑉ ᕿᑐᕐᖓᖏᓐᓂᒃ ᐅᕝᕙᓘᓐᓃᑦ ᐃᓚᖏᓐᓂᒃ 
ᐅᕝᕙᓘᓐᓃᑦ ᐃᓚᖃᑎᖏᓐᓂᒃ; (mental or emotional abuse) 

 
"ᓇᖕᒥᓂᖅ ᐱᖁᑎᒋᔭᐅᔭᕆᐊᓖᑦ" ᐅᑯᓂᖓ ᐃᓚᖃᖅᐳᑦ, ᐊᓐᓄᕌᑦ, ᑭᓇᐅᔭᕆᐊᒃᓴᖅ 
ᓇᓗᓇᐃᖅᓯᔾᔪᑏᑦ, ᓯᒃᑭᓕᐅᕈᓐᓇᐅᑏᑦ, ᑮᓇᐅᔭᒃᑯᕕᖕᓄᑦ ᐊᐅᒃᑕᔫᑦ, ᐊᐅᒃᑕᔫᑦ ᐊᑐᖅᑐᐊᕈᓐᓇᐅᑎᑦ, 
ᐋᓐᓂᐊᕐᕕᖕᒥ ᑕᑯᔭᐅᔪᓐᓇᐅᑏᑦ, ᓄᓇᒃᑰᕈᑏᑦ ᐊᒻᒪᓗ ᑮᑦ, ᐋᓐᓂᐊᓯᐅᑏᑦ, ᐃᒡᒐᐃᑦ, ᓱᓇᒃᑯᑖᑦ 
ᐊᒻᒪᓗ ᐊᓯᖏᑦ ᐊᑐᖅᑕᐅᔭᕆᐊᖃᖅᑐᑦ; (necessary personal belongings) 
 
"ᐅᕙᑦᑎ" ᑐᑭᖃᖅᐳᖅ ᐱᓇᓱᐊᖅᑑᑉ ᐅᕙᑦᑎᒋᖃᑦᑕᖅᑕᖓ ᐅᕝᕙᓘᓐᓃᑦ 
ᐅᕙᑦᑎᒋᓚᐅᑲᖃᑦᑕᖅᑕᖓ, ᐃᓚᐅᓪᓗᓂᓗ ᐃᒡᓗ ᐱᓇᓱᐊᖅᑑᑉ ᕿᒪᓚᐅᖅᑕᖓ ᐊᖏᕐᕋᒥ 
ᐃᓚᔮᕇᑦ ᐱᑦᓯᐊᙱᐅᑎᖃᑦᑕᖅᑐᑦ ᐅᕝᕙᓘᓐᓃᑦ ᑎᕐᓕᐊᖅᑕᐅᖃᑦᑕᕐᓂᕐᒥᓄᑦ ᐱᓪᓗᒋᑦ, 
(residence) 
 
"ᑭᐅᔪᒃᓴᒫᖅ" ᑐᑭᖃᖅᐳᖅ ᐃᓄᒃ ᑖᒃᑯᑎᒎᓇᖅ ᐱᖁᔭᖅᑎᒍᑦ ᑐᕌᖅᑕᐅᔪᖅ ᐅᕝᕙᓘᓐᓃᑦ 
ᐊᖏᖅᑕᐅᔪᖅ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓᓂᒃ; (respondent) 

"ᓱᒋᐅᑎ" ᑐᑭᖃᖅᐳᖅ ᓱᒋᐅᑎᐅᑎ ᓇᓗᓇᐃᖅᑕᐅᓯᒪᔪᒥᒃ ᐱᕋᔭᒃᑐᓄᑦ ᐱᖁᔭᕐᔪᐊᕐᒥ. (weapon) 
 

ᑐᑭᖓ ᐃᓚᔮᕇᑦ ᐱᑦᓯᐊᙱᐅᑎᖃᑦᑕᕐᓂᖏᑦ 
 
ᑐᑭᖓ ᐃᓚᔮᕇᑦ ᐱᑦᓯᐊᙱᐅᑎᖃᑦᑕᕐᓂᖏᑦ 
2. (1) ᑖᓐᓇ ᐱᖁᔭᖅ ᐱᔾᔪᑎᒋᓪᓗᒍ, ᐃᓚᔮᕇᑦ ᐱᑦᓯᐊᙱᐅᑎᖃᑦᑕᕐᓂᖏᑦ ᐃᓄᒃ, 
ᐅᕝᕙᓘᓐᓃᑦ ᐃᓅᑉ ᕿᑐᕐᖓᖓ ᐸᖅᑭᒃᖠᖅᑕᖓᓘᓐᓃᑦ, ᐊᖓᔪᖅᖄᕆᔭᐅᔪᖅ ᐅᕝᕙᓘᓐᓃᑦ 
ᐊᓯᐊᒍᑦ ᐃᓚᒋᔭᐅᔪᖅ ᖃᓄᐃᑕᐅᒃᐸᑦ ᓇᓕᑐᐃᓐᓇᖏᓐᓂᒃ ᐅᕝᕙᓘᓐᓃᑦ ᓱᖁᑎᒋᙱᑕᐅᔪᖃᖅᐸᑦ 
ᑎᑎᕋᐅᓯᕆᓯᒪᔪᓂᒃ ᐃᓚᖓ 3-ᒦᑦᑐᓂᒃ ᐊᓯᒥᓄᑦ ᐃᒪᐃᓕᖓᖃᑎᒋᔭᒥᓄᑦ 

(a) ᐊᐃᑉᐸᕇᖃᑎᒋᔭᖓ; 
(b) ᓇᒡᓕᒃᑎᒌᖃᑎᒋᔭᖓ; 
(c) ᖃᑕᙳᑎᒋᔭᖓ, ᐅᕝᕙᓘᓐᓃᑦ 
(d) ᐸᖅᑭᒃᖠᖅᑕᖓ. 
 

ᑐᑭᖓ ᐊᐃᑉᐸᕇᒃᑑᒃ 
(2) ᑖᓐᓇ ᐱᖁᔭᖅ ᐱᔾᔪᑎᒋᓪᓗᒍ, ᐱᑕᖃᖅᐳᖅ ᐊᐃᑉᐸᕇᖕᓂᕐᒥᒃ ᐃᓅᒃ 

(a) ᑲᑎᑎᑕᐅᓯᒪᒍᑎᒃ ᐅᕝᕙᓘᓐᓃᑦ ᑲᑎᑎᑕᐅᓯᒪᔪᕕᓂᐅᒍᑎᒃ; 
(b) ᐅᕙᑦᑎᖃᖃᑎᒌᒃᑯᑎᒃ ᐅᕝᕙᓘᓐᓃ ᐅᕙᑦᑎᖃᖃᑎᒌᒃᑐᕕᓂᐅᒍᑎᒃ, 

ᐊᐃᑉᐸᕇᒃᖢᑎᒃ ᑲᑎᑎᑕᐅᓯᒪᓇᑎᒃ ᐊᑯᓂᐅᓂᖓᓗ ᐊᕐᕌᒍᒥᒃ; 
ᐅᕝᕙᓘᓐᓃᑦ 

(c) ᓄᑕᕋᖃᖃᑎᒌᒃᑯᑎᒃ ᓄᑕᕐᖃᖃᑎᒋᓚᐅᕈᑎᒡᓘᓐᓃᑦ ᑎᒍᕐᐊᓂᒃᑯᑦ 
ᑎᒍᐊᕐᓂᒃᑰᙱᑦᑐᕐᓘᓐᓃᑦ ᐊᖓᔪᖅᑳᕆᔭᐅᓪᓗᑎᒃ ᓄᑕᕋᕐᒧᑦ, 
ᑲᑎᑎᑕᐅᓯᒪᓗᑎᒃ ᑲᑎᑎᑕᐅᓯᒪᙱᓪᓗᑎᒡᓘᓐᓃᑦ. 

 
ᑐᑭᖓ ᓇᒡᓕᒃᑎᒌᒃᑑᑉ 

(3) ᑖᓐᓇ ᐱᖁᔭᖅ ᐱᔾᔪᑎᒋᓪᓗᒍ, ᐃᓅᒃ ᓇᒡᓕᒃᑎᒌᒃᑑᒃ, ᓇᔪᕐᕕᖃᖃᑎᒌᓚᐅᖅᓯᒪᒍᑎᒃ 
ᓇᔪᕐᕕᖃᖃᑎᒌᓚᐅᕐᓂᑰᙱᒃᑯᑎᒡᓘᓐᓃᑦ, ᐱᖃᑎᒌᖃᑕᐅᑎᖃᑦᑕᕈᑎᒃ ᓇᒡᓕᖕᓂᕐᒧᑦ ᐅᕝᕙᓘᓐᓃᑦ 
ᐱᖃᑎᒌᖃᑦᑕᐅᑎᖃᑦᑕᓚᐅᕐᓂᕈᑎᒃ ᓇᒡᓕᖕᓂᕐᒧᑦ, ᐊᒻᒪᓗ ᐃᓅᓯᕐᒥᒍᑦ ᐊᒃᑐᐊᖓᖃᑦᑕᐅᑎᓂᑯᒧᑦ 
ᐃᓄᒃ ᐊᑕᐅᓯᖅ ᖃᓄᐃᓕᐅᕐᓂᕆᖃᑦᑕᖅᑕᖏᑦ ᐊᒃᑐᐊᓂᕆᔭᖃᕌᖓᑕ ᐊᓯᐊᓄᑦ ᐃᓅᑉ 
ᐃᓅᓯᖓᓄᑦ. 
 
ᓇᒡᓕᒃᑎᒌᓂᐅᑉ ᑐᑭᐊᑕ ᐃᓗᐊᓃᑦᑐᑦ 

(4) ᑖᓐᓇ ᐱᖁᔭᖅ ᐱᔾᔪᑎᒋᓪᓗᒍ, ᐃᓅᒃ ᒪᕐᕉᒃ ᐃᓅᓯᖏᒃ ᑲᑎᙵᙱᑦᑑᒃ 
ᓇᒡᓕᒃᑎᒌᖃᑦᑕᐅᑎᖦᖤᐱᖕᒪᑎᒃ ᐅᕝᕙᓘᓐᓃᑦ ᖃᓰᖅᓱᖅᖢᑎᒃ ᓇᒡᓕᒃᑎᒌᖃᑦᐅᑎᓯᒪᓂᑰᖕᒪᑎᒃ. 
 
ᖃᑕᙳᑎᒌᖕᓂᐅᑉ ᑐᑭᖓ 

(5) ᑖᓐᓇ ᐱᖁᔭᖅ ᐱᔾᔪᑎᒋᓪᓗᒍ, ᖃᑕᙳᑎᒌᒃᐴᒃ ᐃᓅᒃ, ᐊᖏᕐᕋᖃᑎᒌᓚᐅᖅᓯᒪᒍᑎᒃ 
ᐅᕝᕙᓘᓐᓃᑦ ᐊᖏᕐᕋᖃᑎᒌᓚᐅᖅᓯᒪᙱᒃᑯᑎᒃ,  

(a) ᐊᐅᖕᒥᒍᑦ, ᑲᑎᑎᑕᐅᓯᒪᓂᒃᑯᑦ, ᑎᒍᐊᕐᓂᒃᑯᑦ; ᐅᕝᕙᓘᓐᓃᑦ 
(b) ᑕᐃᒪᐃᓪᓗᐊᑕᖅᑰᔨᒃᐸᑦ ᖃᑕᙳᑎᒌᒋᐊᒃᓴᖅ. 

ᐸᖅᑭᒃᖠᖅᑕᖃᕐᓂᐅᑉ ᑐᑭᖓ 
(6) ᑖᓐᓇ ᐱᖁᔭᖅ ᐱᔾᔪᑎᒋᓪᓗᓂ, ᐸᖅᑭᒃᖠᖅᑕᖃᕐᓂᕐᒥᒃ ᐱᑕᖃᖅᐳᖅ ᐃᓅᒃ 

ᐃᒡᓗᖃᑎᒌᖕᓂᑰᒃᐸᑕ ᐃᒡᓗᖃᑎᒌᖕᓂᑰᖖᒋᑉᐸᑕᓘᓐᓃᑦ, ᐃᓄᒃ ᐊᑕᐅᓯᖅ ᐃᑲᔪᖅᑕᐅᔭᕆᐊᖃᖅᐸᑦ 
ᐊᓯᐊᓄᑦ ᐃᓄᖕᒧᑦ ᖃᐅᑕᒫᖅ ᐱᒡᒐᕐᓂᕐᒥᓄᑦ, ᐋᓐᓂᐊᕐᓂᕐᒥᓄᑦ, ᐊᔪᕐᓂᖃᕐᓂᕐᒥᓄᓪᓘᓐᓃᑦ. 
 
ᐅᓪᓗᑕᒫᖅ ᖃᓄᐃᓕᐅᕐᓂᐅᕙᒃᑐᑦ ᑐᑭᐊᑕ ᐃᓗᐊᓃᑦᑐᑦ 

(7) ᑖᔅᓱᒪ ᐃᓚᖓᓂ, ᖃᐅᑕᒫᖅᓯᐅᑕᐅᕗᑦ ᐱᔭᐅᔭᒃᑐᑦ ᐃᓚᐅᑎᑕᐅᔪᑦ ᓲᕐᓗ ᓇᖕᒥᓂᖅ 
ᑲᒪᒋᔭᕆᐊᒃᓴᖅ, ᓂᖅᖠᐅᕐᓂᖅ, ᓂᕆᔭᒃᓴᓂᒃ ᓂᐅᕕᕐᓂᖅ, ᑮᓇᐅᔭᑦ ᐱᔾᔪᑎᖏᓐᓂᒃ ᑲᒪᒋᔭᖃᕐᓂᖅ, 
ᑕᑯᔭᐅᕝᕕᒃᓴᓕᐊᕐᓂᖅ ᐊᒻᒪᓗ ᐋᖅᑭᒃᓱᐃᓂᖅ ᑕᑯᔭᐅᕝᕕᒃᓴᓕᐊᕐᓂᖅ. 
 
ᐃᓚᔮᕇᑦ ᐱᑦᓯᐊᙱᐅᑎᖃᑦᑕᕐᓂᖏᑦ 
3. (1) ᒪᑯᐊ ᐊᑐᖅᑕᐅᔭᕌᖓᑕ ᐊᒻᒪᓗ ᑕᒻᒪᕈᑕᐅᔭᕌᖓᑕ ᐃᓚᔮᕇᑦ 
ᐱᑦᓯᐊᙱᐅᑎᖃᑦᑕᕐᓂᐅᕗᑦ: 

(a) ᐱᔮᕆᓂᒃᑯᑦ ᐅᕝᕙᓘᓐᓃᑦ ᐊᕿᑦᑐᖓᓴᕐᓂᒃᑯᑦ ᐅᕝᕙᓘᓐᓃᑦ ᑕᒻᒪᕐᓂᒃᑯᑦ 
(i) ᐋᓐᓂᕈᑕᐅᔪᖃᖅᐸᑦ, ᐅᕝᕙᓘᓐᓃᑦ 
(ii) ᑐᓐᓂᐊᓱᒃᑎᑦᑎᓇᓱᖕᓂᕐᒧᑦ ᐱᖁᑎᒋᔭᐅᔪᒥᒃ ᓱᕋᒃᓯᔪᖃᕐᓂᖅᐸᑦ 

ᐋᓐᓂᖅᓯᓂᐊᕐᓂᕋᐃᔪᖃᖅᑎᓪᓗᒍ; 
(b) ᐱᔮᕆᓂᒃᑯᑦ, ᐊᕿᑦᑐᖓᓴᕐᓂᒃᑯᑦ, ᐅᖃᕐᓂᒃᑯᓪᓘᓐᓃᑦ ᐅᕝᕙᓘᓐᓃᑦ 

ᑕᒻᒪᕐᓂᒃᑯᑦ, ᐅᕝᕙᓘᓐᓃᑦ ᐊᒥᓱᐊᖅᑕᖅᖢᓂ ᐱᔮᕆᓪᓗᓂ ᐅᖃᕐᓂᒃᑯᑦ 
ᑲᑉᐱᐊᓱᒃᑎᑦᑎᔪᖅ 
(i) ᐋᓐᓂᖅᑕᐅᑐᐃᓐᓇᕆᐊᖃᕐᓂᖓᓂ, ᐅᕝᕙᓘᓐᓃᑦ 
(ii) ᐱᖁᑎᖏᑦ ᓱᕋᒃᑕᐅᑐᐃᓐᓇᕆᐊᖃᕐᓂᖏᓐᓂᒃ, 

ᑐᓐᓂᐊᓱᓕᖅᑎᑕᐅᓇᓱᒃᖢᓂ; 
(c) ᓄᓕᐊᕐᓂᒃᑯᑦ ᐱᕋᔭᐃᓂᖅ, ᑕᒪᓐᓇᓗ ᐃᓚᐅᓗᓂ ᖃᓄᑐᐃᓐᓇᖅ 

ᓄᓕᐊᕐᓂᒃᑯᑦ ᐊᑐᕐᑐᒥᒃ ᐊᔪᐃᓐᓈᕆᓗᒍ ᑲᑉᐱᐊᓵᕐᓗᒍᓘᓐᓃᑦ 
ᓄᓕᐊᕋᓱᐊᕐᑐᖅ; 

(d) ᐊᓂᑎᑦᑎᑦᑕᐃᓕᓂᖅ; 
(e) ᖃᓄᑐᐃᓐᓇᑦᑎᐊᖅ ᐱᔾᔪᑎᖃᕐᓂᕋᖅᑕᐅᔪᓐᓇᕐᓗᓂ, ᖃᖓᑐᐃᓐᓇᑦᑎᐊᖅ, 

ᐃᓱᒫᓪᓚᒃᓴᐃᒃᐸᑦ ᐅᕝᕙᓘᓐᓃᑦ ᖃᓄᖓᓴᖅᐸᑦ; 
(f) ᐱᔮᕆᓂᒃᑯᑦ ᐅᕝᕙᓘᓐᓃᑦ ᐊᕿᑦᑐᖓᓴᕐᓂᒃᑯᑦ ᐅᕝᕙᓘᓐᓃᑦ ᑕᒻᒪᕐᓂᒃᑯᑦ 

ᐱᖃᖅᑎᑦᑎᑦᑕᐃᓕᔪᖃᖅᐸᑦ ᓂᕿᒥᒃ, ᐊᓐᓄᕌᓂᒃ, ᐅᖅᑯᐊᕐᒥᒃ, 
ᐋᓐᓂᐊᕐᕕᓕᐊᕆᐊᒃᓴᖅ, ᐃᖏᕐᕋᔾᔪᑎᒥᒃ ᐅᕝᕙᓘᓐᓃᑦ ᐊᓯᐊᓂᒃ 
ᐃᓅᓯᖃᕐᓂᕐᒧᑦ ᐱᑕᖃᕆᐊᓕᖕᒧᑦ; 

(g) ᖃᓄᑐᐃᓐᓇᑦᑎᐊᖅ ᐊᐅᓚᑦᑎᓇᓱᒃᐸᑦ, ᐊᑐᕋᓱᒃᐸᑦ ᐅᕝᕙᓘᓐᓃᑦ 
ᑭᒡᓕᖃᖅᑎᑦᑎᓇᓱᒃᐸᑦ ᐃᓅᑉ ᑭᓇᐅᔭᖃᓕᕈᓐᓇᕐᓇᖅᑐᓄᑦ ᐃᓄᒃ 
ᑮᓇᐅᔭᑎᒍᑦ ᐊᒃᖢᐃᑎᑦᑎᓗᓂ. 

 
ᐃᖕᒥᓂᒃ ᓴᐳᒻᒥᓂᖅ 

(2) ᖃᓄᐃᓕᐅᖅᑐᖃᖅᐸᑦ ᐃᖕᒥᓂᒃ ᓴᐳᒻᒥᔪᒥᒃ ᐅᕝᕙᓘᓐᓃᑦ ᐊᓯᒥᓂᒃ ᓴᐳᒻᒥᔪᒥᒃ 
ᐃᓚᔮᕇᑦ ᐱᑦᓯᐊᙱᐅᑎᖃᑦᑕᕐᓂᐅᙱᑦᑐᖅ ᐃᓅᑉ ᐊᒃᓱᕈᕐᓂᖓ ᓇᓕᒧᒋᒍᓂᐅᒃ ᑕᐃᒪᐃᑎᓪᓗᒍ 
ᐱᔾᔪᑎᖃᑦᑎᐊᕐᕕᖓ. 

ᐱᕋᔭᖕᓂᒃᑯᑦ ᑲᒪᒋᔭᐅᓂᖓ ᐃᓛᒃᑰᖅᐳᑦ 
(3) ᐃᓚᔮᕇᑦ ᐋᓐᓂᖅᓯᖅᑐᖃᖅᑐᕕᓂᐅᓂᑰᔪᓐᓇᖅᑐᖅ ᑖᓐᓇ ᐱᖁᔭᖅ ᐱᔾᔪᑎᒋᓪᓗᒍ, 

ᓱᖁᑕᐅᓇᓂ ᓇᓕᐊᖕᓂᑐᐃᓐᓇᖅ ᐃᓚᒃᑲᓐᓂᖓᓂ (1)-ᒥ ᐱᕋᔭᖕᓂᕋᖅᑕᐅᓂᕐᒧᑦ 
ᐃᖅᑲᖅᑐᒐᒃᓴᙳᖅᑎᑕᐅᓂᖅᑕᖃᖅᐸᑦ, ᖁᔭᓈᖅᑕᐅᔪᖃᕐᓂᖅᐸᓪᓘᓪᓃᑦ ᐃᖅᑲᖅᑐᐃᕕᒃᑎᒍᓪᓪᓘᓪᓃᑦ 
ᓴᒃᑯᑕᐅᔪᖃᕐᓂᖅᐸᑦ. 
 
ᓇᖕᒥᓈᖅᓯᒪᙱᑦᑑᒐᓗᐊᑉ ᐱᓂᕋᖅᑕᐅᔪᓐᓇᕐᓂᖓ 

(4) ᑭᓇᑐᐃᓐᓇᖅ ᐊᓯᒥᓂᒃ ᑎᓕᐅᕆᒍᓂᓘᓐᓃᑦ ᐊᑭᓕᖅᓯᓂᐊᕐᓂᕋᕐᕕᒋᔭᖃᕈᓂᓘᓐᓃᑦ 
ᖃᓄᐃᓕᐅᕐᕕᒋᔭᖃᖁᔨᒧᑦ ᐅᕝᕙᓘᓐᓃᑦ ᓱᖁᑎᒃᓴᙱᕝᕕᒋᔭᖃᖁᔨᒧᑦ ᓇᖕᒥᓂᖅ 
ᑕᐃᒪᐃᓕᐅᕆᓇᔭᓚᐅᕈᓂ ᐃᓚᔮᕇᑦ ᐋᓐᓂᖅᓯᕆᓂᐅᓇᔭᖅᑐᒥᒃ ᐃᓱᒪᒋᓇᕈᓐᓇᖅᐳᖅ 
ᓇᖕᒥᓈᖅᓯᔪᑐᑦ. 
 

ᑐᙵᕕᒋᔭᐅᓂᕋᖅᑕᐅᔪᑦ 
 

ᑐᙵᕕᒋᔭᐅᔪᑦ ᐱᖁᔭᖅᒥ ᒪᓕᒃᑕᐅᔭᕆᐊᓖᑦ 
4. ᑖᓐᓇ ᐱᖁᔭᖅ ᑐᑭᓕᐊᕆᔭᐅᓂᐊᖅᑐᖅ ᐊᐅᓚᑕᐅᓗᓂᓗ ᒪᑯᐊ ᑐᙵᕖᑦ ᒪᓕᒃᑕᐅᓗᑎᒃ: 

(a) ᑖᔅᓱᒪ ᐱᖁᔭᐅᑉ ᑐᕌᒐᕝᕕᒋᓛᕆᔭᖓ ᓄᓇᕗᒻᒥᐅᑉ 
ᐊᑦᑕᕐᓇᖅᑐᒦᓯᐅᙱᑎᑕᐅᖁᓪᓗᒋᑦ; 

(b) ᓄᓇᕗᒻᒥᐅᑕᓕᒫᑦ ᓴᐳᒻᒥᔭᐅᔪᓐᓇᕐᓂᖃᖅᐳᑦ ᐃᓚᔮᕇᑦ 
ᐱᑦᓯᐊᙱᐅᑎᖃᑦᑕᕐᓂᖏᓐᓂᑦ ᐊᒻᒪᓗ 
ᐋᓐᓂᖅᓯᕆᔭᐅᑐᐃᓐᓇᕆᐊᖃᕐᓂᕐᒥᒃ; 

(c) ᓄᓇᕗᒻᒥᐅᑕᓕᒫᑦ ᖃᓄᐃᓕᐅᖃᑦᑕᕐᓂᕆᔭᒥᓂᒃ ᓵᑕᐅᔪᓐᓇᕐᓂᖃᖅᖢᑎᒃ 
ᐊᐅᓚᑦᑎᕗᑦ ᐊᒻᒪᓗ ᐃᓚᔮᕇᑦ ᐱᑦᓯᐊᙱᐅᑎᖃᑦᑕᕆᐊᖃᙱᓚᑦ; 

(d) ᓄᓇᕗᒻᒥᐅᑕᓕᒫᑦ ᖃᓄᐃᓕᐅᖃᑦᑕᕐᓂᕆᔭᒥᓂᒃ ᓵᑕᐅᔪᓐᓇᕐᓂᖃᖅᖢᑎᒃ 
ᐊᐅᓚᑦᑎᕗᑦ ᐊᒻᒪᓗ ᐃᓚᒌᖃᑦᑕᐅᑎᔪᑦ ᓴᐃᒪᓂᖏᑦ 
ᓴᕋᒃᑕᐃᓕᔭᕆᐊᖃᖅᖢᑎᒃ; 

(e) ᐃᓐᓇᑐᖃᐅᔪᓕᒫᑦ ᐅᐱᒋᔭᐅᓪᓚᕆᒋᐊᖃᖅᑐᑦ; 
(f) ᐃᓚᒌᖃᑦᑕᐅᑎᔪᓕᒫᑦ ᐃᑲᔪᖅᑕᐅᓗᑎᒃ ᓴᙱᒃᑎᓴᖅᑎᑕᐅᓇᓱᓪᓗᐊᖅᑐᑦ; 
(g) ᐱᓇᓱᒃᑐᑦ ᓴᐳᒻᒥᔭᐅᔾᔪᑎᖏᑦ, ᐱᕕᒃᓴᖃᕈᓐᓇᕐᓂᓕᒫᖏᓐᓄᑦ, 

ᓴᙱᒃᑎᓴᕈᑕᐅᓇᓱᓪᓗᐊᖅᑐᑦ ᐃᓚᒌᖃᑦᑕᐅᑎᔪᓄᑦ ᐊᒻᒪᓗ ᓄᓇᓕᖕᓄᑦ; 
(h) ᓄᓇᓖᑦ ᐱᑕᖃᓕᖅᑎᖁᔭᐅᖃᑦᑕᓪᓗᐊᖅᑐᑦ, ᓇᐅᒃᑯᑐᐃᓐᓇᖅ ᐊᔪᙱᑉᐸᑦ, 

ᐃᑲᔪᕆᐊᒃᓴᖅ ᐱᓇᓱᒃᑐᓂᒃ ᐊᒻᒪᓗ ᑭᐅᔪᒃᓴᒫᓂᒃ ᐊᒻᒪᓗ ᐊᐅᓚᑦᑎᓂᕐᒥᒃ 
ᐃᓚᒌᖃᑦᑕᐅᑎᔪᑦ ᐅᑎᖅᓯᒪᓕᕐᓂᕈᓐᓇᕐᓂᖏᓐᓄᑦ; 

(i) ᐃᓚᒌᖃᑦᑕᐅᑎᔪᑦ ᐃᓚᒃᑲᓐᓂᖏᑦ ᑐᓵᔭᐅᕝᕕᒃᓴᖃᖅᑎᑕᐅᓪᓗᐊᖅᑐᑦ 
ᐊᒻᒪᓗ ᐃᓱᒪᒋᔭᖏᑦ ᐃᓱᒪᒋᔭᐅᕙᒡᓗᑎᒃ ᐃᓱᒪᓕᐅᖅᑐᖃᓕᕌᖓᑦ ᑕᐃᒃᑯᐊ 
ᐃᓱᒪᒋᔭᖏᑦ ᐊᒃᑐᖅᑕᐅᓂᐊᖅᑎᓪᒋᑦ; 

(j) ᐱᔾᔪᑎᖃᑦᑎᐊᙱᓪᓗᓂ ᐊᕗᙵᕆᐊᖅᑕᐅᓪᓗᐊᙱᑦᑐᖅ ᐃᑲᔪᖁᔨᔾᔪᑎᑦ. 

ᐋᖅᑭᒋᐊᕈᑎᑦ ᐊᑐᐃᓐᓇᐅᔪᑦ 
 

ᐋᖅᑭᒋᐊᕈᑎᑦ ᐊᑐᐃᓐᓇᐅᔪᑦ ᐋᓐᓂᖅᓯᖅᑕᐅᓂᑯᓄᑦ 
5. ᒪᑯᓂᖓ ᐋᖅᑭᒋᐊᕈᑎᓂᒃ ᐱᑕᖃᖅᐳᖅ ᐱᔾᔪᑎᖃᕐᓗᑎᒃ ᐃᓄᒃ ᐋᓐᓂᖅᓯᖅᑕᐅᔪᖅ 
ᐅᕝᕙᓘᓐᓃᑦ ᐋᓐᓂᖅᓯᖅᑕᐅᓂᑰᒃᐸᑦ: 

(a) ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎ; 
(b) ᓄᓇᓕᒃᓂ ᑎᓕᔭᐅᔪᑎᒃᑯᑦ; 
(c) ᐃᑲᔪᖅᑕᐅᔾᔪᑎ; 
(d) ᐱᓂᕐᓗᐃᕝᕕᒋᓯᒪᔭᖃᕐᓂᕐᒧᑦ ᐊᑭᓖᓂᖅ. 
 

ᐋᖅᑭᒋᐊᕈᑎᑦ ᐊᑐᐃᓐᓇᐅᔪᑦ ᑎᕐᓕᐊᖅᑕᐅᓂᑯᓄᑦ 
6. ᒪᑯᓂᖓ ᐋᖅᑭᒋᐊᕈᑎᓂᒃ ᐱᑕᖃᖅᐳᖅ ᐃᓄᒃ ᑎᕐᓕᐊᖅᑕᐅᔪᖅ ᐅᕝᕙᓘᓐᓃᑦ 
ᑎᕐᓕᐊᖅᑕᐅᓂᑯᓄᑦ; 

(a) ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎ; 
(b) ᐃᑲᔪᖅᑕᐅᔾᔪᑎ; 
(c) ᐊᑭᓕᖅᑕᐅᑎᑕᐅᓂᖅ ᑎᕐᓕᐊᖅᓵᕆᔭᐅᓂᒃᑯᑦ ᐱᓂᕐᓗᒃᑕᐅᓂᕐᒧᑦ 

ᐃᖅᑲᖅᑐᐃᕕᑎᒍᑦ. 
 

ᐊᒡᒍᖅᓯᒪᓂᖅ 2 
 

ᓴᐳᒻᒥᔭᐅᓂᖏᑦ ᐃᓚᔮᕇᑦ ᐱᑦᓯᐊᙱᐅᑎᖃᑦᑕᐅᑎᓂᒃᑯᑦ 
 

ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᑦ 
 

ᐱᑕᖃᕆᐊᓖᑦ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᒥᒃ ᐊᖏᖅᑕᐅᔭᕆᐊᒃᓴᖅ 
7. (1) ᐱᓇᓱᒃᑐᖃᖅᑎᓪᓗᒍ ᐃᒪᓐᓇᑎᒍᓪᓘᓐᓃᑦ ᐃᖅᑲᖅᑐᐃᓂᖅ ᐱᒋᐊᖅᑎᑕᐅᔪᑦ ᓇᓕᐊᑦᑕ 
ᑕᕝᕙᐅᑎᓪᓗᒍ, ᑎᒃᑯᐊᖅᑕᐅᓯᒪᔪᒥᒃ ᓄᓇᓕᖕᓂ ᐃᖅᑲᖅᑐᐃᔨ ᐊᖏᖅᓯᔪᓐᓇᖅᑐᖅ ᑐᐊᕕᕐᓇᖅᑐᒥ 
ᐃᑲᔪᖅᑕᐅᖁᔨᔾᔪᑎᒥᒃ ᑐᒃᓯᕋᖅᑐᖃᕌᖓᑦ ᓄᓇᓕᖕᓂ ᐃᖅᑲᖅᑐᐃᔨ ᓈᒻᒪᒃᓴᖅᐳᑦ ᐅᑯᐊᓕᒫᑦ 
ᐱᑕᖃᕐᓂᖏᓐᓂᒃ 

(a) ᐃᓚᔮᕇᑦ ᐱᑦᓯᐊᙱᐅᑎᖃᑦᑕᕐᓂᒃᑯᑦ;  
(b) ᐃᓚᔮᕇᑦ ᐱᑦᓯᐊᙱᐅᑎᖃᑦᑕᕐᓂᖏᑦ ᑲᔪᓯᓂᐊᖅᑐᖅ, 

ᐱᒋᐊᒃᑲᓐᓂᕐᓂᐊᖅᑐᖅ, ᐅᕝᕙᓘᓐᓃᑦ ᐋᓐᓂᖅᓯᕆᔪᖃᒃᑲᓐᓂᕐᓂᐊᖅᑐᖅ;  
(c) ᑎᓕᓯᔾᔪᑦ, ᐊᑦᑕᕐᓇᕐᓂᖅᑕᖃᕐᓂᖓ ᐅᕝᕙᓘᓐᓃᑦ ᑐᐊᕕᕐᓇᑦᑐᖃᕐᓂᖓ, 

ᑲᔪᓯᑎᑕᐅᔭᕆᐊᖃᖅᑐᕐᓘᓐᓃᑦ ᐊᑐᖅᑕᐅᖁᔭᐅᖁᓇᖅᐳᖅ 
ᑕᕝᕙᐃᓐᓇᕐᓘᓐᓃᑦ ᑕᐃᒪᐃᓐᓂᐊᕐᓂᖓᓄᓪᓘᓐᓃᑦ ᓴᐳᒻᒥᔭᐅᓂᒃᓴᖓ 
ᐃᓅᑉ. 

 



ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

S.Nu. 2006,c.18 37

ᐃᓗᓕᖏᑦ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᐅᑉ 
(2) ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐃᓚᓕᐅᔾᔨᓯᒪᔪᓐᓇᖅᐳᖅ ᑐᐊᕕᕐᓇᖅᑐᒥ 

ᐃᑲᔪᖅᑕᐅᖁᔨᔾᔪᑎᒥ ᐅᑯᐊ ᓇᓕᑐᐃᓐᓇᖏᓐᓂᑦ 
(a) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᐅᖃᖃᑎᖃᕆᐊᖃᙱᑎᖦᖢᒍ 

ᑲᑎᓯᓇᓱᒋᐊᖃᙱᑎᖦᖢᒍᓘᓐᓃᑦ ᐱᔾᔪᑎᖃᓗᐊᙱᓪᓗᓂ ᐱᓇᓱᒃᑐᒥᒃ 
ᐊᓯᖏᓐᓂᒡᓘᓐᓃᑦ ᓇᓗᓇᐃᖅᑕᐅᓯᒪᔪᓂᒃ; 

(b) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᖃᓄᑐᐃᓐᓇᖅ 
ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᖃᓄᐃᓕᐅᖅᑕᐃᓕᖁᔭᐅᓗᓂ 
ᓇᓗᓇᐃᖅᓯᒪᔪᓂᒃ ᓯᕘᕋᓵᕆᔾᔪᑎᓂᒃ, ᐸᒡᕕᓇᖅᑐᓂᒃ, ᐅᕝᕙᓘᓐᓃᑦ 
ᐸᒡᕕᓵᖑᐃᓐᓇᕐᓇᖅᑐᓂᒃ ᐱᓇᓱᒃᑐᒧᑦ ᐊᓯᖏᓐᓄᓪᓗ ᓇᓗᓇᐃᖅᑕᐅᔪᓂᒃ; 

(c) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᖃᒡᓕᔭᕆᐊᖃᖅᑎᑕᐅᓇᓂ 
ᐃᓯᕆᕐᕕᒋᔭᕆᐊᖃᙱᑎᑕᐅᓗᓂᓘᓐᓃᑦ, 
(i) ᐅᐸᒃᑕᐅᖏᓐᓇᖃᑦᑕᖅᑐᒧᑦ ᐱᓇᓱᒃᑕᒥᑦ ᐊᓯᖏᓐᓂᓪᓘᓐᓃᑦ 

ᓇᓗᓇᐃᖅᑕᐅᓯᒪᔪᓂᑦ, ᐃᓚᒋᔭᐅᓪᓗᑎᒃ ᐊᖏᕐᕋᕆᔭᖅ, 
ᐱᔅᓇᓯᒋᔭᖅ, ᐃᓕᓐᓂᐊᕐᕕᒃ, ᐅᕝᕙᓘᓐᓃᑦ ᐃᖅᑲᓇᐃᔭᕐᕕᒋᔭᖅ, 
ᐅᕝᕙᓘᓐᓃᑦ 

(ii) ᑭᐅᔪᒃᓴᒻᒫᖅ ᖃᐅᔨᒪᒃᐸᑦ ᐱᓇᓱᐊᖅᑐᖅ ᐊᓯᖓᓘᓐᓃᑦ 
ᑕᐃᑲᓃᓐᓇᔭᕐᓂᖓᓂᒃ; 

(d) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᒪᓕᖕᓈᕆᔭᕆᐊᖃᕋᓂ ᐱᓇᓱᒃᑐᒥᒃ 
ᐊᓯᖏᓐᓂᓪᓘᓐᓃᑦ ᓇᓗᓇᐃᖅᑕᐅᓯᒪᔪᒥᒃ ᓇᒧᙵᐅᑲᑕᒃᑎᓪᓗᒋᑦ; 

(e) ᑕᐃᒪᐃᖁᔨᔾᔪᑎᑕᖃᕐᓗᓂ ᐱᓇᓱᒃᑐᖅ ᑭᐅᔪᒃᓴᒫᕐᓘᓐᓃᑦ 
ᐱᓯᒪᑦᑎᓚᐅᑲᒍᓐᓇᖁᓪᓗᒋᑦ ᑭᓱᑐᐃᓐᓇᕐᓂᒃ ᐱᖁᑎᒋᔭᒥᓂᒃ, 
ᖃᓄᑎᒋᐅᓂᒃᓴᖓ ᓇᓗᓇᐃᖅᓯᒪᑦᑎᐊᕐᓗᓂ ᐅᓪᓗᑦ 90-ᑦ 
ᐅᖓᑖᓂᐅᙱᑦᑐᖅ; 

(f) ᑕᐃᒪᐃᖁᔨᔾᔪᑎᑕᖃᕐᓗᓂ ᐸᓖᓯᑦ ᐱᖃᑎᖃᖁᓪᓗᒋᑦ, ᖃᑯᒍᓪᓚᕆᐅᓂᖓ 
ᓇᓗᓇᐃᖅᑕᐅᓯᒪᓗᓂ, ᑎᓕᔭᐅᔪᒥᒡᓘᓐᓃᑦ ᐱᓇᓱᒃᑐᒥᒡᓘᓐᓃᑦ 
ᐅᕝᕙᓘᓐᓃᑦ ᑭᓇᑐᐃᓐᓇᒥᒃ ᓇᓗᓇᐃᖅᑕᐅᓯᒪᔪᒥᒃ ᐃᓚᒌᓄᑦ 
ᐅᕙᑦᑎᒋᔭᐅᔪᒧᑦ ᐊᖏᕐᕋᕆᔭᐅᔪᒧᓪᓘᓐᓃᑦ ᑲᑎᖅᓱᐃᖁᓪᓗᒋᑦ 
ᐱᖁᑎᒋᔭᒥᓂᒃ ᐊᑦᑕᕐᓇᖅᑐᖅᓯᐅᖅᑐᖃᑎᓐᓇᒍ ᐅᐃᒪᓇᖅᑐᖃᖅᑎᓐᓇᒍᓗ 
ᐊᒻᒪ ᐱᓇᓱᒃᑕᖃᖅᑐᕐᓘᓐᓃᑦ ᑭᓇᑐᐃᓐᓇᕐᓘᓐᓃᑦ ᓇᓗᓇᐃᖅᑕᐅᓯᒪᔪᖅ 
ᐅᓗᕆᐊᓇᖅᑐᒦᖁᓇᒋᑦ; 

(g) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᑎᒍᓯᑦᑕᐃᓕᑎᓪᓗᒍ, 
ᐊᓯᔾᔨᖅᓯᑎᑕᐃᓕᑎᓪᓗᒍ, ᓱᕋᒃᓯᑦᑕᐃᓕᑎᓪᓗᒍ ᐅᕝᕙᓘᓐᓃᑦ 
ᐱᓕᕆᑦᑕᐃᓕᑎᓪᓗᒍ ᐱᖁᑎᓂᒃ ᐱᓇᓱᐊᖅᑐᒧᑦ ᐊᒃᑐᐊᖓᓂᓕᖕᓂᒃ; 

(h) ᑕᐃᒪᐃᖁᔨᔾᔪᑎᑕᖃᕐᓗᓂ ᐱᓇᓱᒃᑐᖅ ᕿᓚᒻᒥᐅᔪᒥᐅᒐᓗᐊᖅ 
ᓄᑕᖅᑭᔭᖅᑎᐅᔪᓐᓇᖁᓪᓗᒍ ᖃᓄᑎᒋᐅᓂᖓ ᓇᓗᓇᐃᖅᓯᒪᓗᓂ ᐅᓪᓗᑦ 
90-ᑦ ᐅᖓᑖᓂᐅᙱᑦᑐᖅ; 

(i) ᑕᐃᒪᐃᖁᔨᔾᔪᑎᑕᖃᕐᓗᓂ ᐃᓚᒌᒃᑐᑦ ᒪᒥᓴᕆᐊᖅᑐᖃᑦᑕᕐᓗᑎᒃ/ ᐃᓅᓯᕐᒧᑦ 
ᐊᖅᑯᓯᐅᕐᓂᖅ/ᐃᓅᓯᕐᒧᑦ ᐊᖅᑯᓯᐅᕐᓂᖅ, ᖃᓄᐃᓕᖓᓂᐊᖁᔨᓯᒪᓗᓂ 
ᑕᐃᒪᐃᑦᑕᕆᐊᖃᕈᒥᒍᓱᒃᑯᓂ ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ 

ᐃᖅᑲᖅᑐᐃᔨᒧᑦ ᐊᑦᑕᕐᓇᖅᑐᒥᓯᐅᖁᓇᒋᑦ ᐱᓇᓱᒃᑐᖅ ᐊᒻᒪᓘᓐᓃᑦ 
ᑎᒃᑯᐊᖅᑕᐅᓯᒪᔪᖅ ᑭᓇᑐᐃᓐᓇᖅ; 

(j) ᑕᐃᒪᐃᖁᔨᔾᔪᑎᑕᖃᕐᓗᓂ ᓄᑕᕋᖅ ᓇᓗᓇᐃᖅᑕᐅᓯᒪᔪᒥᒃ 
ᐅᖃᖃᑎᖃᖃᑦᑕᕆᐊᖅᑐᕈᑎᖃᖃᑦᑕᕐᓗᓂ ᐊᒻᒪ, ᑎᒃᑯᐊᖅᑕᐅᓯᒪᔪᑦ 
ᓄᓇᓕᖕᓂ ᐃᖅᑲᖅᑐᐃᔨ ᑕᐃᒪᐃᒋᐊᖃᕋᓱᒋᓐᓈᒍᓂ ᑎᓕᓯᓗᓂ 
ᐊᑭᓕᖅᓱᐃᖁᔨᓗᓂ ᑭᐅᔪᒃᓴᒫᒥᒃ ᐅᖃᖃᑎᖃᕆᐊᖅᑐᖃᑦᑕᕐᓂᒃᓴᐅᔪᖅ 
ᐊᑭᓕᖅᓱᕐᓂᐊᖁᓗᒍ; 

(k) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᐅᐸᐃᖃᑦᑕᕐᓗᓂ ᐃᓅᓯᓕᕆᓂᕐᒧᑦ 
ᑲᒪᒋᔭᐅᓂᕐᒥᒃ; 

(l) ᑕᐃᒪᐃᖁᔨᔾᔪᑎᑕᖃᕐᓗᓂ ᓇᓕᐊᖕᓂᑐᐃᓐᓇᖅ ᓄᓇᓕᖕᓂ ᐃᖅᑲᖅᑐᐃᔨᑉ  
ᐱᑕᖃᕆᐊᖃᕋᓱᒋᒃᐸᖏᑦ ᐱᑕᖃᕈᒥᒋᒍᓂᒋᓪᓘᓐᓃᑦ ᑕᕝᕙᐃᓐᓇᖅ 
ᐅᕝᕙᓘᓐᓃᑦ ᖃᓂᒋᔭᖓᒍᑦ ᓴᐳᑎᔭᐅᓯᒪᔪᖃᕆᐊᖃᓂᖓᓂᑦ ᑐᒃᓯᕋᑐᖅ 
ᐊᒻᒪᓗ ᑭᓇᑐᐃᓐᓇᖅ ᑎᒃᑯᐊᖅᑕᐅᓯᒪᔪᖅ. 

 
ᓴᐃᒻᒪᖅᕕᖃᖅᑎᑕᐅᓂᖅ 
 (3) ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᖃᐅᔨᒍᓂ ᐱᑕᖃᕆᐊᖃᕐᓂᕐᒥᒃ 
ᑭᐅᔪᒃᓴᒫᖅ ᐱᓇᓱᒃᑐᕐᓘᓐᓃᑦ ᑕᒪᒃᑭᖕᓂᒡᓘᓐᓃᑦ ᓴᐃᒻᒪᖅᕕᖃᖅᑎᑕᐅᒋᐊᖃᖅᐸᑎᒃ, 
ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐋᖅᑭᒃᓯᔪᓐᓇᖅᑐᖅ ᒪᓕᒃᑕᐅᔭᕆᐊᖃᖅᑐᒥᒃ 
ᑭᐅᔪᒃᓴᒻᒫᖅ ᐅᖃᖃᑎᖃᕋᓱᖁᓇᒍ ᐱᓇᓱᒃᑐᒥᒃ ᑲᒪᒋᔭᖃᖁᓇᒍᓘᓐᓃᑦ ᐊᒻᒪᓗ ᐊᓯᖓᑦ ᐃᓄᒃ 
ᑎᒃᑯᐊᖅᑕᐅᓯᒪᔪᖅ ᐃᑲᕐᕋᖏᑦ ᐋᖅᑭᒃᑕᐅᓯᒪᓗᑎᒃ ᐅᖓᑖᓅᙱᑦᑐᖅ 72-ᐃᑲᕐᕋᐃᑦ. 
 
ᓱᒋᐅᑎᑦ ᓴᒃᑯᑕᐅᓂᖏᑦ 

(4) ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᖃᐅᔨᒍᓂ ᑭᐅᔪᒃᓴᒫᖅ 
ᐊᑐᖅᑐᕕᓂᐅᓂᖓᓂᒃ ᖁᑭᐅᑎᒥᒃ ᐅᕝᕙᓘᓐᓃᑦ ᓯᕘᕋᓵᕆᔪᕕᓂᐅᓂᖓᓂᒃ ᖁᑭᐅᒻᒧᑦ 
ᐊᓯᐊᓂᒡᓘᓐᓃᑦ ᓱᒋᐅᑎᒥᒃ ᐊᑐᕐᓂᕋᐃᓂᐊᖅᖢᓂ ᐊᖏᕐᕋᒥ ᐋᓐᓂᖅᓯᕆᔪᖃᖅᑎᓪᓗᒍ, ᐅᕝᕙᓘᓐᓃᑦ 
ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᑭᐅᔪᒃᓴᒫᖅ ᐊᑐᑐᐃᓐᓇᕆᐊᖃᕐᓂᖓᓂᒃ ᖁᑭᐅᑎᒥᒃ 
ᐊᓯᖏᓐᓂᒡᓘᓐᓃᑦ ᓱᒋᐅᑎᓂᒃ ᐊᖏᕐᕋᒥ ᐋᓐᓂᖅᓯᕆᑐᐃᓐᓇᕆᐊᖃᖅᖢᓂ, ᑎᒃᑯᐊᖅᑕᐅᓯᒪᔪᖅ 
ᓄᓇᓕᖕᓂ ᐃᖅᑲᖅᑐᐃᔨ ᐃᓚᓕᐅᔾᔨᓯᒪᔪᓐᓇᖅᐳᖅ ᑕᐃᒪᐃᖁᔨᔾᔪᑎᒥᒃ ᑐᐊᕕᕐᓇᖅᑐᒥ 
ᐃᑲᔪᖁᔨᔾᔪᑎᒥ ᑭᐅᔪᒃᓴᒫᖅ ᓴᒃᑯᐃᖁᓗᓂᐅᒃ ᐸᓖᓯᒧᑦ, ᐅᓪᓗᓄᑦ ᖃᔅᓯᐅᓈᕐᓂᕋᖅᓯᒪᔭᓄᑦ ᐅᓪᓗᑦ 
90-ᑦ ᐅᖓᑖᓅᙱᓪᓗᑎᒃ, 

(a) ᖁᑭᐅᑎᑦ ᓇᓕᐊᑐᐃᓐᓇᖅ, ᓱᒋᐅᑎᑦ, ᐅᕝᕙᓘᓐᓃᑦ ᓱᓇᒐᑦ ᑭᐅᔪᒃᓴᒫᑉ 
ᐱᒋᔭᖏᑦ, ᐱᓯᒪᔭᖏᑦ, ᐅᕝᕙᓘᓐᓃᑦ ᐊᐅᓚᑕᖏᑦ; ᐊᒻᒪᓗ  

(b) ᑎᑎᖅᑲᑦ ᓇᓕᐊᑐᐃᓐᓇᖅ ᐊᔪᙱᓐᓂᖃᕐᓂᕋᐃᔪᖅ ᑭᐅᔪᒃᓴᒫᕐᒥᒃ 
ᐱᖃᕆᐊᒃᓴᖅ, ᐱᓯᒪᔭᕆᐊᒃᓴᖅ ᐅᕝᕙᓘᓐᓃᑦ ᐊᐅᓚᑦᑎᔭᕆᐊᒃᓴᖅ 
ᓇᓗᓇᐃᖅᑕᐅᓯᒪᔪᓂᒃ ᑎᑎᕋᖅᓯᒪᔪᒥ (a)-ᒥ. 

 
ᐸᓖᓯ ᓱᒋᐅᑎᓂᒃ ᑎᒍᓯᔪᓐᓇᖅᐳᑦ 

(5) ᑕᐃᒪᐃᖁᔨᔾᔪᑎᑎᒍᑦ ᐃᓚᖓᓂ (4)-ᒥ ᐃᓚᓕᐅᔾᔨᓯᒪᒃᐸᑦ ᑐᐊᕕᕐᓇᖅᑐᒥ 
ᐃᑲᔪᖅᑕᐅᖁᔨᔾᔪᑎᒥ, ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ 
ᐃᓚᓕᐅᔾᔨᖃᓯᐅᔾᔨᓯᒪᓂᐊᖅᐳᖅ ᑕᐃᒪᐃᖁᔨᔾᔪᑎᓂᒃ ᐸᓖᓯᑦ, ᑭᐅᔪᒃᓴᒫᖅ ᓴᒃᑯᐃᙱᑐᐊᖅᐸᑦ 



ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

ᓴᒃᑯᖁᔭᐅᔪᓂᒃ, ᐱᔪᓐᓇᕐᓂᕆᔭᒥᒍᑦ ᓲᖑᓂᖃᕆᐊᖃᕈᑎᒡᓘᓐᓃᑦ ᐃᑲᔪᖅᑐᐃᔨᖃᕆᖃᕈᑎᒡᓘᓐᓃᑦ 
ᖃᓄᐃᓕᖓᓂᖅ ᐱᓪᓗᒍ ᑕᐃᒪᐃᑦᑐᓐᓇᖅᑎᓯᒪᓪᓗᑎᒃ  

(a) ᐃᓯᕐᕕᒋᔭᖃᕈᓐᓇᕐᓗᑎᒃ ᕿᓂᕐᕕᒋᔭᖃᕈᓐᓇᕐᓗᑎᒡᓗ ᓇᒧᑐᐃᓐᓇᖅ 
ᐅᒃᐱᕈᓱᒍᑎᖃᕐᕕᒋᔭᒥᓄᑦ ᑎᓕᓯᔾᔪᑎᑎᒍᑦ ᑕᐃᓯᒪᔪᑦ ᓇᓃᓐᓂᕆᔭᖏᓐᓂᒃ; 
ᐊᒻᒪᓗ 

(b) ᑎᒍᔪᓐᓇᖅᖢᒋᑦ ᑎᓕᓯᔾᔪᑎᑎᒍᑦ ᑕᐃᓯᒪᔪᑦ. 
 
ᓱᒋᐅᑎᑦ ᓴᒃᑯᑕᐅᓂᖏᑕ ᐃᓱᖃᕐᓂᖓ 
 (6) ᐱᔪᓐᓇᐅᑎ ᓴᓇᔭᐅᓯᒪᔪᖅ ᐊᑖᓂ ᐃᓚᒃᑲᓐᓂᖓ 4-ᒥ ᒪᓕᒋᐊᖃᐳᖅ ᖃᓄᑐᐃᓐᓇᖅ 
ᐱᔪᓐᓇᐅᑎᐅᔪᓂᒃ ᑭᖑᓂᐊᒍᑦ ᐱᔭᐅᔪᓂᒃ ᐱᔾᔪᑎᖃᕐᓗᑎᒃ ᑭᐅᔪᒃᓴᒫᑉ ᐱᖁᑎᖏᑦ, ᐱᓯᒪᓂᖏᑦ 
ᐅᕝᕙᓘᓐᓃᑦ ᐊᐅᓚᑦᑎᓂᖏᑦ ᖁᑭᐅᑎᑦ ᐅᕝᕙᓘᓐᓃᑦ ᓱᒋᐅᑎᑦ ᓇᓗᓇᐃᖅᑕᐅᓯᒪᔪᑦ ᐱᕋᔭᒃᑐᓄᑦ 
ᑎᒃᑯᐊᖅᑑᑦ , ᖁᑭᐅᑎᓄᑦ ᐱᖁᔪᐊᕐᒥ (ᑲᓇᑕ), ᐅᕝᕙᓘᓐᓃᑦ ᑖᔅᓱᒪᓂ ᐱᖁᔭᕐᒥ, ᓇᔪᖅᑕᐅᓂᖅ 
ᐊᖏᕐᕋᕆᔭᐅᔪᖅ 
 
 (7) ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᖃᐅᔨᒍᓂ ᑭᐅᔪᒃᓴᒫᖅ 
ᑲᑉᐱᐊᓇᕋᔭᕐᓂᖓᓂᒃ ᐱᓇᓱᒃᑐᒥᒃ ᐊᒻᒪᓗ ᐊᒻᒪᓘᓐᓃᑦ ᐊᓯᐊ ᓇᓗᓇᐃᖅᑕᐅᓯᒪᔪᖅ ᑖᓐᓇ 
ᑭᐅᔪᒃᓴᒫᖅ ᐊᖏᕐᕋᒥ ᓇᔪᐃᒐᔭᖅᐸᑦ, ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ 
ᐃᒪᐃᑎᑦᑎᒍᓐᓇᖅᑐᖅ ᓇᓕᐊᖕᓂᑐᐃᓐᓇᖅ ᑕᒪᐃᓐᓂᒡᓘᓐᓃᑦ ᐊᑐᖅᑕᐅᖁᔨᓗᓂ: 

(a) ᑕᐃᒪᐃᖁᔨᔾᔪᑎᑕᖃᕐᓗᓂ ᐱᓇᓱᐊᖅᑐᖅ ᓇᓕᐊᖕᓂᑐᐃᓐᓇᕐᓘᓐᓃᑦ 
ᓇᓗᓇᐃᖅᑕᐅᓯᒪᔪᖅ ᐊᒻᒪᓘᓐᓃᑦ ᐊᓯᐊ ᓇᓗᓇᐃᖅᑕᐅᓯᒪᔪᖅ ᐃᓚᒌᓄᑦ 
ᓇᔫᑎᔪᑑᓂᐊᕆᐊᒃᓴᖓᓂᒃ ᐃᓚᒌᓄᑦ ᐅᕙᑦᑎᒋᔭᒥ ᑭᓇᐅᑉ ᐱᒋᒐᓗᐊᖅᐸᒍ 
ᑲᒪᒋᔭᐅᓇᓂ, ᓇᓗᓇᐃᖅᓯᒪᓗᓂ ᐅᓪᓗᑦ 90-ᑦ ᐅᖓᑖᓂᐅᙱᑦᑐᖅ; 

(b) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᕿᒪᐃᓚᐅᑲᖁᔭᐅᓗᓂ ᐃᓚᒌᓄᑦ 
ᐅᕙᑦᑎᒋᔭᐅᔪᒥ ᐊᖏᕐᕋᕆᔭᐅᔪᒥᒡᓘᓐᓃᑦ ᑕᕝᕙᐃᓐᓇᖅ ᐅᕝᕙᓘᓐᓃᑦ 
ᖃᑯᒍᓪᓚᕆᒃ ᓇᓗᓇᐃᖅᑕᐅᓯᒪᔪᒃᑯᑦ; 

(c) ᑕᐃᒪᐃᖁᔨᔾᔪᑎᑕᖃᕐᓗᓂ ᐸᓖᓯᑦ ᐊᓂᑎᑦᑎᔪᓐᓇᖁᓪᓗᒋᑦ ᑕᕝᕙᐃᓐᓇᖅ 
ᐅᕝᕙᓘᓐᓃᑦ ᖃᑯᒍᓪᓚᕆᒃ ᓇᓗᓇᐃᖅᑕᐅᓯᒪᔪᒃᑯᑦ ᐃᓚᒌᓄᑦ 
ᐅᕙᑦᑎᒋᔭᐅᔪᒥᑦ ᐊᖏᕐᕋᕆᔭᐅᔪᒥᒡᓘᓐᓃᑦ. 

 
ᐃᓄᐃᑦ ᓇᔫᑎᔪᑦ ᖃᓄᐃᓕᖓᓂᒃᓴᖏᑦ ᐃᓚᒌᓄᑦ ᐅᕙᑦᑎᒋᔭᒥ ᐊᖏᕐᕋᕆᔭᒥᓘᓐᓃᑦ 
ᐃᓱᒪᒋᖃᓯᐅᔾᔭᐅᓂᖏᑦ 

(8) ᐃᓱᒪᓕᐅᕆᓂᐊᕐᓗᓂ ᐃᓚᐅᖃᓯᐅᔾᔨᓂᐊᕐᒪᖓᕐᒥ ᑐᒃᓯᕋᖅᑐᖅ ᐊᒻᒪᓘᓐᓃᑦ ᐊᓯᐊ 
ᓇᓗᓇᐃᖅᑕᐅᓯᒪᔪᖅ ᓇᔫᑎᔪᑑᓂᐊᕆᐊᒃᓴᖓᓂᒃ ᐃᓚᒌᓄᑦ ᐅᕙᑦᑎᒋᔭᒥ ᐊᖏᕐᕋᕆᔭᒥᓘᓐᓃᑦ, 
ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᖅ 
ᑕᐃᒪᐃᔾᔪᑎᒋᔭᐅᔪᓂᒃ, ᐊᒻᒪᓗ ᐊᓯᖏᑦ ᓇᔫᑎᔪᑦ ᖃᓄᐃᓕᖓᓂᒃᓴᖏᑦ ᐃᓱᒪᒋᖃᓯᐅᔾᔭᐅᓂᖏᑦ. 
 
ᑖᒃᑯᓄᖓᓪᓚᕆᒃ ᑐᕌᖓᔪᑦ  

(9) ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐋᖅᑭᓯᒃᑲᓐᓂᕈᓐᓇᕆᕗᖅ 
ᑕᐃᒪᐃᖁᔨᔾᔪᑎᓕᐅᕆᒃᑲᓐᓂᕈᓐᓇᖅᐳᖅ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᓂ ᑖᒃᑯᓄᖓ 
ᑐᕌᖓᔪᒥᒋᔭᒥᓂᒃ. 



ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᑦ ᑕᕝᕙᑲᙵᑲᐅᑎᒋ ᐊᑐᓕᕆᐊᕋᔭᖅᐳᑦ 
8. (1) ᑕᐃᒪᐃᙱᑎᑕᐅᒃᐸᑦ ᑭᓯᐊᓂ ᑎᒃᑯᐊᖅᑕᐅᓯᒪᔪᒧᑦ ᓄᓇᓕᖕᓂ ᐃᖅᑲᖅᑐᐃᔨᒧᑦ 
ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᑦ ᑕᕝᕙᑲᙵᑲᐅᑎᒋ 
ᐊᑐᓕᕆᐊᕋᔭᖅᐳᑦ. 
 
ᐃᑲᔪᖅᑐᐃᖁᔨᔾᔪᑎᑦ ᐊᑐᐃᓐᓇᐃᕐᓂᐊᕐᓂᕆᔭᖓ 

(2) ᑕᐃᒪᐃᑎᑕᐅᒃᐸᑦ ᑭᓯᐊᓂ ᐃᖅᑲᖅᑐᐃᕕᑎᒍᑦ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎ 
ᓄᖅᑲᖅᑎᑕᐅᔾᔮᖖᒋᓚᖅ ᐅᑯᓇᙵᑦ  

(a) ᑐᒃᓯᕋᐅᑎᒥᑦ ᐲᖅᑎᑦᑎᖁᔨᔾᔪᑎᒥᑦ ᐃᓚᒍᑕᖓ 13(1)-ᑎᒍᑦ; 
(b) ᑎᓕᓯᔾᔪᒥᑦ ᖃᐅᔨᒋᐊᖅᑕᐅᖁᔨᔾᔪᑎᒥᑦ ᑎᑎᕋᖅᓯᒪᓂᕐᒦᑦᑐᖅ 15(3)(b)-

ᑎᒍᑦ; ᐅᕝᕙᓘᓐᓃᑦ  
(c) ᑐᒃᓯᕋᐅᑎᒥᑦ ᐊᓯᔾᔨᖅᓯᖁᔨᔾᔪᑎᒥᑦ ᓄᖅᑲᖅᑎᑦᑎᖁᔨᔾᔪᑎᒥᓪᓘᓐᓃᑦ 

ᐃᓚᒍᑕᖓ 39(1)-ᑎᒍᑦ. 
 
ᓯᕗᓪᓕᐅᔾᔭᐅᓯᒪᓂᖏᑦ ᐊᓯᖏᓐᓂᑦ ᐃᓅᖃᑎᒌᑎᒍᑦ ᑎᓕᓯᔾᔪᑎᓂᑦ 
9. (1) ᑐᐊᕕᕐᓇᖅᑐᒥ ᐃᑲᔪᕐᑕᐅᑲᐅᑎᒋᒋᐊᖃᕈᑕᐅᔪᖅ ᐊᓯᐊᑎᒎᕐᐳᖅ ᑕᒪᓐᓇ ᒫᓐᓇ 
ᐊᑐᕐᑕᐅᖃᑕᕐᑐᑦ ᒪᓕᒃᑕᐅᓲᑦ ᐅᖃᐅᑕᐅᓯᒪᔪᑦ ᑕᕙᓂ ᓱᕈᓯᕐᓄᑦ ᐊᒻᒪ ᐃᓚᔮᕇᓄᑦ ᐱᔨᑦᓯᕋᕐᓂᕐᒧᑦ 
ᐱᖁᔭᖓᓂ, ᓱᕈᓰᑦ ᒪᓕᒐᖓᑕ ᐱᖁᔭᖓ ᐅᕙᓘᓐᓃᑦ ᐊᕕᓐᓂᕐᒧᑦ ᐱᖁᔭᖓ (ᑲᓇᑕᒥ) ᑎᑭᑦᓗᒍ 
ᐊᑐᐃᓐᓇᐅᑎᑦᓯᔭᕆᐊᖃᕐᓂᖅ ᑕᕙᑲᐅᑎᒋ ᐅᕙᓘᓐᓃᑦ ᓴᐳᑦᔭᐅᑲᐅᑎᒋᔭᕆᐊᖃᕐᓂᖏᑦ ᑐᒃᓯᕋᕐᑑᑉ, 
ᑭᐅᔨᐅᓂᐊᕐᑑᑦᓗ ᐅᕙᓗᓐᓃᑦ ᓱᕈᓯᕆᔭᐅᔪᖅ ᑖᑦᓱᒧᖓ ᐅᕙᓘᓐᓃᑦ ᐸᖅᑭᔭᐅᓗᓂ 
ᓇᑦᓕᐊᓄᑐᐃᓐᓇᖅ. 
 
ᑭᒡᓕᖃᕐᓂᖓ ᓯᕗᓪᓕᐅᔾᔭᐅᓯᒪᓂᕆᔭᐅᓂᐅᑉ  

(2) ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎ ᒪᓕᒃᓯᖓᕆᐊᖃᓕᖅᑎᓯᒪᕗᖅ ᑭᖑᓂᖓᒍᑦ 
ᐋᖅᑭᒃᑕᐅᔪᓂᒃ ᑎᓕᓯᔾᔪᑎᓂᒃ ᐊᑐᑕᐅᓪᓗᑎᒃ ᓱᕈᓯᕐᒧᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᕈᑎᓄᑦ 
ᐱᖁᔭᖅᑎᒍᑦ, ᐅᕝᕙᓘᓐᓃᑦ ᓄᑕᖅᑲᓅᖓᔪᓄᑦ ᐱᖁᔭᖅᑎᒍᑦ, ᐅᕝᕙᓘᓐᓃᑦ ᐊᕕᑦᑐᓄᑦ 
ᐱᖁᔭᕐᔪᐊᖅᑎᒍᑦ (ᑲᓇᑕ) ᑐᕌᖅᑕᐅᓪᓗᓂ ᐱᓇᓱᒃᑐᖅ, ᑭᐅᔪᒃᓴᒫᖅ ᐅᕝᕙᓘᓐᓃᑦ ᓄᑕᕋᖅ 
ᓄᑕᕋᕆᔭᐅᔪᖅ ᐱᓯᒪᔭᐅᔪᕐᓘᓐᓃᑦ ᓇᓕᐊᖕᓂᑐᐃᓐᓇᕐᓄᑦ. 
 
ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᐅᑉ ᐃᓱᓕᕝᕕᒃᓴᐅᑎᖓ ᐅᓪᓗᖅ 
10. ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐋᖅᑭᒃᓯᓂᐊᖅᐳᖅ ᐅᓪᓗᕐᒥᒃ ᑐᐊᕕᕐᓇᖅᑐᒥ 
ᐃᑲᔪᖅᑕᐅᖁᔨᔾᔪᑎᐅᑉ ᑭᒡᓕᒋᓇᔭᖅᑕᖓᓂᒃ ᐅᖓᑖᓅᕋᓂ ᐊᕐᕌᒍᑉ ᐊᑕᐅᓯᐅᑉ. 
 
ᓇᓕᖅᑲᓕᐅᖅᑕᐅᓂᖏᑦ ᐃᑲᔪᖁᔨᔾᔪᑎᑦ 
11. ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐊᖏᕈᑎᖃᖅᑐᖅ ᑐᐊᕕᕐᓇᖅᑐᒥ 
ᐃᑲᔪᖅᑕᐅᖁᔨᔾᔪᑎᓂᒃ ᐃᕐᖐᓐᓇᖅ ᑎᑎᕋᖅᓯᒪᔪᓂᒃ ᓇᓕᖅᑲᓕᐅᖅᑕᐅᑎᑦᑎᓂᐊᖅᐳᖅ. 
 
ᓄᑖᓂᒃ ᐃᑲᔪᖁᔨᔾᔪᑎᓕᐅᕐᓂᖅ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᑦ ᐃᓱᓕᑎᓪᓗᒋ 
12. (1) ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎ ᐃᓱᓕᑉᐸᑦ ᐅᕝᕙᓘᓐᓃᑦ ᐅᓪᓗᓂᒃ 30-ᓂᒃ 
ᐃᓱᓕᑦᑐᒫᕐᓂᐊᖅᓯᒪᓕᖅᐸᑦ ᐱᑎᑕᐅᔪᒪᔪᑦ ᓄᑖᓂᒃ ᐃᑲᔪᖅᑕᐅᔪᒪᔾᔪᑎᓕᐅᕈᓐᓇᖅᐳᖅ ᐊᑐᕐᓗᓂ 
ᐃᓚᖓᒃᑲᓐᓂᖓ 7(1)-ᒥᒃ. 

ᖃᐅᔨᒃᑲᐃᑎᑦᑎᔾᔪᑎᑦ ᓄᑖᓂᒃ ᐃᑲᔪᖅᑕᐅᔪᒪᔾᔪᑎᓕᐅᕆᔪᖃᕐᓂᕐᒥᒃ 
(2) ᑐᒃᓯᕋᐅᑦ ᐃᓚᒍᑕᖓ (1)-ᑎᒎᖓᔪᖅ ᐱᓕᕆᐊᖑᔪᓐᓇᙱᓚᖅ ᓇᓕᐊᒃᑕᑐᐃᓐᓇᖅ 

ᓇᔫᑎᑎᓐᓇᒋᒃ. 
 
ᐊᑐᖅᓯᓂᖅ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᒥᒃ 

(3) ᑭᐅᔪᒃᓴᒫᑉ ᐊᑐᖅᓯᓂᖓ ᓯᕗᓂᐊᒍᑦ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᒥᒃ 
ᐊᑦᑕᕐᓇᖅᑐᒥᓯᖅᑐᖃᕈᓐᓃᕈᑕᐅᓇᓱᒋᔭᐅᓂᐊᙱᓚᖅ. 

 
ᐲᖅᑎᑦᑎᖁᔨᓂᕋᐃᓂᖅ ᑐᐊᕕᕐᓇᖅᑐᒥ ᐃᑲᔪᖁᔨᔾᔪᑎᒥᒃ 

 
ᑐᒃᓯᕋᐅᑎᒥᑦ ᐲᖅᑎᑦᑎᖁᔨᔾᔪᑎᑦ 
13. (1) ᑭᐅᔪᒃᓴᒫᖅ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᒥᒃ ᑐᓐᓂᕆᔭᐅᔪᖅ ᐊᔪᙱᑎᑕᐅᕗᖅ, 
ᐅᓪᓗᑦ 21-ᑦ ᐊᓂᒍᓚᐅᙱᑎᓪᓗᒋᑦ ᑐᓐᓂᕆᔭᐅᓂᕆᔭᒥᓂᑦ, ᐅᕝᕙᓘᓐᓃᑦ ᐃᖅᑲᖅᑐᐃᕕᑎᒍᑦ 
ᐅᖓᑖᓅᕈᓐᓴᖅᑎᑕᐅᒍᓂ, ᑐᒃᓯᕋᕈᓐᓇᕆᐊᒃᓴᖅ ᐃᖅᑲᖅᑐᐃᕕᖕᒧᑦ ᑐᒃᓯᕋᐅᑎᒥᒃ ᐲᖅᑎᑦᑎᖁᔨᓗᓂ. 
 
ᐃᓱᓕᑦᑎᕐᕕᓕᒃ 

(2) ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᒥᒃ ᐲᖅᑎᑦᑎᖁᔨᔾᔪᑎᒧᑦ 
ᑐᒃᓯᕋᐅᓯᐅᖅᑐᖃᕐᓂᐊᙱᓚᖅ ᐃᖅᑲᖅᑐᐃᔨᒥᑦ ᕿᒥᕐᕈᔭᓕᖅᑭᖁᔭᐅᓯᒪᒃᐸᑕ ᑎᑎᕋᖅᓯᒪᓂᕐᒦᑦᑐᖅ 
15(3)(b)-ᑎᒍᑦ. 
 
ᑐᓴᖅᑎᑦᑎᔾᔪᑦ ᐊᑭᕋᖅᑐᖅᑐᓄᑦ 

(3) ᑎᑎᕋᖅᑎ ᑐᓴᖅᑎᑦᑎᔾᔪᑎᒥᒃ ᑐᓂᓯᓂᐊᖅᐳᖅ ᑭᐅᔪᒃᓴᒫᒧᑦ ᐊᒻᒪᓗ ᐱᓇᓱᒃᑐᒧᑦ ᓇᓂ, 
ᐃᑲᕐᕋᖓᓂ ᐊᒻᒪᓗ ᖃᖁᒎᓛᕐᒪᙶᑦ ᓈᓚᒃᑕᐅᒃᑲᓐᓂᓛᕐᓂᖓ. 
 
ᖃᓄᐃᓕᖓᓂᕆᓇᔭᖅᑕᖓ ᕿᒥᕐᕈᓂᐅᔫᒃ ᐲᖅᑎᑦᑎᖁᔨᔾᔪᑎᒧᑦ 
14. (1) ᐱᓇᓱᒃᑐᖃᖅᑎᓪᓗᒍ ᐃᓚᖓᓂ 13-ᒦᑦᑐᒥ, ᐃᖅᑲᖅᑐᐃᕕᑎᒍᑦ ᒪᓕᒃᑕᐅᓗᑎᒃ 
ᐃᓚᒃᑲᓐᓂᖏᑦ 7(2), (3), (4), (7) ᐊᒻᒪᓗ (9), ᐊᖏᐅᑎᒋᔭᐅᔪᖃᕈᓐᓇᖅᐳᖅ, 
ᐲᖅᑕᐅᔪᖃᕈᓐᓇᖅᐳᖅ ᐅᕝᕙᓘᓐᓃᑦ ᐊᓯᔾᔨᖅᑕᐅᔪᖃᕈᓐᓇᖅᐳᖅ ᑕᐃᒪᐃᖁᔨᔾᔪᑕᐅᔪᒥᒃ 
ᑐᐊᕕᕐᓇᖅᑐᒃᑯᑦ ᐃᑲᔪᖅᑕᐅᖁᔨᔾᔪᑎᒥ ᐃᓚᒍᑦᑎᐅᔾᔭᐅᓯᒪᓪᓗᑎᒃ ᖃᓄᑎᒋ ᑖᒃᑯᐊ 
ᑕᐃᒪᐃᖁᔨᔾᔪᑎᑦ ᐊᑐᖅᑎᒋᔭᕆᐊᖃᕐᒪᖓᑕ, ᐊᒻᒪᓗ ᐃᓚᖃᑐᐃᓐᓇᕆᐊᖃᖅᖢᓂ 
ᑲᒪᒋᔭᐅᒋᐊᖃᕐᓂᖓ ᐅᖃᐅᔾᔪᖅᑕᐅᓂᕐᒥᒃ ᓇᓗᓇᐃᖅᑕᐅᓯᒪᔪᒥᒃ. 
 
ᑭᐅᔪᒃᓴᒫᑉ ᑕᐃᒪᐃᓪᓗᐊᙱᓐᓂᕐᒥᒃ ᓴᖅᑭᑦᑎᔭᕆᐊᖃᕐᓂᖓ 

(2) ᑐᑭᓯᓇᓱᐊᖅᑐᖃᖅᑎᓪᓗᒍ ᓴᖅᑭᑦᑎᔭᕆᐊᖃᕐᓂᖅ ᑎᒍᒥᐊᖅᑕᐅᕗᖅ ᑭᐅᔪᒃᓴᒫᕐᒥᑦ 
ᐅᒃᐱᕐᓇᖅᓯᑎᑦᑎᓂᖅ ᖃᓄᐃᒻᒪᑦ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᑕᖃᓪᓗᐊᙱᒻᒪᖓᑦ 
ᐊᑐᖅᑕᐅᓪᓗᐊᙱᒻᒪᖓᓪᓘᓐᓃᑦ ᑕᕝ>ᐃᓐᓇᖅ ᑕᐃᒪᐃᑦᑐᒥᓇᕐᓂᖓᓄᓪᓘᓐᓃᑦ ᓴᐳᑎᔭᐅᓯᒪᓂᖓᓄᑦ 
ᐃᓅᑉ. 

ᓇᓗᓇᐃᕈᑎᒋᔭᑦ ᐃᑲᔪᖁᔨᔾᔪᑎᒥᒃ ᑐᒃᓯᕋᐅᑕᐅᓚᐅᖅᑐᒥᙶᖅᑐᑦ 
(3) ᖃᓄᑐᐃᓐᓇᕐᓗ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᓗᑎᒃ, ᐃᖅᑲᖅᑐᐃᔨᒧᑦ 

ᓇᓗᓇᐃᕈᑎᒋᔭᑦ ᐃᑲᔪᖁᔨᔾᔪᑎᒥᒃ ᑐᒃᓯᕋᐅᑕᐅᓚᐅᖅᑐᒥᙶᖅᑐᑦ ᐃᓱᒪᒋᔭᐅᖃᓯᐅᔾᔭᐅᓂᐊᖅᐳᑦ, 
ᓇᓗᓇᐃᕈᑎᑎᑐᑦ, ᓇᓗᓇᐃᕈᑎᑦ ᓴᖅᑭᑕᐅᓚᐅᖅᑐᑦ ᑎᒃᑯᐊᖅᑐᐅᓯᒪᔪᒧᑦ ᓄᓇᓕᖕᓂ 
ᐃᖅᑲᖅᑐᐃᔨᒧᑦ ᐊᖏᐅᑎᖃᓚᐅᖅᑐᒧᑦ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᑕᖃᖁᔨᓪᓗᓂ. 
 
ᐊᐱᖅᓱᓕᖅᑭᐅᑕᐅᓂᖏᑦ ᓇᓗᓇᐃᕈᑎᒋᔭᑦ 

(4) ᑭᐅᔪᒃᓴᒫᖅ ᐱᕕᖃᖅᑎᑕᐅᕗᖅ ᐊᐱᖅᓱᓕᖅᑭᐅᑎᒋᔪᓐᓇᖅᖢᒋᑦ ᑭᓇᑐᐃᓐᓇᕐᒥᒃ 
ᐅᓐᓂᖅᓯᐅᕆᔪᒥᒃ ᑐᑭᓯᓇᓱᐊᕐᓂᐅᔪᒥ, ᐃᓚᒍᑦᑎᐅᔾᔭᐅᓯᒪᓪᓗᑎᒃ ᐊᐱᖅᓱᒃᑲᓐᓃᒍᓐᓇᕐᓂᕐᒥᒃ 
ᓱᓕᓂᕋᐃᓯᒪᔪᒥᒃ ᖃᐃᑦᑎᓯᒪᔪᒧᑦ ᓯᕗᐊᓂ ᑎᒃᑯᐊᖅᑕᐅᓯᒪᔪᒧᑦ ᓄᓇᓕᖕᓂ ᐃᖅᑲᖅᑐᐃᔨᒧᑦ. 
 
ᑭᐅᔪᒃᓴᒫᑉ ᑕᕝᕙᐅᙱᓐᓂᖓ 

(5) ᑭᐅᔪᒃᓴᒫᖅ ᐅᐸᒍᑎᙱᓐᓇᔭᖅᐸᑦ ᑐᑭᓯᓇᓱᐊᕐᓂᐅᔪᒧᑦ, ᑐᐊᕕᕐᓇᖅᑐᒥ ᐃᑲᔪᖁᔨᔾᔪᑦ 
ᐊᖏᐅᑎᒋᔭᐅᑐᐃᓐᓇᕆᐊᖃᖅᐳᑦ ᓇᔫᑎᙱᒃᑲᓗᐊᖅᑎᓪᓗᒍ. 
 
ᓄᖅᑲᖓᑲᐃᓐᓇᖅᑎᑦᑎᓂᖅ ᐱᓇᓱᐊᖅᑐᖅ ᖃᓄᐃᓕᖓᔪᓐᓇᕈᑎᒃᓴᖅᓯᐅᖁᓪᓗᒍ 

(6) ᐊᒃᑐᐊᔭᐅᓂᖃᖅᑐᑦ ᑐᐊᕕᕐᓇᖅᑐᒥ ᐃᑲᔪᖁᔨᔾᔪᑎᒥᒃ ᑎᓕᓯᔾᔪᒻᒧᑦ ᐊᖏᐅᑎᒋᔭᖃᖅᐸᑕ 
ᐲᖅᑎᑕᐅᔭᕆᐊᖃᕐᓂᖓᓂᒃ ᐃᖅᑲᖅᑐᐃᔨᓕ ᑲᖐᓱᒍᑎᖃᕈᓂ ᐱᓇᓱᐊᖅᑑᑉ ᐊᖏᕐᓂᖓ 
ᐃᖕᒥᓂᙶᓪᓚᕆᒃᓯᒪᙱᓐᓇᓱᒋᓪᓗᒍ, ᐃᖅᑲᖅᑐᐃᔨ ᓄᖅᑲᖓᑲᐃᓐᓇᖅᑎᑦᑎᔪᓐᓇᖅᐳᖅ 
ᐱᓇᓱᐊᖅᑐᖅ ᒪᓕᒐᖅᑎᒎᖓᔪᑎᒍᓪᓘᓐᓃᑦ ᖃᓄᐃᓕᖓᔪᓐᓇᕈᑎᒃᓴᖅᓯᐅᖁᓪᓗᒍ. 

 
ᕿᒥᕐᕈᔭᐅᓕᖅᑭᖕᓂᖓ ᑐᐊᕕᕐᓇᖅᑐᒥ ᐃᑲᔪᖁᔨᔾᔪᑎᓕᐊᖑᔪᑉ 

 
ᐃᑲᔪᖅᓯᖁᔨᔾᔪᑎ ᐃᖅᑲᖅᑐᐃᕕᖕᒧᐊᖅᑕᐅᓂᖓ 
15. (1) ᑭᖑᓂᑦᑎᐊᖓᒍᑦ ᐱᔪᓐᓇᖅᑎᑦᑎᓚᐅᕐᓗᓂ ᑐᐊᕕᕐᓇᖅᑐᒥᒃ ᐃᑲᔪᖁᔨᒻᔪᑎᒥᒃ 
ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐊᖏᐅᑎᒋᔭᖃᖅᑐᖅ ᑕᕝᕙᐃᓐᓇᖅ 
ᐱᔭᐅᑎᑦᑎᓂᐊᖅᐳᖅ ᐃᖅᑲᖅᑐᐃᕕᒃᑯᓐᓄᑦ ᐃᑲᔪᖁᔨᔾᔪᑎᐅᑉ ᓇᓕᖅᑲᖏᓐᓂᒃ ᐊᒻᒪ ᐊᓯᓕᒫᖏᑦ 
ᐊᑐᖅᑎᑕᐅᔪᑦ. 
 
ᑎᓕᓯᔾᔪᑎᑦ ᕿᒥᕐᕈᔭᐅᑲᐅᖅᑐᕐᓂᖏᑦ 

(2) ᑭᐅᔪᒃᓴᒫᖅ ᐱᓇᓱᙱᑐᐊᖅᐸᑦ ᐊᑐᖅᖢᒍ ᐃᓚᒃᑲᓐᓂᖓ 13(1) ᑐᐊᕕᕐᓇᖅᑐᒥᒃ 
ᐃᑲᔪᖁᔨᒻᔪᑎᒥᒃ ᐊᑐᕈᓐᓃᖅᑎᑕᐅᔭᕆᐊᒃᓴᖅ ᑎᓕᓯᔾᔪᑦ, ᐃᖅᑲᖅᑐᐃᔨ ᕿᒥᕐᕈᓂᐊᖅᑕᖓ ᑎᓕᓯᔾᔪᑦ 
ᐃᖅᑲᖅᑐᐃᕕᖕᒥ ᐅᓪᓗᑦ ᑕᓪᓕᒪᑦ ᐃᓗᐊᓂ ᑎᓕᓯᔾᔪᑦ ᐱᓚᐅᕐᓂᖓᓂᐅᒃ ᐅᕝᕙᓘᓐᓃᑦ, 
ᐃᖅᑲᖅᑐᐃᔨᒥᒃ ᐊᑐᐃᓐᓇᐅᔪᖃᙱᑉᐸᑦ ᑕᒪᑐᒪᓂ ᐃᓗᓂᐊᓂ, 
ᐃᖅᑲᖅᑐᐃᔨᑕᖃᕈᓐᓇᖅᓯᓕᑐᐊᖅᐸᑦ. 

ᐃᓱᒪᓕᐅᕈᔾᔭᐅᓂᖓ ᕿᒥᕐᕈᔭᐊᕌᓂᒃᐸᑕ 
(3) ᐃᖅᑲᖅᑐᐃᔨ, ᕿᒥᕐᕈᐊᓂᒃᐸᑦ ᑐᐊᕕᕐᓇᖅᑐᒥ ᐃᑲᔪᖁᔨᔾᔪᑎᒥᒃ ᐊᒻᒪᓗ ᐊᓯᓕᒫᖏᑦ 

ᐊᑐᖅᑎᑕᐅᔪᑦ ᐃᑲᔪᖅᓱᐃᔾᔪᑎᒋᔭᐅᔪᓂᒃ ᐃᑲᔪᕈᑏᑦ, ᐃᒪᓐᓇᐅᓂᐊᖅᐳᖅ 
(a) ᑎᓕᓯᔾᔪᑎ ᐊᑐᕐᓂᕋᐃᓗᓂᐅᒃ ᐃᖅᑲᖅᑐᐃᔨᐅᑉ ᖃᓄᐃᒋᙱᑉᐸᐅᒃ 

ᓈᒻᒪᒃᑐᒥᒃ ᓇᓗᓇᐃᕈᑎᒃᓴᖅᑕᖃᓚᐅᕐᓂᖓᓂᒃ ᑎᒃᑯᐊᖅᑕᐅᓯᒪᔪᖅ 
ᓄᓇᓕᖕᓂ ᐃᖅᑲᖅᑕᐅᔨᐅᑉ ᐊᑐᖅᑎᑦᑎᖁᔨᓂᖓᓄᑦ ᑎᓕᓯᔾᔪᑎᒥᒃ, 
ᐅᕝᕙᓘᓐᓃᑦ 

(b) ᑐᓵᔭᐅᒃᑲᓐᓂᖅᑕᐅᑎᓪᓗᒍ ᐃᖅᑲᖅᑐᐃᕕᖕᒧᑦ ᐃᖅᑲᑐᐃᔨ ᓈᒻᒪᒃᓴᙱᑉᐸᑦ 
ᓇᓗᓇᐃᕈᑎᒃᓴᖃᓚᐅᙱᓐᓂᖓᓄᑦ ᓴᖅᑭᑎᑕᐅᔪᒥᒃ ᑎᒃᑯᐊᖅᑕᐅᔪᒧᑦ 
ᓄᓇᓕᖕᓂ ᐃᖅᑲᖅᑐᐃᔨᒧᑦ ᐃᑲᔪᖅᓲᑎᒋᔭᐅᓇᔭᖅᑐᒥᒃ ᑎᓕᓯᔾᔪᑦ 
ᑐᓂᔭᐅᓂᖓᓂᒃ ᑕᐃᒪᐃᖁᔨᔾᔪᑎᖏᓐᓂᒡᓘᓐᓃᑦ. 

 
ᑎᓕᓯᔾᔪᑦ ᐃᖅᑲᖅᑐᐃᕕᖕᒥᙶᖅᑐᖁᑎᒋᔭᐅᔪᖅ 

(4) ᑐᐊᕕᕐᓇᖅᑐᒥ ᐃᑲᔪᖁᔨᔾᔪᑎ ᐊᑐᕐᓂᕋᖅᑕᐅᓯᒪᔪᖅ ᐱᔾᔪᑎᒋᓪᓗᒍ ᑎᑎᕋᖅᓯᒪᓂᐅᑉ 
ᐊᕕᒃᓯᒪᓂᖓᑦ (3)(a) ᑎᓕᓯᔾᔪᑕᐃᓪᓗᓂ ᐃᖅᑲᖅᑐᐃᕕᖕᒥᙶᖅᑐᖁᑎᒋᔭᐅᕗᖅ ᑕᐃᒪᓐᓇᑎᒋᓗ 
ᐊᑐᓕᖅᑎᑕᐅᖁᔭᐅᓂᐊᖅᐳᖅ. 
 
ᑐᓴᖅᑎᑦᑎᔾᔪᑦ ᐊᑭᕋᖅᑐᖅᑐᓄᑦ 

(5) ᐃᖅᑲᖅᑐᐃᔨ ᐱᖁᔨᒃᐸᑦ ᐱᔾᔪᑎᒋᔭᐅᔪᖅ ᑐᓵᔭᐅᒃᑲᓐᓂᖁᓪᓗᒍ, ᑎᑎᕋᖅᑎ 
ᑐᓴᖅᑎᑦᑎᔾᔪᑎᒥᒃ ᑐᓂᓯᓂᐊᖅᐳᖅ ᑭᐅᔪᒃᓴᒫᒧᑦ ᐊᒻᒪᓗ ᐱᓇᓱᒃᑐᒧᑦ ᓇᓂ, ᐃᑲᕐᕋᖓᓂ ᐊᒻᒪᓗ 
ᖃᖁᒎᓛᕐᒪᙶᑦ ᓈᓚᒃᑕᐅᒃᑲᓐᓂᓛᕐᓂᖓ. 
 
ᐃᖅᑲᖅᑐᐃᒃᑲᓐᓂᕆᐊᕈᑎ ᐱᒋᐊᙵᕐᓂᖓᓂ 
16. (1) ᑕᐃᒪᐃᑦᑐᓐᓇᖅᑎᑕᐅᑐᐊᕈᓂ ᐃᓚᒃᑲᓐᓂᖓᓄᑦ (2)-ᒧᑦ, ᑐᓵᔭᐅᒃᑲᓐᓂᕐᓂᖓᑕ 
ᐊᐅᓚᑕᐅᓂᕆᔭᖓ ᐃᖅᑲᖅᑐᐃᒃᑲᓐᓂᕈᑎ ᐱᒋᐊᙵᕐᓂᖓᓂᑎᑐᑦ ᐊᔾᔨᖃᖅᑐᖅ. 
 
ᓇᓗᓇᐃᕈᑎᒃᓴᑦ 

(2) ᓱᓕᒃᑲᓐᓂᖅ ᐃᓚᒋᔭᐅᓪᓗᑎᒃ ᓇᓗᓇᐃᕈᑎᒃᓴᑦ ᓴᖅᑭᑎᑕᐅᓚᐅᖅᑐᑦ 
ᑎᒃᑯᐊᖅᑕᐅᓯᒪᔪᒧᑦ ᓄᓇᓕᖕᓂ ᐃᖅᑲᖅᑐᐃᔨᒧᑦ ᓇᓗᓇᐃᕈᑕᐅᓈᖅᑕᐅᒍᓐᓇᖅᐳᑦ 
ᓈᓚᒃᑲᓐᓂᖅᑎᓪᓗᒋᑦ, ᐊᒻᒪᓗ, ᑭᐅᔪᒃᓴᒫᖅ ᐅᐸᒃᐸᑦ ᓈᓚᒃᑲᓐᓂᓕᕈᑎᒃ, ᑭᐅᔪᒃᓴᒫᖅ 
ᐊᐱᕆᓕᖅᑭᒍᑎᒋᔪᓐᓇᖅᐸᖏᑦ ᑭᓇᑐᐃᓐᓇᖅ ᓈᓚᒃᑕᐅᔪᖃᖅᑎᓪᓗᒍ ᑕᐅᑐᖕᓂᑯ ᓱᓕᓂᕋᐃᓪᓗᓂ 
ᐅᖃᐅᓯᖃᖅᑐᖅ ᓯᕗᓂᐊᓂ ᓄᓇᓕᖕᓂ ᐃᖅᑲᖅᑐᐃᔨᒧᑦ ᓇᓗᓇᐃᖅᑕᐅᓯᒪᔪᒧᑦ. 
 
ᐱᔪᓐᓇᕐᓂᐅᔪᑦ ᓈᓚᒃᑲᓐᓂᕐᓂᐅᔪᒥ 

(3) ᐅᔾᔨᓇᓱᒃᑕᖃᒃᑲᓐᓂᕐᓂᐅᔪᒥ, ᐃᖅᑲᖅᑐᐃᔨ ᑎᓕᓯᔾᔪᑎᓕᐅᕈᓐᓇᖅᐳᖅ 
ᐱᑕᖃᓕᖅᑎᑦᑎᓗᓂ ᓇᓕᐊᖕᓂᑐᐃᓐᓇᖅ ᑕᐃᒪᐃᖁᔨᔾᔪᑎᓂᒃ ᓄᓇᓕᖕᓂ ᐃᖅᑲᖅᑐᐃᔨᒧᑦ 
ᓇᓗᓇᐃᖅᑕᐅᓯᒪᔪᑉ ᑎᓕᓯᔾᔪᑎᓕᐊᕆᔪᓐᓇᖅᑕᒥᓂᒃ ᐃᓚᖓᓂ 7-ᒥ ᐊᒻᒪᓗ 
ᐃᓚᖃᑐᐃᓐᓇᕆᐊᖃᖅᖢᓂ ᑭᐅᔪᒃᓴᒫᖅ ᐅᐸᒋᐊᖃᖃᑦᑕᕐᓂᖓᓂᒃ ᐅᖃᐅᔾᔪᑕᐅᓂᕐᒥᒃ. 

ᓄᓇᓕᒃᓂ ᑎᓕᔭᐅᔾᔪᑎᓂᒃ ᐊᑐᕐᓗᓂ 
 

ᓄᓇᓕᒃᓂ ᑎᓕᔭᐅᔪᑎᒃᑯᑦ ᐋᖅᑭᒃᑕᐅᓗᑎᒃ 
17. (1) ᑐᒃᓯᕋᐅᑎᒃᑯᑦ, ᑖᓐᓇ ᓄᓇᓕᖕᓂ ᐃᖅᑲᖅᑐᐃᔨᒧᑦ ᓇᓗᓇᐃᖅᑕᐅᓯᒪᔪᖅ ᑎᓕᓯᔪᑎᒃᑯᑦ 
ᐋᖅᑭᓯᔪᓐᓇᕐᑐᖅ ᖃᓄᐃᓕᐅᖁᔨᓗᓂ ᑖᓐᓇ ᐃᖅᑲᑐᐃᔨᕋᓛᒃ ᓄᓇᓕᒃᓂ ᐊᑲᐅᓇᓱᕆᒃᓯᑐᐊᕐᐸᑦ 

(a) ᐃᓚᒌᓂ ᐋᓐᓂᖅᑎᕆᔪᖃᕐᓂᖅᑎᓪᓗᒍ; ᐊᒻᒪᓗ 
(b) ᓈᒻᒪᓪᓗᐊᕋᔭᕐᓂᖓᓂᒃ ᑎᓕᓯᔾᔪᑎᓕᐅᕐᓂᕐᒥᒃ. 
 

ᐃᓗᓕᖏᑦ ᖃᓄᐃᑑᓂᖏᑦ ᑎᓕᔾᔭᐅᔪᑎᒃᑯᑦ ᐋᖅᑭᒃᑕᐅᔪᓐᓇᕐᑐᑦ ᒪᓕᒃᑕᐅᔭᕆᐊᓖᑦ  
(2) ᓄᓇᓕᒃᓂ ᑎᓕᔭᐅᔾᔪᑎᒃᑯᑦ ᐋᖅᑭᒃᑕᐅᔪᖅ ᐃᓚᖃᕋᔭᕐᑐᖅ ᑭᐅᔪᒃᓴᒫᖅ 

ᓄᖅᑲᖅᓯᒪᑎᑕᐅᖁᓪᓗᒍ ᐊᖏᕐᕋᒥ ᐋᓐᓂᖅᓯᕆᓂᕐᒥᒃ ᐊᒻᒪᓗ ᒪᑯᓂᖓ ᐊᑕᐅᓯᕐᒥᒃ 
ᐅᖓᑖᓄᓪᓘᓐᓃᑦ ᐃᓚᖃᕐᓗᓂ ᐃᒪᓐᓇᐃᑐᓂᒃ: 

(a) ᑖᓐᓇ ᑐᒃᓯᕋᖅᑐᖅ ᐊᒻᒪᓗ ᑭᐅᔪᒃᓴᒫᖅ ᐋᖅᑭᓯᔪᔭᐅᓇᔭᕐᑐᖅ 
ᐅᐸᖃᑦᑕᕆᐊᖃᖁᔭᐅᓗᑎᒃ ᐃᑲᔪᖅᑕᐅᓂᕐᒧᑦ ᐃᓄᐃᑦ ᐃᓕᖁᓯᖏᑎᒍᑦ 
ᐅᖃᖃᑎᖃᓗᓂ ᓇᓗᓇᐃᔭᓪᓚᕆᒃᓯᒪᓗᑎᒃ ᐃᓄᐃᑦ ᐃᓕᖁᓯᖏᑎᒍᑦ 
ᐅᖃᖃᑎᖃᓗᓂ; 

(b) ᐋᖅᑭᓯᔪᔭᐅᓗᑎᒃ ᑖᒃᑯᐊ ᑕᒪᕐᒥᒃ ᐃᑲᔪᕐᑕᐅᖃᑕᕐᓗᑎᒃ ᑭᒃᓕᓯᓂᐊᕐᑎᓄᑦ/ 
ᓇᓗᓇᐃᔭᓪᓚᕆᒃᓯᒪᓗᑎᒃ ᐃᓄᐃᑦ ᐃᓕᖁᓯᖏᑎᒍᑦ ᐅᖃᖃᑎᖃᓗᓂ 
ᐊᒻᒪᓗ ᓇᓗᓇᐃᔭᓪᓚᕆᒃᓯᒪᓗᑎᒃ ᖃᖓ ᐅᐸᒋᐊᖃᕐᓂᖏᑦ; 

(c) ᐋᖅᑭᕐᓯᑦᔪᑦᔭᐅᓗᑎᒃ ᑎᓕᓯᔪᑎᒥᒃ ᐃᓄᐃᑦ ᐃᓕᖁᓯᖏᑎᒍᑦ 
ᐅᖃᖃᑎᖃᓗᓂ ᖃᐅᔨᒃᑲᐃᖃᑕᕐᓗᑎᒃᓗ ᐱᕕᒃᓴᖅ ᐊᑐᕐᓗᓂᑦᔪᒃ ᖃᓄᖅ 
ᑕᒪᓐᓇ ᐃᖏᕐᕋᓕᕐᓂᖓᓂᒃ ᓄᓇᓕᖕᓂ ᐃᖅᑲᖅᑐᐃᔨᒧᑦ 
ᑎᒃᑯᐊᖅᑕᐅᓯᒪᔪᒧᑦ; 

(d) ᐊᓯᖏᑦᑕᐅᖅ ᑕᒪᒃᑯᐊ ᑎᓕᔭᐅᔾᔪᑕᐅᓯᒪᔪᑦ ᑎᒃᑯᐊᕐᑕᐅᓯᒪᔪᒧᑦ 
ᐃᖅᑲᕐᑐᐃᔨᕋᓛᒧᑦ ᐊᑲᐅᓂᕐᐹᖑᓇᓱᕆᔭᐅᔪᑦ ᒪᓕᒃᑕᐅᔭᕆᐊᓖᑦ 
ᑕᒪᒃᑮᒃᓄᑦ ᓴᐳᔭᐅᒪᓂᕆᔭᕆᐊᖃᕐᑕᖏᓐᓄᑦ ᑖᒃᑯᐊ ᐃᓚᒌᒃᑐᓕᒫᑦ. 

 
ᓴᐃᒻᒪᖅᕕᖃᖅᑎᑕᐅᓂᖅ 
 (3) ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᖃᐅᔨᒍᓂ ᐱᑕᖃᕆᐊᖃᕐᓂᕐᒥᒃ 
ᑭᐅᔪᒃᓴᒫᖅ ᐱᓇᓱᒃᑐᕐᓘᓐᓃᑦ ᑕᒪᒃᑭᖕᓂᒡᓘᓐᓃᑦ ᓴᐃᒻᒪᖅᕕᖃᖅᑎᑕᐅᒋᐊᖃᖅᐸᑎᒃ, 
ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐋᖅᑭᒃᓯᔪᓐᓇᖅᑐᖅ ᒪᓕᒃᑕᐅᔭᕆᐊᖃᖅᑐᒥᒃ 
ᑭᐅᔪᒃᓴᒻᒫᖅ ᐅᖃᖃᑎᖃᕋᓱᖁᓇᒍ ᐱᓇᓱᒃᑐᒥᒃ ᑲᒪᒋᔭᖃᖁᓇᒍᓘᓐᓃᑦ ᐊᒻᒪᓗ ᐊᓯᖓᑦ ᐃᓄᒃ 
ᑎᒃᑯᐊᖅᑕᐅᓯᒪᔪᖅ ᐃᑲᕐᕋᖏᑦ ᐋᖅᑭᒃᑕᐅᓯᒪᓗᑎᒃ ᐅᖓᑖᓅᙱᑦᑐᖅ 72-ᐃᑲᕐᕋᐃᑦ. 
 
ᐅᖃᓕᒫᒐᓕᐅᕐᓂᖏᑦ ᐃᓄᐃᑦ ᐃᓕᖁᓯᖏᑎᒍᑦ ᐅᖃᖃᑎᖃᓗᓂ 
 (4) ᑐᓂᔭᐅᕌᓂᓚᐅᕐᓗᓂ ᐅᖃᓕᒫᒐᓕᐊᓂᒃ ᐃᓄᐃᑦ ᐃᓕᖁᓯᖏᑎᒍᑦ ᐅᖃᖃᑎᖃᓗᓂ, 
ᓄᓇᓕᖕᓂ ᐃᖅᑲᖅᑐᐃᔨ ᑎᒃᑯᐊᖅᑕᐅᓯᒪᔪᖅ, ᓇᖕᒥᓂᖅ ᓄᖅᑲᖅᑎᑦᑎᒍᓐᓇᖅᐳᖅ ᓄᓇᓕᒃᓂ 
ᑎᓕᔭᐅᔾᔪᑎᓂᒃ ᐅᕝᕙᓘᓐᓃᑦ ᑐᐊᕕᕐᓇᖅᑐᒥᒃ ᑎᓕᓯᔾᔪᑎᒥᒃ ᐋᖀᓗᓂ ᒪᓕᒡᓗᒍ ᐃᓚᖓ 7(1). 
ᑕᒪᒃᑯᐊ ᑕᐃᒪᐃᑐᒥᒃ ᐊᑐᕈᒪᔪᑦ ᑐᒃᓯᕋᕈᓐᓇᕐᑐᑦ. 

(5) ᑕᐃᒪᐃᑐᒥᒃ ᑭᒃᑯᑐᐃᓐᓇᐃᑦ ᐱᔪᒪᔪᑦ ᑐᒃᓯᕋᕈᓐᓇᕐᑐᑦ ᐃᖅᑲᑐᐃᔨᕋᓛᒥᒃ 
ᓈᓚᒃᑕᐅᔪᑕᐅᓂᐊᕐᑐᒥᒃ ᑕᑕᑎᕋᒃᓴᒥᒃ ᓄᓇᓕᒃᓂ ᐃᑲᔫᑕᐅᓂᐊᕐᑐᓄᑦ ᐋᖅᑮᓇᓲᑕᐅᔪᒧᑦ 
ᐊᑐᕐᑕᐅᓂᐊᕐᑐᒥᒃ. 
 
ᓄᓇᓕᒃᓂ ᐃᑲᔫᑕᐅᓂᐊᕐᑐᓄᑦ ᐋᖅᑭᓇᓲᑕᐅᔪᖅ ᐃᓱᓕᕕᖃᕐᑐᖅ ᐅᑉᓗᖓ 
 (6) ᑖᓐᓇ ᑎᓕᔭᐅᓯᒪᔪᖅ ᐃᖃᑐᐃᔨᕋᓛᖅ ᐅᑉᓗᖓᓂᒃ ᐋᖅᑭᒃᓯᓇᔭᕐᑐᖅ ᓄᓇᓕᒃᓂ 
ᐃᑲᔫᑕᐅᓂᐊᕐᑐᒧᑦ ᐋᖅᑭᒃᓲᑕᐅᓂᐊᕐᓗᓂ ᐃᓱᓕᑲᔭᕐᑐᖅ, ᐅᖓᑖᓄᐊᓯᒪᔪᓐᓇᖏᑦᓗᓂ ᐊᕐᕌᒍᑦ 
ᐱᖓᓱᑦ. 
 
ᐊᓯᐊᑎᒍᑦᑲᐅᖅ ᑎᓕᓯᓂᕐᒧᑦ ᐊᑐᕐᑕᐅᔪᓐᓇᕐᑐᖅ 
 (7) ᑕᑕᑎᕋᒃᓴᖅ ᓄᓇᓕᒃᓂ ᐃᑲᔫᑕᐅᓂᐊᕐᑐᓄᑦ ᐋᖅᑮᓇᓲᑕᐅᔪᒃᓴᒧᑦ ᑐᓂᔭᐅᔪᓐᓇᕐᑐᖅ 
ᑕᒪᓐᓇ ᐊᑐᕐᑕᐅᑎᑦᓗᒍ ᑐᐊᕕᕐᓇᕐᑐᒃᑯᑦ ᐊᑦᑕᕐᓇᕐᑐᒦᒍᓃᕐᑎᑕᐅᓯᒪᑎᑦᓗᒍ ᐊᑐᕐᑎᑦᓗᒍ, ᑖᓐᓇᓗ 
ᓄᓇᓕᒃᓂ ᐃᑲᔫᑕᐅᓂᐊᕐᑐᓄᑦ ᐋᖅᑭᓇᓲᑕᐅᔪᒃᓴᒧᑦ ᑕᒪᑐᒧᖓ ᐊᓯᔨᕐᑕᐅᔪᓐᓇᖏᑐᖅ 
ᐊᑐᕐᑕᐅᓂᐊᕐᓂᖓ. 
 
ᓯᕗᓪᓕᐅᔾᔭᐅᓯᒪᓂᖏᑦ ᐊᓯᖏᑦ ᑎᓕᓯᑦᔪᑏᑦ 

(8) ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎ ᐅᕝᕙᓘᓐᓃᑦ ᐃᑲᔪᖅᑕᐅᖁᔨᔾᔪᑎ 
ᑐᓂᔭᐅᔪᓐᓇᖅᐳᖅ ᓄᓇᓕᖕᓂ ᐃᑲᔪᖅᑕᐅᖁᔨᔾᔪᑎ ᐊᑐᖅᑕᐅᓗᓂ, ᐊᒻᒪᓗ ᓄᓇᓕᖕᓂ 
ᐃᑲᔪᖅᑕᐅᖁᔨᔾᔪᑎ ᒪᓕᒐᔭᖅᑐᖅ ᖃᓄᑐᐃᓐᓇᖅ ᒪᓕᒃᑕᐅᒋᐊᖃᖅᑐᓂᒃ. 
 
ᐃᓄᐃᑦ ᐃᓕᖅᑯᓯᖏᑎᒍᑦ ᐅᖃᖃᑎᖃᕐᓂᖅ 

(9) ᐃᓄᐃᑦ ᐃᓕᖅᑯᓯᖏᑎᒍᑦ ᐅᖃᖃᑎᖃᕐᓂᖅ ᐅᑯᐊ ᐃᓚᖏᓐᓂᒃ ᐃᓗᓕᖃᕈᓐᓇᕐᑐᖅ: 
(a) ᐃᓐᓇᑐᖃᖅ ᓇᓗᓇᐃᖅᑕᐅᓯᒪᔪᕐᓘᓐᓃᑦ ᓄᓇᓕᖕᒥᐅᑕᖅ; 
(b) ᖃᑦᓯᑐᐃᓐᓇᐃᑦ ᐃᓚᒋᔭᐅᔪᑦ ᑖᒃᑯᓇᓐᖓᑦ ᓇᓪᓕᐊᖕᓂᑐᐃᓐᓇᖅ 

ᑕᒪᒃᑭᖕᓂᒡᓘᓐᓃᑦ ᑐᒃᓯᕋᖅᑐᑦ ᐃᓚᖏᓐᓂᑦ ᑭᐅᔪᒃᒫᓪᓘᓐᓃᑦ ᐃᓚᖏᓐᓂᑦ; 
(c) ᓇᓕᐊᖕᓂᑐᐃᓐᓇᖅ ᐃᓚᒋᔭᐅᔪᑦ ᓇᓗᓇᐃᖅᑕᐅᓯᒪᔪᓂᒃ ᓄᓇᓕᖕᒥᐅᓂᑦ 

ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᑦ ᓄᓇᓕᖕᒥᐅᑦ ᑲᑐᔾᔨᔩᑦ. 
 

ᐃᑲᔪᖅᑕᐅᔾᔪᑏᑦ 
 

ᐃᑲᔪᖅᑕᐅᔾᔪᑎ 
18. (1) ᐱᓇᓱᒃᑐᖃᖅᑎᓪᓗᒍ ᐱᒋᐊᖅᑎᑕᐅᔪᑦ ᓇᓕᐊᑦᑕ ᑕᕝᕙᐅᑎᓪᓗᒍᑎᒍᑦ ᐃᖅᑲᖅᑐᐃᔨ 
ᐊᖏᕈᓐᓇᖅᐳᖅ ᓈᒻᒪᒃᓴᕐᓂᕈᓂ ᐱᑕᖃᕐᓂᖓᓂᒃ ᒪᑯᓂᖓᑦ 

(a) ᐃᓚᔮᕇᓂ ᐋᓐᓂᖅᑎᕆᔭᐅᓂᖃᕐᓂᖅᐸᑦ; 
(b) ᑕᐃᒪᐃᒃᑲᓐᓂᕐᓂᐊᖅᑐᖃᕋᓱᒋᔭᐅᒍᓂ ᐃᓚᔮᕇᓂ ᐋᓐᓂᖅᑎᕆᒃᑲᓐᓂᖅᑐᒥᒃ 

ᐱᔭᐅᒃᑲᓐᓂᕐᓂᐊᖅᑐᖃᕋᓱᒋᔭᐅᑉᐸᓪᓘᓐᓃᑦ ᑕᐃᒪᐃᑦᑐᒥᒃ. 



ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

S.Nu. 2006,c.18 46

ᐃᓗᓕᖏᑦ ᐃᑲᔪᖅᑕᐅᔾᔪᑎᐅᑉ 
 (2) ᐃᖅᑲᖅᑐᐃᔨ ᐃᒪᐃᑎᑦᑎᒍᓐᓇᖅᑐᖅ ᐃᓚᖃᖅᑎᑦᑎᓗᓂ ᐃᓚᔭᒃᑲᓐᓂᕈᓐᓇᖅᑐᖅ 
ᐃᑲᔪᖅᑕᐅᔾᔪᑎᒥᒃ ᐊᑕᐅᓯᕐᒥᒡᓘᓐᓃᑦ ᐅᓄᕐᓂᖅᓴᓂᒡᓘᓐᓃᑦ ᒪᑯᓂᖓ: 

(a) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᐅᖃᖃᑎᖃᕆᐊᖃᙱᑎᖦᖢᒍ 
ᑲᑎᓯᓇᓱᒋᐊᖃᙱᑎᖦᖢᒍᓘᓐᓃᑦ ᐱᓇᓱᒃᑐᒥᒃ ᐊᓯᖏᓐᓂᒡᓘᓐᓃᑦ 
ᓇᓗᓇᐃᖅᑕᐅᓯᒪᔪᓂᒃ; 

(b) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᖃᓄᐃᓕᐅᖅᑕᐃᓕᖁᔭᐅᓗᓂ 
ᓇᓗᓇᐃᖅᓯᒪᔪᓂᒃ ᓯᕘᕋᓵᕆᔾᔪᑎᓂᒃ, ᐸᒡᕕᓇᖅᑐᓂᒃ, ᐅᕝᕙᓘᓐᓃᑦ 
ᐸᒡᕕᓵᖑᐃᓐᓇᕐᓇᖅᑐᓂᒃ ᐱᓇᓱᒃᑐᒧᑦ ᐊᓯᖏᓐᓄᓪᓗ ᓇᓗᓇᐃᖅᑕᐅᔪᓂᒃ; 

(c) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᖃᒡᓕᔭᕆᐊᖃᖅᑎᑕᐅᓇᓂ 
ᐃᓯᕆᕐᕕᒋᔭᕆᐊᖃᙱᑎᑕᐅᓗᓂᓘᓐᓃᑦ,  
(i) ᐅᐸᒃᑕᐅᖏᓐᓇᖃᑦᑕᖅᑐᒧᑦ ᐱᓇᓱᒃᑕᒥᑦ ᐊᓯᖏᓐᓂᓪᓘᓐᓃᑦ 

ᓇᓗᓇᐃᖅᑕᐅᓯᒪᔪᓂᑦ, ᐃᓚᒋᔭᐅᓪᓗᑎᒃ ᐊᖏᕐᕋᕆᔭᖅ, 
ᐱᔅᓇᓯᒋᔭᖅ, ᐃᓕᓐᓂᐊᕐᕕᒃ, ᐅᕝᕙᓘᓐᓃᑦ ᐃᖅᑲᓇᐃᔭᕐᕕᒋᔭᖅ, 
ᐅᕝᕙᓘᓐᓃᑦ 

(ii) ᑭᐅᔪᒃᓴᒫᖅ ᖃᐅᔨᒪᒃᐸᑦ ᐱᓇᓱᐊᖅᑐᖅ ᐊᓯᖓᓘᓐᓃᑦ ᐃᓄᒃ 
ᓇᓗᓇᐃᖅᑕᐅᓯᒪᔪᖅ ᐅᐸᒐᔭᕐᓂᖓᓂᒃ; 

(d) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᒪᓕᖕᓈᕆᔭᕆᐊᖃᕋᓂ ᐱᓇᓱᒃᑐᒥᒃ 
ᐊᓯᖏᓐᓂᓪᓘᓐᓃᑦ ᓇᓗᓇᐃᖅᑕᐅᓯᒪᔪᒥᒃ ᓇᒧᙵᐅᑲᑕᒃᑎᓪᓗᒋᑦ; 

(e) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᐱᓇᓱᒃᑐᕐᓘᓐᓃᑦ 
ᐱᓯᒪᑦᑎᓚᐅᑲᒍᓐᓇᖁᓪᓗᒋᑦ ᑭᓱᑐᐃᓐᓇᕐᓂᒃ ᐱᖁᑎᒋᔭᒥᓂᒃ 
ᖃᓄᑎᒋᐅᓂᒃᓴᖓ ᓇᓗᓇᐃᖅᓯᒪᑦᑎᐊᕐᓗᓂ; 

(f) ᑕᐃᒪᐃᖁᔨᔾᔪᑎᑕᖃᕐᓗᓂ ᐸᓖᓯᑦ ᐱᖃᑎᖃᖁᓪᓗᒋᑦ, ᖃᑯᒍᓪᓚᕆᐅᓂᖓ 
ᓇᓗᓇᐃᖅᑕᐅᓯᒪᓗᓂ, ᑎᓕᔭᐅᔪᒥᒡᓘᓐᓃᑦ ᐱᓇᓱᒃᑐᒥᒡᓘᓐᓃᑦ ᐊᒻᒪᓗ 
ᑭᓇᑐᐃᓐᓇᒥᒃ ᓇᓗᓇᐃᖅᑕᐅᓯᒪᔪᒥᒃ ᐃᓚᒌᓄᑦ ᐅᕙᑦᑎᒋᔭᐅᔪᒧᑦ 
ᐊᖏᕐᕋᕆᔭᐅᔪᒧᓪᓘᓐᓃᑦ ᑲᑎᖅᓱᐃᖁᓪᓗᒋᑦ ᐱᖁᑎᒋᔭᒥᓂᒃ 
ᐊᑦᑕᕐᓇᖅᑐᖅᓯᐅᖅᑐᖃᑎᓐᓇᒍ ᐅᐃᒪᓇᖅᑐᖃᖅᑎᓐᓇᒍᓗ ᐊᒻᒪ 
ᐱᓇᓱᒃᑕᖃᖅᑐᕐᓘᓐᓃᑦ ᑭᓇᑐᐃᓐᓇᕐᓘᓐᓃᑦ ᓇᓗᓇᐃᖅᑕᐅᓯᒪᔪᖅ 
ᐅᓗᕆᐊᓇᖅᑐᒦᖁᓇᒋᑦ; 

(g) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᑎᒍᓯᑦᑕᐃᓕᑎᓪᓗᒍ, 
ᐊᓯᔾᔨᖅᓯᑎᑕᐃᓕᑎᓪᓗᒍ, ᓱᕋᒃᓯᑦᑕᐃᓕᑎᓪᓗᒍ ᐅᕝᕙᓘᓐᓃᑦ 
ᐱᓕᕆᑦᑕᐃᓕᑎᓪᓗᒍ ᐱᖁᑎᓂᒃ ᐱᓇᓱᐊᖅᑐᒧᑦ ᐊᒃᑐᐊᖓᓂᓕᖕᓂᒃ; 

(h) ᑕᐃᒪᐃᖁᔨᔾᔪᑎᑕᖃᕐᓗᓂ ᐱᓇᓱᒃᑐᖅ ᕿᓚᒻᒥᐅᔪᒥᐅᒐᓗᐊᖅ 
ᓄᑕᖅᑭᔭᖅᑎᐅᔪᓐᓇᖁᓪᓗᒍ ᖃᓄᑎᒋᐅᓂᖓ ᓇᓗᓇᐃᖅᓯᒪᓗᓂ; 

(i) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᓄᑕᕋᕐᒥ ᑕᑯᔪᓐᓇᖅᓯᑎᓪᓗᒍ, 
ᐋᖅᑭᒃᓯᒪᓂᖃᕐᓗᓂᓗ ᐋᖅᑭᒃᑕᐅᓯᒪᓪᓗᐊᕐᓂᕐᒧᑦ ᐱᓇᓱᐊᖅᑐᖅ ᐊᒻᒪᓗ 
ᓇᓕᐊᑐᐃᓐᓇᖅ ᑭᓇᑐᐃᓐᓇᖅ ᐊᑦᑕᓇᖅᑐᖅᓯᐅᔾᔮᖁᓇᒋᑦ; 

(j) ᑕᐃᒪᐃᖁᔨᔾᔪᑎᑕᖃᕐᓗᓂ ᐊᖅᓵᖅᑕᐅᔪᓐᓇᕆᑎ 
ᐅᑎᖅᑎᑕᐅᔪᓐᓇᖅᓯᓂᖏᑦ ᓇᓗᓇᐃᖅᑕᐅᓚᐅᖅᑎᓐᓇᒋᑦ, ᑭᐅᔪᒃᓴᒫᑉ 
ᐱᖁᑎᒋᔭᖏᓐᓂᒃ ᐊᑐᖃᑦᑕᖅᓯᒪᔭᖏᑦ ᐊᖏᕐᕋᒥ ᐋᓐᓂᖅᓯᖃᑦᑕᕐᓂᕐᒧᑦ 
ᑎᕐᓕᐊᖅᓵᕆᖃᑦᑕᕐᓂᕐᒧᓪᓘᓐᓃᑦ; 

(k) ᑕᐃᒪᐃᖁᔨᔾᔪᑎᑕᖃᕐᓗᓂ ᐃᓚᒌᒃᑐᑦ ᒪᒥᓴᕆᐊᖅᑐᖃᑦᑕᕐᓗᑎᒃ/ᐃᓅᓯᕐᒧᑦ 
ᐊᖅᑯᓯᐅᕐᓂᖅ ᖃᓄᐃᓕᖓᓂᐊᖁᔨᓯᒪᓗᓂ ᓄᓇᓕᖕᓂ ᐃᖅᑲᖅᑐᐃᔨᐅ 
ᐊᒻᒪᓗ ᐃᓱᒪᓕᐊᕆᔭᖏᑦ ᒪᓕᒃᑕᐅᓗᑎᒃ ᐊᑦᑕᕐᓇᖅᑐᒥᓯᐅᖁᓇᒋᑦ 
ᐱᓇᓱᒃᑐᖅ ᐊᒻᒪᓘᓐᓃᑦ ᑭᓇᑐᐃᓐᓇᐅᔪᖅ ᑕᐃᔭᐅᓯᒪᔪᖅ; 

(l) ᑕᐃᒪᐃᖁᔨᔾᔪᑎᑕᖃᕐᓗᓂ ᓄᑕᕋᖅ ᓇᓗᓇᐃᖅᑕᐅᓯᒪᔪᒥᒃ 
ᐅᖃᖃᑎᖃᖃᑦᑕᕆᐊᖅᑐᕈᑎᖃᖃᑦᑕᕐᓗᓂ ᐊᒻᒪ, ᑎᒃᑯᐊᖅᑕᐅᓯᒪᔪᑦ 
ᓄᓇᓕᖕᓂ ᐃᖅᑲᖅᑐᐃᔨ ᑕᐃᒪᐃᒋᐊᖃᕋᓱᒋᓐᓈᒍᓂ ᑎᓕᓯᓗᓂ 
ᐊᑭᓕᖅᓱᐃᖁᔨᓗᓂ ᑭᐅᔪᒃᓴᒫᒥᒃ ᐅᖃᖃᑎᖃᕆᐊᖅᑐᖃᑦᑕᕐᓂᒃᓴᐅᔪᖅ 
ᐊᑭᓕᖅᓱᕐᓂᐊᖁᓗᒍ; 

(m) ᑕᐃᒪᐃᖁᔨᔾᔪᑎᑕᖃᕐᓗᓂ ᐊᑐᖁᔭᐅᓗᓂᓘᓐᓃᑦ ᑭᐅᔪᒃᓴᒫᖅ 
ᐅᐸᒋᐊᖃᖃᑦᑕᕐᓂᕐᒥᒃ ᓇᓗᓇᐃᖅᑕᐅᓯᒪᔪᒥᒃ ᐅᖃᐅᔾᔪᖅᑕᐅᕙᖕᓂᕐᒥᒃ; 

(n) ᐊᓯᖏᑦ ᑕᐃᒪᐃᖁᔨᔾᔪᑎᑦ ᓈᒻᒪᒍᒥᒋᔭᐅᔪᑐᑦ ᐃᖅᑲᖅᑐᐃᔨᒧᑦ 
ᑲᔪᓯᑎᑕᐅᔭᕆᐊᖃᖅᑐᕐᓘᓐᓃᑦ ᐊᑐᖅᑕᐅᖁᔭᐅᖁᓇᖅᐳᖅ ᐱᓇᓱᒃᑐᒥᒃ 
ᑭᓇᑐᐃᓐᓇᕐᒥᒡᓘᓐᓃᑦ ᓇᓗᓇᐃᖅᑕᐅᓯᒪᔪᒥᒃ ᓴᐳᒻᒥᔭᐅᓂᒃᓴᖓ ᐱᓪᓗᒍ 
ᐅᕝᕙᓘᓐᓃᑦ ᓄᖃᖅᓯᒪᑎᑕᐅᖁᓪᓗᒍ ᐃᓚᔮᕇᓂ ᐋᓐᓂᖅᑎᕆᓂᖅ. 

 
ᓇᔪᖅᑕᐅᓂᖅ ᐊᖏᕐᕋᕆᔭᐅᔪᖅ 
 (3) ᐃᖅᑲᖅᑐᐃᔨ ᖃᐅᔨᒍᓂ ᑭᐅᔪᒃᓴᒫᖅ ᑲᑉᐱᐊᓇᕋᔭᕐᓂᖓᓂᒃ ᐱᓇᓱᒃᑐᒥᒃ ᐊᒻᒪᓘᓐᓃᑦ 
ᐊᓯᐊ ᓇᓗᓇᐃᖅᑕᐅᓯᒪᔪᖅ ᑖᓐᓇ ᑭᐅᔪᒃᓴᒫᖅ ᐊᖏᕐᕋᒥ ᓇᔪᐃᒐᔭᖅᐸᑦ, ᐃᖅᑲᖅᑐᐃᔨ 
ᐃᒪᐃᑎᑦᑎᒍᓐᓇᖅᑐᖅ ᓇᓕᐊᖕᓂᑐᐃᓐᓇᖅ ᑕᒪᐃᓐᓂᒡᓘᓐᓃᑦ ᐊᑐᖅᑕᐅᖁᔨᓗᓂ: 

(a) ᑕᐃᒪᐃᖁᔨᔾᔪᑎᑕᖃᕐᓗᓂ ᐱᓇᓱᐊᖅᑐᖅ ᓇᓕᐊᖕᓂᑐᐃᓐᓇᕐᓘᓐᓃᑦ 
ᓇᓗᓇᐃᖅᑕᐅᓯᒪᔪᖅ ᐊᒻᒪᓘᓐᓃᑦ ᐊᓯᐊ ᓇᓗᓇᐃᖅᑕᐅᓯᒪᔪᖅ ᐃᓚᒌᓄᑦ 
ᓇᔫᑎᔪᑑᓂᐊᕆᐊᒃᓴᖓᓂᒃ ᐃᓚᒌᓄᑦ ᐅᕙᑦᑎᒋᔭᒥ ᑭᓇᐅᑉ ᐱᒋᒐᓗᐊᖅᐸᒍ 
ᑲᒪᒋᔭᐅᓇᓂ; 

(b) ᑕᐃᒪᐃᖁᔨᔾᔪᑎᑕᖃᕐᓗᓂ ᑭᐅᔪᒃᓴᒫᖅ ᕿᒪᐃᓚᐅᑲᖁᔭᐅᓗᓂ ᐃᓚᒌᓄᑦ 
ᐅᕙᑦᑎᒋᔭᐅᔪᒥ ᐊᖏᕐᕋᕆᔭᐅᔪᒥᒡᓘᓐᓃᑦ ᑕᕝᕙᐃᓐᓇᖅ ᐅᕝᕙᓘᓐᓃᑦ 
ᖃᑯᒍᓪᓚᕆᒃ ᓇᓗᓇᐃᖅᑕᐅᓯᒪᔪᒃᑯᑦ; ᐅᕝᕙᓘᓐᓃᑦ 

(c) ᑕᐃᒪᐃᖁᔨᔾᔪᑎᑕᖃᕐᓗᓂ ᐸᓖᓯᑦ ᐊᓂᑎᑦᑎᔪᓐᓇᖁᓪᓗᒋᑦ ᑕᕝᕙᐃᓐᓇᖅ 
ᐅᕝᕙᓘᓐᓃᑦ ᖃᑯᒍᓪᓚᕆᒃ ᓇᓗᓇᐃᖅᑕᐅᓯᒪᔪᒃᑯᑦ ᐃᓚᒌᓄᑦ 
ᐅᕙᑦᑎᒋᔭᐅᔪᒥᑦ ᐊᖏᕐᕋᕆᔭᐅᔪᒥᒡᓘᓐᓃᑦ. 

 
ᐊᑲᐅᓈᕈᑎᒋᑦᑎᐊᕋᔭᖅᑕᖏᑦ ᑭᒃᑯᑐᐃᓐᓇᐃᑦ ᓇᔪᐃᔪᑦ ᐃᓚᒌᑦ ᐅᕙᑦᑎᒋᔭᖓᓐᓂ 

(4) ᑕᐃᒪᐃᖁᔨᔾᔪᑎᑕᖃᕐᓗᓂ ᐱᓇᓱᐊᖅᑐᖅ ᓇᓕᐊᖕᓂᑐᐃᓐᓇᕐᓘᓐᓃᑦ 
ᓇᓗᓇᐃᖅᑕᐅᓯᒪᔪᖅ ᐊᒻᒪᓘᓐᓃᑦ ᐊᓯᐊ ᓇᓗᓇᐃᖅᑕᐅᓯᒪᔪᖅ ᐃᓚᒌᓄᑦ 
ᓇᔫᑎᔪᑑᓂᐊᕆᐊᒃᓴᖓᓂᒃ ᐃᓚᒌᓄᑦ ᐅᕙᑦᑎᒋᔭᒥ, ᐃᖅᑲᖅᑐᐃᔨ ᐃᓱᒪᒃᓴᖅᓯᐅᑦᑎᐊᕋᔭᖅᑐᖅ 
ᖃᓄᑐᐃᓪᓇᖅ ᑕᒪᐃᑕᓗᒃᑖᕐᓗ ᐃᓱᒪᒋᓇᓱᒡᓗᒋᑦ, ᐃᓚᒋᔭᐅᓗᓂ ᐊᑲᐅᓈᕈᑎᐅᓇᔭᖅᑐᑦ 
ᑭᐅᔪᒃᓴᒫᒧᑦ ᐊᒻᒪᓗ ᑭᒃᑯᑐᐃᓐᓇᖅ ᓇᔪᐃᔪ ᐃᓚᒌᑦ ᐅᕙᑦᑎᒋᔭᖓᓐᓂ. 

ᐊᑐᖅᑕᐅᔭᕆᐊᖃᖅᑐᑦ ᓈᒻᒪᓪᓗᐊᖅᑐᒃᑯᑦ 
 (5) ᐃᑲᔪᖅᑕᐅᖁᔨᔾᔪᑎ ᖃᓄᑐᐃᓐᓇᕐᓘᓐᓃᑦ ᐃᓗᐊᓃᑦᑐᒥ ᒪᓕᒋᐊᖃᖅᑐᑦ 
ᒪᓕᒃᑕᐅᔭᕆᐊᖃᖅᑐᓂᒃ ᐊᑐᖅᑕᐅᒋᐊᓕᖕᓂᒡᓘᓐᓃᑦ ᑖᑦᓱᒪ ᐃᖅᑲᖅᑐᐃᔨᐅᑉ ᓈᒻᒪᓪᓗᐊᖅᑐᒃᑯᑦ 
ᐋᖅᑭᒃᓯᒪᔭᖏᓐᓂᒃ. 
 
ᐊᑐᒐᒃᓴᐅᖅᑳᕐᓂᖃᖅᑐᑦ ᐊᓯᖏᑦ ᐃᓅᖃᑎᒌᑦ ᐃᖅᑲᖅᑐᖅᑕᐅᑎᖃᑦᑕᐅᑎᔪᓐᓇᕐᓂᖏᑦ 
19. ᐃᑲᔪᖁᔨᔾᔪᑎ ᐊᑐᖅᑕᐅᓂᕆᔭᖓ ᒪᓕᒃᑕᐅᔭᕆᐊᖃᖅᐳᖅ 
ᐊᓯᔾᔨᖅᑕᐅᑐᐃᓐᓇᕆᐊᖃᖅᖢᓂᓗ ᐅᑯᓄᖓ ᓱᕈᓯᕐᒧᑦ ᐊᒻᒪᓗ ᖃᑕᙳᑎᒌᓄᑦ ᐱᑦᑎᐊᕈᑎᓄᑦ 
ᐱᖁᔭᖅᑎᒍᑦ, ᓄᑕᖅᑲᓅᖓᔪᓄᑦ ᐱᖁᔭᖅᑎᒍᑦ, ᐃᓚᔮᕇᒃᑐᓅᖓᔪᓄᑦ ᐱᖁᔭᖅᑎᒍᑦ, ᐅᕝᕙᓘᓐᓃᑦ 
ᐊᕕᑦᑐᑦ ᐱᖁᔭᕐᔪᐊᖓᑎᒍᑦ (ᑲᓇᑕᒥ) ᓇᓕᐊᖕᓄᑐᐃᓐᓇᕐᓘᓐᓃᑦ ᐊᒃᑐᐊᖓᓂᓕᖕᒥᒃ ᓄᑕᕋᕐᒧᑦ 
ᐸᒡᒋᑦᑎᒪᔭᐅᔪᓪᓘᓐᓃᑦ ᓇᓕᐊᖕᓄᑐᐃᓐᓇᖅ. 
 

ᐊᑭᓖᔭᕆᐊᖃᖅᑎᑦᑎᔾᔪᑏᑦ 
 

ᐊᑭᓖᔭᕆᐊᖃᖅᑎᑦᑎᔾᔪᑎ 
20. (1) ᑕᐃᒪᐃᑉᐸᑦ, ᐱᓇᓱᐊᖅᑐᖃᖅᑎᓪᓗᒍ, ᐃᖅᑲᖅᑐᐃᔨ ᐃᓱᒪᓕᐊᕆᔭᖃᖅᐳᑦ ᑭᐅᔪᒃᓴᒫᖅ 
ᐊᖏᕐᕋᒥ ᐋᓐᓂᖅᓯᕆᔪᕕᓂᐅᓂᖓᓂᒃ, ᐃᖅᑲᖅᑐᐃᔨ ᐊᖏᕈᓐᓇᖅᑐᖅ ᐊᑭᓖᔭᕆᐊᖃᑎᓪᓗᓂᐅᒃ 
ᑭᐅᔪᒃᓴᒫᖅ ᐅᑎᖅᑎᑦᑎᓗᓂᐅᒃ ᐱᓇᓱᐊᖅᑐᖅ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᓇᓗᓇᐃᖅᑕᐅᓯᒪᔪᖅ 
ᑮᓇᐅᔭᐃᖅᓯᓂᑰᓂᖓᓄᑦ ᐅᕝᕙᓘᓐᓃᑦ ᐊᑮᑦᑐᖅᑖᕐᓂᖓᓄᑦ ᐊᖏᕐᕋᒥ ᐋᓐᓂᖅᓯᕆᓂᖅ 
ᐱᔾᔪᑎᒋᓪᓗᒍ. 
 
ᐊᔾᔨᐅᙱᓐᓂᖏᑦ ᐊᑮᑦᑐᑦ 

(2) ᑮᓇᐅᔭᐃᕈᑏᑦ ᐊᒻᒪᓗ ᐊᑮᑦᑐᐃᑦ ᑭᐅᔪᒃᓴᒫᑉ ᐅᑎᑦᑎᑦᑎᖁᔭᐅᔾᔪᑕᐅᔪᓐᓇᖅᑐᑦ 
ᐃᓚᓕᐅᔾᔨᒥᒪᕗᑦ ᐅᑯᓂᖓ; 

(a) ᐃᖅᑲᓇᐃᔮᑎᒍᑦ ᑮᓇᐅᔭᓕᐅᕈᓐᓇᙱᑰᓂᖓᓄᑦ; 
(b) ᓱᕋᒃᑕᐅᓂᖏᑦ ᓇᖕᒥᓂᖅ ᐱᖁᑎᒋᔭᐅᔪᑦ; 
(c) ᐊᑮᑦᑐᖅᑖᕆᔭᐅᔪᑦ ᐊᒃᑐᐊᖓᓪᓗᑎᒃ ᓄᑖᒥᒃ ᐊᖏᕐᕋᑖᕐᓂᕐᒧᑦ, 

ᓄᒃᑎᕐᓂᕐᒧᑦ ᐊᒻᒪᓗ ᐊᑦᑕᓇᖅᑐᖃᖅᑕᐃᓕᑎᑦᑎᓂᕐᒧᑦ; 
(d) ᐋᓐᓂᐊᕐᓂᕐᒧᑦ ᐊᑮᑦᑐᑦ ᐊᓯᖏᓪᓗ ᐊᑮᑦᑐᑦ ᐊᒃᑐᐊᖓᓂᖃᖅᑐᑦ 

ᑭᒍᑎᓕᕆᓂᕐᒧᑦ, ᐅᖃᓪᓚᖃᑎᖃᕐᓂᕐᒧᑦ, ᒪᒥᓴᐃᓂᕐᒧᑦ, ᐄᔭᒐᕐᓄᑦ, 
ᐃᒡᒑᖕᓄᑦ, ᓂᐅᓐᖑᐊᓄᑦ ᖃᓄᑐᐃᓐᓇᕐᓗ ᐊᑐᖅᑕᐅᒋᐊᓕᖕᓄᑦ ᑎᒥᐊᓄᑦ, 
ᓇᓕᐊᖕᓄᑐᐃᓐᓇᕐᓘᓐᓃᑦ ᐋᓐᓂᐊᕐᓂᒧᑦ ᐱᑕᖃᕆᐊᖃᖅᑐᒧᑦ; 

(e) ᐃᖅᑲᖅᑐᐃᕕᖕᒧᑦ ᐊᑭᓕᖅᑕᐅᔭᕆᐊᓖᑦ ᐊᒻᒪᓗ ᐊᓯᖏᑦ ᐊᑮᑦᑐᐃᑦ 
ᐊᒃᑐᐊᖓᓂᓖᑦ ᐱᓇᓱᐊᕐᓂᕐᒧᑦ ᑖᒃᑯᑎᒎᓇᖅ ᐱᖁᔭᖅᑎᒍᑦ. 



ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

S.Nu. 2006,c.18 49

ᐊᒡᒍᖅᓯᒪᓂᖅ 3 
 

ᓄᖅᑲᖅᓯᒪᑎᑕᐅᓂᖓ ᐊᒻᒪᓗ ᐸᖅᑭᔭᐅᔪᓐᓇᕐᓂᖓ ᑎᕐᓕᐊᖅᓯᖃᑕᕐᓂᕐᒧᑦ 
 

ᑎᕐᓕᐊᕐᓯᓂᐅᑉ ᑐᑭᖓ 
21. (1) ᑎᕐᓕᐊᖅᓴᐃᔪᖃᖅᐸᒃᐳᖅ ᐃᓄᒃ 

(a) ᑕᐃᒫᑦᑕᐃᓐᓇᖅ ᖃᓄᐃᓕᐅᕐᓂᕆᓂᖃᖅᐸᖅ ᐊᓯᒥᓄᑦ 
ᑕᐃᒪᐃᓪᓗᐊᖅᑎᓪᓗᒍ, ᖃᖓᒃᑯᓕᒫᖅ, ᑲᑉᐱᐊᓱᒃᑎᑉᐸᒡᓗᓂᐅᒃ 
ᖃᓄᐃᑕᐅᓂᐊᕐᓂᕐᒥᓄᑦ; 

(b) ᖃᓄᐃᓕᐅᕐᓂᕆᔭᖓ ᐱᖁᔭᖅᑎᒍᑦ ᐱᔾᔪᑎᖃᙱᑦᑐᑦ 
ᐊᖓᔪᖅᑲᑎᒧᓘᓐᓃᑦ ᐊᖏᐅᑎᒋᔭᐅᓯᒪᙱᑦᑐᑦ, ᐊᒻᒪ 

(c) ᖃᐅᔨᒪᔪᖅ ᑖᓐᓇ ᐸᒡᕕᓵᖅᑕᐅᖏᓐᓇᕆᔪᖅ ᐅᕝᕙᓘᓐᓃᑦ 
ᐃᓱᒫᓗᒋᔭᖃᙱᑦᑐᖅ ᐸᒡᕕᓵᖅᑕᐅᖏᓐᓇᕆᓂᖓᓂᒃ. 

 
ᖃᓄᐃᓕᐅᕐᓃᑦ  

(2) ᑕᒪᓐᓇ ᐱᖁᔭᖅ ᐱᔾᔪᑎᒋᓪᓗᒍ, ᖃᓄᐃᓗᐅᕐᓂᐅᔪᑦ ᐅᖃᐅᓯᕆᔭᐅᔪᑦ ᐃᓚᒃᑲᓐᓂᖓᓂ 
(1)-ᒥ ᐅᑯᓂᖓ ᐃᓚᓕᐅᑎᓯᒪᕗᑦ 

(a) ᒪᓕᖕᓈᕆᔭᖃᕐᓂᖅ ᓇᒧᙵᐅᑲᑕᒃᑎᓪᓗᒍ ᐊᓯᖏᓐᓂᓪᓘᓐᓃᑦ 
ᖃᐅᔨᒪᔭᖓᑕ; 

(b) ᐅᖃᖃᑎᖃᖃᑦᑕᕐᓗᓂ ᐃᖕᒥᒃᑯᑦ ᐊᖅᑯᑎᖃᕐᓗᓂᓘᓐᓃᑦ 
ᑲᑎᓯᓇᓱᖕᓂᕐᒥᓪᓘᓐᓃᑦ ᐃᓅᑉ ᐊᓯᐊᓂᒃ ᐊᓯᐊᓄᓪᓘᓐᓃᑦ ᖃᐅᔨᒪᔭᐅᔪᒧᑦ; 

(c) ᓇᔫᑎᓇᓱᖃᑦᑕᖅᑐᖅ ᐅᕝᓘᓐᓃᑦ ᓇᐅᑦᑎᖅᓱᐃᖃᑦᑕᖅᑐᖅ ᑕᐃᔅᓱᒪ ᐃᓅᑉ 
ᐅᕝᓘᓐᓃᑦ ᑕᐃᔅᓱᒧᖓ ᐃᓄᖕᒧᑦ ᖃᐅᔨᒪᔭᐅᔫᑉ ᐊᖏᕐᕋᕆᔭᖓᓄᑦ, 
ᐃᖅᑲᓇᐃᔭᕐᕕᒋᔭᖓᓄᑦ, ᐱᔅᓂᔅᒧᑦ ᐅᐸᒍᑎᖃᑦᑕᖅᑕᖓᓄᑦ ᐅᕝᓘᓐᓃᑦ 
ᐅᐸᒃᓯᒪᑐᐃᓐᓇᖅᑕᖓᓄᑦ; ᐊᒻᒪᓗ 

(d) ᖃᓄᐃᓕᐅᕐᓂᖏᑦ ᓯᕘᕋᓵᕆᒋᔭᐅᕗᖅ ᑕᐃᔅᓱᒧᖓ ᐃᓄᖕᒧᑦ ᐅᕝᓘᓐᓃᑦ 
ᑕᐃᔅᓱᒧᖓ ᐃᓄᖕᒧᑦ ᖃᐅᔨᒪᔭᐅᒧᑦ. 

 
ᑲᑉᐱᐊᓱᖕᓈᕆᔭᐅᔪᑦ 

(3) ᑕᐃᒪᐃᑉᐸᑦ, ᐱᒡᒐᙱᑎᓪᓗᒎᙱᑦᑐᖅ ᐅᕝᕙᓘᓐᓃᑦ ᐃᓱᒪᖃᑦᑎᐊᙱᑎᓪᓗᒎᙱᑦᑐᖅ, 
ᐃᓄᒃ ᑕᐃᒪᐃᓪᓗᐊᖅᑎᓪᓗᒍ, ᑲᑉᐱᐊᓱᒃᐸᑦ ᖃᓄᐃᑕᐅᓂᐊᕐᓂᕐᒥᓄᑦ ᐱᔾᔪᑎᒋᓪᓗᒍ 
ᖃᓄᐃᓕᐅᕐᓂᐅᔪᑦ ᑕᐃᔭᐅᔪᑦ ᐃᓚᒃᑲᓐᓂᖓᓂ (1)-ᒥ, ᐃᓄᒃ ᑕᐃᒃᑯᓄᖓᓪᓗᐊᖅ 
ᑲᑉᐱᐸᓱᖕᓈᕆᔭᐅᔪᑦ ᐃᓚᒃᑲᓐᓂᖓᓃᑦᑐᓂᒃ ᑲᑉᐱᐊᓱᒍᑎᓕᒃ. 
 
ᐸᓖᓯᑦ ᐃᑲᔪᕈᓐᓇᖅᑐᑦ ᓇᓗᓇᐃᖅᓯᓂᕐᒥᒃ 
22. ᐸᓖᓯᐅᔪᖅ ᐅᒃᐱᕈᓱᒍᑎᖃᖅᐸᑦ ᐃᓄᑦ ᑎᕐᓕᐊᖅᑕᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᐃᓄᒃ 
ᑎᕐᓕᐊᖅᕆᔭᖓ ᐅᕝᕙᓘᓐᓃᑦ ᐸᓴᒋᔭᐅᔪᖅ ᑎᕐᓕᐊᕆᑐᐊᓐᓇᕆᐊᖃᕐᓂᖓᓄᑦ, ᐅᖃᕈᓐᓇᖅᐳᖅ 
ᑕᐃᔅᓱᒧᖓ ᑭᓇᐅᔭᕆᐊᒃᓴᖓᓂᒃ, ᐊᓯᖏᓐᓂᒡᓗ ᖃᐅᔨᔾᔪᑎᓂᒃ ᖃᐅᔨᒪᔭᐅᔭᕆᐊᓕᖕᓂᒃ 
ᐱᔾᔪᑎᒋᓪᓗᒍ ᑲᔪᓯᓂᖓ ᐱᓇᓱᒃᑕᓂᐅᔪᒧᑦ ᑐᐊᕕᕐᓇᖅᑐᒥ ᐃᑲᔪᖁᔨᔾᔪᑎ ᐅᕝᕙᓘᓐᓃᑦ 
ᐱᕋᔭᒃᑕᐅᔪᓄᑦ ᐃᑲᔪᖁᔨᔾᔪᑎᑦ ᑖᒃᑯᑎᒎᓇᖅ ᐱᖁᔭᖅᑎᒍᑦ. 

ᐱᑕᖃᕐᓂᖏᑦ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑏᑦ ᐊᒻᒪᓗ ᐃᑲᔪᖅᑕᐅᔾᔪᑏᑦ 
23. (1) ᐃᓄᒃ ᑎᕐᓕᐊᖅᑕᐅᓂᑯ ᐱᓇᓱᒍᓐᓇᖅᐳᖅ ᐊᖏᖅᑕᐅᓗᓂᓗ ᑐᐊᕕᕐᓇᖅᑐᒥ 
ᐃᑲᔪᖅᑕᐅᖁᔨᔾᔪᑎᒥᒃ ᐅᕝᕙᓘᓐᓃᑦ ᐱᕋᔭᒃᑕᐅᓯᒪᔪᓄᑦ ᐃᑲᔪᖅᑕᐅᔾᔪᑎᒥᒃ ᒪᓕᒃᖢᒍ 
ᐊᕕᒃᑐᖅᓯᒪᓂᖓ 2, ᐊᓯᔾᔨᖅᑕᐅᔭᕆᐊᖃᕐᓂᖏᑦ ᑕᐃᒪᐃᓪᓗᐊᕐᓄᖓᓄᑦ ᐊᓯᔾᔨᖅᑕᐅᓗᑎᒃ ᐊᒻᒪᓗ 
ᐅᖃᐅᓯᕆᔭᐅᔪᑦ ᐃᓚᔮᕇᓄᑦ ᐱᑦᑎᐊᙱᔾᔪᑎᐅᔪᑦ ᓇᓗᓇᐃᖅᑕᐅᓇᔭᖅᐳᑦ ᑎᕐᓕᕋᐃᕐᓂᑎᑐᑦ. 
 
ᐱᔭᕆᐊᖃᙱᑕᒥᓂᒃ ᑎᕐᓕᐊᖅᓵᕆᓂᕐᒧᑦ 
24. (1) ᐃᓄᒃ ᐊᓯᒥᓂᒃ ᑎᕐᓕᐊᖅᑐᖅ ᐱᔭᕆᐊᖃᙱᑕᒥᓂᒃ ᐱᔪᕕᓂᖅ ᐃᖅᑲᖅᑐᐃᕕᒃᑎᒍᑦ 
ᑕᐃᔅᓱᒧᖓ, ᐃᖅᑲᖅᑐᐃᕕᑎᒎᕋᒃᓴᐅᓪᓗᓂᓗ. 
 

(2) ᐃᖅᑲᖅᑐᐃᕕᑎᒎᖅᑎᑦᑎᔪᖃᕈᓐᓇᖅᑐᖅ ᐊᑐᖅᖢᒍ ᐃᓚᒃᑲᓐᓂᖓ (1) 
ᐱᑕᖃᙱᒃᑲᓗᐊᖅᐸᑦ ᓇᓗᓇᐃᕈᑎᓂᒃ ᓱᕋᒃᑕᐅᓯᒪᔪᓄᑦ. 

 
ᐊᒡᒍᖅᓯᒪᓂᖅ 4 

 
ᐊᑐᖅᑕᐅᔾᔪᓰᑦ ᐊᒻᒪᓗ ᓱᓇᑐᐃᓐᓇᕐᓄᑦ ᐊᔾᔨᒌᙱᑦᑐᓅᖓᔪᑦ 

 
ᐱᓇᓱᐊᕈᑏᑦ 

 
ᐱᓇᓱᐊᖅᑑᑉ ᐅᑭᐅᖓ 
25. (1) ᑖᒃᑯᑎᒎᓇᖅ ᐱᖁᔭᖅᑎᒍᑦ ᐋᖅᑭᒋᐊᕈᑎᑦ ᐱᓇᓱᒐᒃᓴᐅᕗᑦ ᐃᓄᖕᓄᑦ ᑭᓯᐊᓂ 14-
ᙳᖅᓯᒫᓂᓕᖅᑐᓄᑦ ᐊᒻᒪᓗ ᐱᓇᓱᒍᓐᓇᖅᑐᖅ ᐱᖃᑎᓕᔭᙱᓪᓗᓂ ᐅᕝᕙᓘᓐᓃᑦ 
ᐸᖅᑭᔨᓕᔭᙱᓪᓗᓂ ᒪᓕᒐᖅᑎᒍᑦ. 
 
ᑭᐅᔪᒃᓴᒫᑉ ᐅᑭᐅᖓ 

(2) ᐋᖅᑭᒋᐊᕈᑎᑦ ᐱᓇᓱᒐᒃᓴᐅᙱᑉᐳᑦ ᑐᕌᖓᔪᓪᓘᓐᓃᑦ ᑭᐅᔪᒃᓴᒫᒧᑦ 14-
ᙳᖅᓯᒫᓂᙱᑦᑐᓄᑦ. 
 
ᐱᓇᓱᐊᕐᓂᖅ ᑐᐊᕕᕐᓇᖅᑐᒥᒃ ᐃᑲᔪᖅᑕᐅᖁᔨᔾᔪᑎᒥᒃ, ᐃᑲᔪᖅᑕᐅᖁᔨᔾᔪᑎᒥᒃ ᐅᕝᕙᓘᓐᓃᑦ 
ᐱᓂᕐᓗᐃᕝᕕᒋᓯᒪᔭᖃᕐᓂᕐᒧᑦ ᐊᑭᓖᒍᑎᒧᑦ 
26. (1) ᐱᓇᓱᐊᕈᑎ ᑐᐊᕕᕐᓇᖅᑐᒥᒃ ᐃᑲᔪᖅᑕᐅᖁᔨᔾᔪᑎᒥᒃ, ᐃᑲᔪᖅᑕᐅᖁᔨᔾᔪᑎᒥᒃ 
ᐅᕝᕙᓘᓐᓃᑦ ᐱᓂᕐᓗᐃᕝᕕᒋᓯᒪᔭᖃᕐᓂᕐᒧᑦ ᐊᑭᓖᒍᑎᒥᒃ ᐱᓇᓱᐊᖅᑕᐅᒍᓐᓇᖅᑐᖅ ᐃᒪᓐᓇ 

(a) ᐱᓇᓱᒃᑐᒧᑦ; ᐅᕝᕙᓘᓐᓃᑦ 
(b) ᐱᓇᓱᒃᑐᖅ ᐱᔾᔪᔾᔭᐅᓗᓂ ᐱᓇᓱᐊᖅᑐᖅ ᐊᖏᖅᓯᒪᒃᐸᑦ, ᐃᓚᓐᓇᖓᓄᑦ, 

ᒪᓕᒐᓕᕆᔨᒧᑦ, ᐸᓖᓯᒧᑦ ᐅᕝᕙᓘᓐᓃᑦ ᐃᓚᒋᔭᐅᔪᒧᑦ 
ᓇᓗᓇᐃᖅᑕᐅᓯᒪᔪᓄᑦ. 

ᐊᖏᖅᓯᒪᓂᕋᖅᑕᐅᔪᖅ 
 (2) ᐃᒪᐃᑉᐸᑦ, ᑖᒃᑯᐊ ᐱᔭᐅᙱᑕᑐᐊᕆᓗᒋᑦ ᐅᑭᐅᑭᓗᐊᖅᑐᑦ, ᐃᓱᒪᒥᒍᑦ ᐊᔪᕈᑎᖃᖅᑐᑦ, 
ᑭᐅᔪᒃᓴᒫᒥᒃ ᐅᓗᕆᐊᓐᓂᖃᕋᔭᖅᑐᑦ, ᐃᒪᐃᓪᓗᐊᖅᑐᖃᕋᔭᖅᐳᖅ ᐱᓇᓱᒃᑐᖃᕈᓐᓇᖅᐳᖅ 
ᑐᐊᕕᕐᓇᖅᑐᒥᒃ ᐃᑲᔪᖅᑕᐅᖁᔨᔾᔪᑎᒥᒃ, ᑕᐃᒪᐃᓐᓂᕋᖅᑕᐅᓗᓂᓗ ᐊᖏᖅᓯᒪᓂᕋᖅᑕᐅᓗᓂ 
ᑎᓕᓯᔪᑎᑐᑦ ᐃᓱᒪᒋᔭᐅᓗᓂ. 
 
ᐱᓇᓱᖕᓂᖅ ᓄᓇᓕᖕᓂ ᐃᑲᔪᖅᑕᐅᖁᔨᔾᔪᑎᒥᒃ 
27. ᐱᓇᓱᐊᕈᑎ ᓄᓇᓕᖕᓂ ᐃᑲᔪᖅᑕᐅᖁᔨᔾᔪᑎᒥᒃ ᐱᓇᓱᐊᖅᑕᐅᒍᓐᓇᖅᑐᖅ ᐃᒪᓐᓇ 

(a) ᑭᓇᑐᐃᓐᓇᕐᒧᑦ ᐃᓚᔮᕇᓄᑦ ᐋᓐᓂᖅᑎᕆᔭᐅᓯᒪᔪᒧᑦ; ᐅᕝᕙᓘᓐᓃᑦ 
(b) ᑭᓇᑐᐃᓐᓇᖅ ᐱᔾᔪᔾᔭᐅᔪᖅ ᑎᑎᕋᖅᓯᒪᓂᕐᒦᑦᑐᒥ (a)-ᒥ, ᐊᖏᖅᓯᒪᔪᒥᒃ, 

ᐃᓚᒋᔭᐅᔪᒥᒃ, ᐃᓚᓐᓇᕆᔭᐅᔪᒧᑦ, ᐃᓐᓇᑐᖃᒧᑦ ᐃᓚᒋᔭᐅᔪᒧᓪᓘᓐᓃᑦ 
ᖃᓄᑐᐃᓐᓇᖅ ᓇᓗᓇᐃᖅᑕᐅᓯᒪᔪᓂ ᐃᓚᒋᔭᐅᔪᓂ. 

 
ᐱᓇᓱᒍᑎᐅᑉ ᖃᓄᐃᑦᑑᓂᖓ 
28. ᐱᓇᓱᐊᕐᓂᖅ ᐱᓇᓱᒍᑎᒥᒃ ᑖᔅᓱᒪ ᐱᖁᔭᐅᑉ ᐊᑖᓂ ᐃᒪᐃᒋᐊᓕᒃ 

(a) ᐃᓗᓕᖃᕐᓗᓂ ᓇᓗᓇᐃᖅᑕᐅᓯᒪᔪᒥᒃ ᖃᐅᔨᒪᔭᐅᔪᒃᓴᒥᒃ; ᐊᒻᒪᓗ 
(b) ᑐᓂᔭᐅᓗᓂ ᓇᓗᓇᐃᖅᑕᐅᓯᒪᔪᒃᑯᑦ ᑕᐃᒪᓐᓇᑐᑦ. 

 
ᐊᑭᕋᖅᑐᖅᑑᒃ 
29. ᑕᐃᒪᐃᑎᑕᐅᒃᐸᑦ ᑭᓯᐊᓂ ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐅᕝᕙᓘᓐᓃᑦ 
ᐃᖅᑲᖅᑐᐃᔨ ᐊᓯᐊᒍᑦ ᐱᖁᔨᒃᐸᑦ, ᑭᓇᑐᐃᓐᓇᖅ ᐱᓇᓱᒃᑐᖅ ᑕᒪᑐᒪ ᐱᖁᔭᐅᑉ ᐊᑖᓂ ᐱᔨᑦᑎᕐᓗᓂ 
ᐱᓇᓱᐊᖅᑐᒥᒃ, ᐃᓚᒋᔭᐅᙱᑦᑐᖅ ᐊᑭᕋᖅᑐᖅᑐᓂ ᐱᕙᓪᓕᐊᑎᑕᐅᔪᓂ. 
 
ᐱᓇᓱᒃᑐᖅ ᓴᖅᑭᑦᑎᔭᕆᐊᖃᖅᐳᖅ ᐃᑲᔪᖅᑕᐅᔪᒪᔾᔪᑎᓕᐊᖑᐊᓂᒃᓯᒪᔪᓂᒃ 
ᐊᖏᕈᑎᓕᐊᖑᓯᒪᔪᓂᒡᓘᓐᓃᑦ  
 
30. (1) ᐃᖅᑲᖅᑐᐃᕕᑎᒎᕐᓂᐅᔪᒃᑯᑦ ᐱᔾᔪᑎᖃᖅᑐᒥᒃ ᐱᓇᓱᐊᕈᑎᒥᒃ ᑖᔅᓱᒪ ᐊᑖᓂ 
ᐱᖁᔭᐅᑉ, ᐱᓇᓱᒃᑐᖅ ᓴᖅᑭᑦᑎᔭᕆᐊᖃᖅᐳᖅ ᑎᒃᑯᐊᖅᑕᐅᓯᒪᔪᒧᑦ ᓄᓇᓕᖕᓂ 
ᐃᖅᑲᖅᑐᐃᔨᒧᑦ ᐃᖅᑲᖅᑐᐃᕕᖕᒧᓪᓘᓐᓃᑦ ᐃᓗᓕᖏᓐᓂᓕᒫᖅ ᑎᓕᓯᔾᔪᑕᐅᓯᒪᔪᑦ 
ᐊᒃᑐᐃᓂᖃᖅᑐᖅ ᑖᒃᑯᖕᓄᖓ ᐱᓇᓱᒃᑐᒧᑦ ᑭᐅᔭᒃᓴᒫᒧᓪᓘᓐᓃᑦ ᐊᒻᒪᓗ ᑕᒪᐃᓐᓂᒃ 
ᐊᖏᖃᑎᒌᒍᑕᐅᓯᒪᔪᑦ, ᒪᑯᐊᓪᓗ ᐃᓚᒋᔭᐅᓗᑎᒃ ᐃᓘᓐᓇᑎᒃ: 

(a) ᑎᓕᓯᔾᔪᑕᐅᓯᒪᔪᑦ ᑖᔅᓱᒪ ᐱᖁᔭᐅᑉ ᐊᑖᓂ ᓴᓇᔭᐅᔪᑦ; 
(b) ᖃᓄᑐᐃᓐᓇᖅ ᐱᒋᐊᖅᑕᐅᖁᔭᐅᔪᑦ ᐅᕝᕙᓘᓐᓃᑦ ᐅᖃᓕᒫᒐᓕᐊᖑᔪᑦ 

ᓴᓇᔭᐅᔪᑦ ᐊᑖᓂ ᓄᓇᓕᖕᓂ ᐃᑲᔪᖅᑕᐅᖁᔨᔾᔪᑎᐅᑉ; 
(c) ᐱᒋᐊᖁᔨᔾᔪᑎ ᐊᖏᖃᑎᒌᒍᑎᓪᓘᓐᓃᑦ ᐱᔾᔪᑎᓕᒃ ᐸᐸᑦᑎᓂᐊᕐᓂᕐᒧᑦ 

ᐱᓯᒪᒃᖠᖃᑦᑕᕐᓂᕐᒧᓪᓘᓐᓃᑦ; 
(d) ᑎᓕᔾᔪᑕᐅᓯᒪᔪᖅ ᐋᖅᑭᒃᑕᐅᓯᒪᔪᑦ ᓱᕈᓯᕐᒧᑦ ᐊᒻᒪᓗ ᖃᑕᙳᑎᒌᓄᑦ 

ᐱᑦᑎᐊᕈᑎᓄᑦ ᐱᖁᔭᖅᑎᒍᑦ, ᓄᑕᖅᑲᓅᖓᔪᓄᑦ ᐱᖁᔭᖅᑎᒍᑦ, 
ᐃᓚᔮᕇᒃᑐᓅᖓᔪᓄᑦ ᐱᖁᔭᖅᑎᒍᑦ, ᐊᕕᑦᑐᑦ ᐱᖁᔭᕐᔪᐊᖅᑎᒍᑦ (ᑲᓇᑕᒥ); 

(e) ᖃᓄᐃᓕᐅᕐᓂᕆᔭᐅᔪᒃᑯᑦ ᐊᑐᖅᑕᐅᓪᓗᓂ ᐱᕋᔭᒃᑐᓄᑦ ᐱᖁᔭᕐᔪᐊᒃᑯᑦ; 



ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

(f) ᐋᖅᑭᒃᑕᐅᓯᒪᔪᑦ ᐃᖅᑲᖅᑐᐃᕕᒃᑯᑦ ᐊᑐᖅᑕᐅᔭᕆᐊᓖᑦ ᓴᓇᔭᐅᔪᑦ ᐊᑖᓂ 
ᐃᓚᖓ 810; 

(g) ᐱᕋᔭᔾᔮᙱᓐᓂᕋᕈᑎᖃᕐᓂᖓᓂᒃ. 
 

ᓈᓚᒋᐊᖅᑐᕐᓃᑦ 
 

ᖃᐅᔨᓇᓱᖕᓂᐅᑉ ᐊᐅᓚᑕᐅᓂᖓ 
31. ᓄᓇᓕᖕᓂ ᐃᖅᑲᖅᑐᐃᔨᑦ ᐅᕝᕙᓘᓐᓃᑦ ᐃᖅᑲᖅᑐᐃᔨ ᖃᐅᔨᓇᓱᒍᓐᓇᖅᑐᖅ ᖃᓄᑐᐃᓐᓇᖅ 
ᐊᑲᐅᓪᓗᐊᕆᔭᒥᓂᒃ ᐊᑐᕐᓗᓂ ᐃᒪᐃᓕᔪᖃᖁᓪᓗᒍ 

(a) ᐃᓚᐅᓯᒪᔪᑦ ᐊᒃᓱᕈᓗᐊᖅᑎᑕᐅᖁᓇᒋᑦ; 
(b) ᐃᓚᐅᓯᒪᔪᑦ ᑐᑭᓯᐊᑦᑎᐊᖁᓪᓗᒋᑦ ᐊᐅᓚᑕᐅᔪᓂᒃ, ᐊᒻᒪᓗ 
(c) ᐊᑲᐅᓪᓗᐊᖅᑐᒥᒃ ᓇᓗᓇᐃᖅᑕᐅᔪᖃᖁᓪᓗᒍ. 

 
ᑭᒃᑯᑐᐃᓐᓇᕐᓄᑦ ᑐᓵᔭᐅᖏᑦᑐᒃᑯᑦ ᕿᒥᕈᔭᐅᑲᓐᓂᕈᓐᓇᕐᓂᖓ 
32. ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᑎᓕᓯᔪᓐᓇᖅᐳᑦ 
ᓇᓕᐊᑐᐃᓐᓇᐃᑦ ᖃᐅᔨᓇᓱᒃᑐᖃᖅᑎᓪᓗᒍ ᑕᒃᑯᑎᒎᓇᖅ ᐱᖁᔭᖅᑎᒍᑦ ᐅᕝᕙᓘᓐᓃᑦ 
ᖃᐅᔨᓇᓱᒃᑐᖃᖅᑎᓪᓗᒍ ᐃᓚᖓᒍᑦ ᑲᙳᓇᕈᓐᓇᖅᑐᖅ. 
 
ᐅᖃᓕᒫᒐᓕᐅᖅᓯᒪᔪᓂᒃ ᓈᓚᐅᑎᒃᑯᑦᓘᓐᓃᑦ ᓴᖅᑭᑎᑦᑎᑕᐅᑦᑕᐃᓕᓂᖅ 
33. ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᑎᓕᓯᔪᓐᓇᖅᐳᑦ 
ᑐᓴᒐᒃᓴᐅᑎᑎᒎᖅᑕᐃᓕᑎᑦᑎᔪᓐᓇᖅᐳᖅ ᐱᕙᓪᓕᐊᔪᒃᑯᑦ ᐅᓂᒃᑳᓕᐊᒥᒃ ᐊᑎᖓᑦ ᐊᑭᕋᖅᑐᖅᑑᑉ 
ᐊᕝᕙᓘᓐᓃᑦ ᐅᓂᒃᑳᖅᑎᐅᑉ ᐊᓯᖏᓐᓂᒡᓘᓐᓃᑦ ᓇᓗᓇᐃᕈᑕᐅᔪᓐᓇᖅᑐᑦ ᑭᓇᐅᖕᒪᖔᑦ ᐱᓇᓱᒃᑐᖅ 
ᐅᕝᕙᓘᓐᓃᑦ ᐅᓂᒃᑳᖅᑎ, ᓄᓇᓕᖕᓂ ᐃᖅᑲᖅᑐᐃᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᓈᒻᒪᒃᓴᖅᐸᑦ 
ᑐᓴᒐᒃᓴᓕᐊᑦ ᐅᕝᕙᓘᓐᓃᑦ ᑐᓴᒐᒃᓴᐅᑎᑎᒎᖅᑕᐅᔪᑦ  

(a) ᐊᑦᑕᓇᖅᑐᒧᐊᖅᑎᑦᑎᔾᔪᑕᐅᔪᓐᓇᕐᓂᖏᑦ ᐅᕝᕙᓘᓐᓃᑦ ᖃᓄᐃᙱᓐᓂᖏᑦ, 
ᐊᔪᖅᓴᕈᑕᐅᔪᓐᓇᕐᓂᖏᑦ ᐱᓇᓱᐊᖅᑐᖅ ᐅᕝᕙᓘᓐᓃᑦ ᐅᓂᒃᑳᖅᑎ; 
ᐅᕝᕙᓘᓐᓃᑦ 

(b) ᓈᒻᒪᙱᑦᑐᖅᓯᐅᕈᑕᐅᔪᓐᓇᕐᓂᖏᓐᓂᒃ, ᐊᑦᑕᓇᖅᑐᖅᓯᐅᕈᓐᓇᕐᓂᙱᓐᓂᒃ 
ᑎᒥᒥᒍᑦ ᐃᒃᐱᒋᔭᒥᒋᓪᓘᓐᓃᑦ ᓄᑕᕋᐅᑉ. 

 
ᓇᓗᓇᐃᖅᑕᐅᓯᒪᔪᑦ ᖃᐅᔨᔾᔪᑏᑦ ᑲᙳᒋᔭᐅᔭᕆᐊᖃᕐᓂᖏᑦ 
34. ᑭᓇᑐᐃᓐᓇᖅ ᖃᐅᔨᔭᐅᑎᑦᑎᔾᔮᙱᑦᑐᖅ ᐊᓯᒥᓄᑦ ᖃᐅᔨᔾᔪᑎᓂᒃ ᐃᖅᑲᖅᑐᐃᕕᖕᒥ 
ᑎᑎᕋᖅᓯᒪᔪᖁᑎᖏᓐᓃᑦᑐᒥᒃ ᐅᕝᕙᓘᓐᓃᑦ ᐅᓂᒃᑳᓕᐊᒦᑦᑐᒥᒃ ᐅᑯᑎᒎᓇᖅ ᐱᖁᔭᖅᑎᒍᑦ 
ᖃᓄᐃᓕᕐᓂᕆᔭᐅᔪᒥᒃ ᓇᓗᓇᐃᖅᓯᒃᐸᖅ ᓇᓗᓇᐃᖅᓯᓇᔭᖅᐸᓪᓘᓐᓃᑦ ᐊᖏᕐᕋᕆᔭᒥᒃ 
ᐃᖅᑲᓇᐃᔭᕐᕕᒋᔭᒥᒡᓘᓐᓃᑦ ᐱᓇᓱᒃᑐᒧᑦ, ᑕᕝᕙᑐᐊᖑᓪᓗᑎᒃ ᑐᓴᖅᑕᐅᔭᕆᐊᖃᖅᑐᑦ 
ᑎᓕᓯᔾᔪᑎᑦ ᐊᑐᐊᖅᑕᐅᔪᓐᓇᐅᑎᒃᓴᖏᓐᓄᑦ, ᑭᓯᐊᓂᓕ ᐊᔪᕐᓇᙱᑦᑐᖅ ᐱᓇᓱᒃᑐᖅ 
ᖃᐅᔨᔭᐅᑎᑦᑎᔪᓐᓇᕐᓂᕋᐃᒃᐸᑦ. 
 



ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

ᓱᓇᑐᐃᓐᓇᐃᑦ ᐃᓱᒪᒋᔭᐅᔭᕆᐊᖃᖅᑐᑦ 
35. ᓇᓗᓇᐃᖅᓯᓇᓱᒡᓗᓂ ᐊᖏᕐᓂᐊᕐᒪᖔᕐᒥ ᐆᒃᑐᕈᑕᐅᔪᒥᒃ ᑕᒪᒃᑯᑎᒎᓇᖅ ᐱᖁᔭᖅᑎᒍᑦ, 
ᓱᓇᓂᒡᓗ ᐃᓚᖃᕆᐊᖃᕐᒪᖔᑦ, ᓄᓇᓕᖕᓂ ᐃᖅᑲᖅᑐᐃᔨ (ᐃᖅᑲᖅᑐᐃᔨ) ᐃᓱᒪᒋᔭᖃᕐᓂᐊᖅᑐᖅ, 
ᑭᒡᓕᖃᙱᒃᑲᓗᐊᖅᖢᓂ ᐃᓱᒪᒋᔭᖃᕆᐊᒃᓴᖅ, ᒪᑯᓂᖓ: 

(a) ᖃᓄᐃᓕᖓᓚᐅᕐᒪᖔᑦ ᐊᖏᕐᕋᒥ ᐋᓐᓂᖅᓯᕆᓂᖓ; 
(b) ᑭᐅᔪᒃᓴᒫᑉ ᐊᖏᕐᕋᒥ ᐋᓐᓂᖅᓯᕆᖃᑦᑕᕐᓂᑯᒋᔭᖏᓐᓂᒃ ᐱᓇᓱᐊᖅᑐᒧᑦ 

ᐃᓯᖏᓐᓄᓪᓘᓐᓃᑦ; 
(c) ᑕᕝᕙᐃᓐᓇᖅ ᐊᑦᑕᓇᖅᑐᒦᓐᓂᕆᔭᖏᑦ ᐃᓄᐃᓪᓘᓐᓃᑦ ᐱᖁᑎᓪᓘᓐᓃᑦ; 
(d) ᐱᓇᓱᐊᖅᑑᓪᓘᓐᓃᑦ ᓄᑕᕋᖅᑕᖃᖅᐸᓪ ᓄᑕᕋᐅᑉ 

ᐃᓱᒪᒋᔭᐅᓂᖓᓅᓕᖓᔪᑦ. 
 

ᖃᐅᔨᒃᑲᐃᔪᑏᑦ  
 

ᑭᐅᔪᒃᓴᒫᖅ ᒪᓕᒃᓯᔭᕆᐊᖃᕐᓂᖓ ᑐᓴᖅᑎᑦᑎᔾᔪᑎᑖᑎᑕᐅᒍᓂ 
36. ᑎᓕᓯᔾᔪᑎ ᐊᑖᓂ ᑑᔅᓱᒪ ᐱᖁᔭᐅᑉ ᐱᒋᐊᑲᐅᑎᒋᖃᑦᑕᖅᐳᑦ ᐅᖃᐅᓯᐅᒌᑐᐊᕈᑎᒃ, ᑭᓯᐊᓂ, 
ᐃᑲᔪᖁᔨᔾᔪᑎᐅᑉ ᖃᓄᐃᓕᖏᓂᒃᓴᕆᔭᖏᑦ ᒪᓕᒃᖢᒋᑦ, ᑭᐅᔪᒃᓴᒫᖅ ᒪᓕᒃᓯᔭᕆᐊᖃᓕᙱᓚᖅ 
ᑐᓴᖅᑎᑦᑎᔾᔪᑎᑖᖅᑎᑕᐅᓚᐅᕋᓂ. 
 
ᖃᓄᖅ ᖃᐅᔨᒃᑲᐃᓂᖅ 
37. ᑐᒃᓯᕋᕐᕕᐅᒍᓂ ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐃᖅᑲᖅᑐᐃᔨᓘᓐᓃᑦ ᖃᓄᖅ 
ᐱᑎᑕᐅᖁᔨᔾᔪᑎᒃ ᓴᓂᖅᑯᑦᑎᔾᔪᓐᓇᖅᐳᖅ 

(a) ᖃᓅᖁᔨᓪᓗᑎᒃ ᐱᑎᑦᑎᓇᓱᖃᑦᑕᕐᓂᕐᓘᓐᓃᑦ ᐊᓯᖔᖓᒎᖅᑐᑎᒍᓪᓘᓐᓃᑦ 
ᓱᕙᓕᑭᐊᖑᒃᐸᑕ; ᐅᕝᕙᓘᓐᓃᑦ 

(b) ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐃᖅᑲᖅᑐᐃᔨᓘᓐᓃᑦ 
ᐅᒃᐱᕆᔭᖃᕈᓂ ᑭᐅᔪᒃᓴᒫᖅ ᐱᑎᑕᐅᑦᑕᐃᓕᒪᓇᓱᑲᑕᒃᑐᖅ. 

 
ᐸᓖᓯᒃᑯᑦ ᑎᓕᔭᐅᓯᒪᔾᔪᑕᐅᓂᖏᑦ 
38. ᑎᓕᓯᔾᔪᑎ ᐊᑖᓂ ᑖᔅᓱᒪ ᐱᖁᔭᐅᑉ ᑎᓕᔭᐅᓯᒪᔾᔪᑎᐅᓂᕋᖅᑕᐅᕗᖅ 
ᒪᓕᒃᑕᐅᔭᕆᐊᖃᖅᖢᓂ ᐸᓖᓯᒃᑯᓐᓄᑦ. 

(a) ᑐᐊᕕᖅᑐᒥᒃ ᖃᐅᔨᒃᑲᖅᑎᑕᐅᓗᓂ ᑭᐅᔪᒃᓴᒻᒫᖅ ᑎᓕᔭᐅᔾᔪᑎᒥᒃ; ᐊᒻᒪᓗ 
(b) ᖃᓄᑐᐃᓐᓇᒃᑯᑦ ᓈᒻᒪᓪᓗᐊᖅᑐᒃᑯᑦ ᐱᔭᐅᒋᐊᖃᖅᑐᓂᒃ ᒪᓕᒡᓗᑎᒃ 

ᑎᓕᓯᔾᔪᑎ ᒪᓕᒃᑕᐅᖁᓪᓗᒍ. 
 
ᑎᓕᓯᔾᔪᑏᑦ ᐊᔾᔨᐅᙱᓐᓂᖏᑦ ᐊᒻᒪᓗ ᐊᑐᕈᓐᓃᖅᑎᑕᐅᓂᖏᑦ 

 
ᓄᓇᓕᖕᓂ ᐃᖅᑲᖅᑐᐃᔨ ᐊᑐᕈᓐᓃᓕᖅᑎᑦᑎᔪᓐᓇᖅᐳᖅ ᑐᐊᕕᕐᓇᖅᑐᒥ ᐃᑲᔪᖁᔨᔾᔪᑎᒥᒃ 
39. (1) ᑐᒃᓯᕋᕐᕕᐅᒍᓂ, ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᐲᖅᑎᑦᑎᔪᓐᓇᖅᐳᖅ 
ᐅᕝᕙᓘᓐᓃᑦ ᐊᓯᔾᔨᖅᑎᑦᑎᔪᓐᓇᖅᐳᖅ ᑐᐊᕕᕐᓇᖅᑐᒥ ᐃᑲᔪᖅᑕᐅᖁᔨᔾᔪᑎᒥᒃ 
ᐊᖏᐅᑎᒋᓚᐅᕐᓂᕈᓂᐅᒃ, ᐃᓚᒍᑦᑎᐅᑎᓯᒪᓪᓗᑎᒃ ᑕᐃᒪᐃᒋᐊᖃᕐᓂᕋᐃᔪᑦ, ᑖᓐᓇ 
ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᖅᑲᖅᑐᐃᔨ ᓈᒻᒪᒃᓴᕈᓂ ᐊᓯᔾᔨᖅᓯᒪᓪᓚᕆᓕᖅᑐᖃᕐᓂᖓᓂᒃ. 

ᖃᖓᒃᑰᕐᓂᖓ ᐱᓇᓱᖕᓂᐅᔪᖅ ᐊᓯᔾᔨᖅᑎᑕᐅᓇᓱᒋᐊᒃᓴᖅ ᑐᐊᕕᕐᓇᖅᑐᒥ ᐃᑲᔪᖁᔨᔾᔪᑎ 
(2) ᐱᓇᓱᖕᓂᐅᔪᖅ ᐊᓯᔾᔩᑎᑦᑎᔭᕆᐊᒃᓴᖅ ᐅᕝᕙᓘᓐᓃᑦ ᐊᑐᕈᓃᓕᖅᑎᑦᑎᔭᕆᐊᒃᓴᖅ 

ᑐᐊᕕᕐᓇᖅᑐᒥ ᐃᑲᔪᖁᔨᔾᔪᑎᒥᒃ ᑐᓂᓯᔪᓐᓇᖅᑐᖅ, ᐊᑭᕋᖅᑐᖃᑎᒋᔭᖓ ᑐᓴᖅᑎᑕᐅᓗᓂ, 
ᐱᓇᓱᒃᑐᒧᑦ ᐅᕝᕙᓘᓐᓃᑦ ᑭᐅᔪᒃᓴᒫᒧᑦ ᖃᖓᑐᐃᓐᓇᖅ ᑎᓕᓯᔾᔪᑎ ᐊᑐᕈᓐᓇᓕᕐᓂᕋᖅᑕᐅᒃᐸᑦ 
ᑎᑎᕋᖅᓯᒪᓂᖓᓂ 15(3)(a)-ᑎᒍᑦ ᐅᕝᕙᓘᓐᓃᑦ ᐊᖏᖅᑕᐅᒃᐸᑦ ᐊᓯᔾᔨᖅᑕᐅᒃᐸᓪᓘᓐᓃᑦ 
ᐃᓚᒃᑲᓐᓂᖓ 14(1)-ᑎᒍᑦ ᐊᖏᖅᑕᐅᒃᐸᓪᓘᓐᓃᑦ ᐃᓚᒃᑲᓐᓂᖓᑎᒍᑦ 16(3). 
 
ᐊᓯᔾᔨᖅᑕᐅᑎᑦᑎᓇᓱᖕᓂᕐᒥ ᐃᑲᔪᖅᑕᐅᖁᔨᔾᔪᑎᒥᒃ ᑕᐃᔅᓱᒧᖓᑦᑕᐃᓐᓇᖅ ᓄᓇᓕᖕᓂ 
ᐃᖅᑲᖅᑐᐃᔨᐅᓚᐅᖅᑐᒧᑦ ᑐᓂᔭᐅᔭᕆᐊᓕᒃ 

(3) ᐱᓇᓱᖕᓂᐅᔪᖅ ᐊᓯᔾᔨᖅᑎᑦᑎᓇᓱᖕᓂᕐᒥᒃ ᐅᕝᕙᓘᓐᓃᑦ ᐊᑐᕈᓐᓃᓕᖅᑎᑦᑎᔭᕆᐊᒃᓴᖅ 
ᑐᓂᔭᐅᔭᕆᐊᓕᒃ, ᐊᔪᕐᓇᙱᑦᑐᒃᑯᑦ, ᑎᒃᑯᐊᖅᑕᐅᓯᒪᔪᒧᑦ ᓄᓇᓕᖕᓂ ᐃᖅᑲᖅᑐᐃᔨᒧᑦ ᑎᓕᓯᔾᔪᑎᒥᒃ 
ᐊᖏᖅᓯᓚᐅᖅᑐᒧᑦ. 

 
ᐊᓯᖏᑦ ᒪᓕᒃᑕᐅᔭᕆᐊᖃᖅᑐᑦ ᐊᒃᑐᖅᑕᐅᙱᑦᑐᑦ 
 (4) ᐊᓯᔾᔨᖅᑕᐅᓂᖓ ᐊᑕᐅᓯᐅᑉ ᐅᖓᑖᓄᓪᓘᓐᓃᑦ ᑎᓕᓯᔾᔪᑎᒥ ᐊᓯᔾᔩᙱᑦᑐᖅ 
ᐊᓯᖏᓐᓂᒃ ᒪᓕᒃᑕᐅᔭᕆᐊᖃᖅᑐᓂᒃ ᑎᓕᓯᔾᔪᑎᒥ. 
 
ᓇᓗᓇᐃᖅᑕᐅᓂᖓ ᑎᓕᓯᔾᔪᑎᐅᑉ 
 (5) ᑎᓕᓯᔾᔪᑎ ᐊᓯᔾᔨᕈᑕᐅᔪᖅ ᑐᐊᕕᕐᓇᖅᑐᓕᕆᔾᔪᑎᒥᒃ ᓇᓗᓇᐃᔭᖅᑕᐅᔭᕆᐊᖃᖅᑐᖅ 
ᒪᓕᒡᓗᒍ ᐃᓚᖓ 15. 
 
ᐃᖅᑲᖅᑐᐃᕕᒃ ᐊᓯᔾᔩᔪᓐᓇᖅᑐᖅ ᑎᓕᓯᔾᔪᑎᒥᒃ ᓄᖅᑲᖅᑎᑦᑎᔪᓐᓇᖅᖢᓂᓗ 
40. (1) ᐱᓇᓱᐊᕈᑎᒃᑯᑦ, ᐃᖅᑲᖅᑐᐃᔨ ᐊᖏᕈᓐᓇᖅᑐᖅ, ᓄᖅᑲᖅᑎᑦᑎᓗᓂ, ᐊᓯᔾᔩᓗᓂᓘᓐᓃᑦ 
ᑎᓕᓯᔾᔪᑎᒥᒃ ᓴᓇᔭᐅᔪᒥᒃ ᐃᖅᑲᖅᑐᐃᕕᒃᑯᑦ ᐊᑖᓂ ᑖᔅᓱᒪ ᐱᖁᔭᐅᑉ ᐃᑲᔪᑕᐅᖁᔨᔾᔪᑎᒥ, 
ᐃᓚᒍᑦᑎᐅᑎᓯᒪᓪᓗᑎᒃ ᑕᐃᒪᐃᒋᐊᖃᕐᓂᕋᐃᔪᑦ, ᑖᓐᓇ ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ 
ᐃᖅᑲᖅᑐᐃᔨ ᓈᒻᒪᒃᓴᕈᓂ ᐊᓯᔾᔨᖅᓯᒪᓪᓚᕆᓕᖅᑐᖃᕐᓂᖓᓂᒃ. 
 
ᐊᓯᖏᑦ ᒪᓕᒃᑕᐅᒋᐊᖃᖅᑐᖅ ᐊᓯᔾᔨᖅᑕᐅᙱᑦᑐᑦ 
 (2) ᐊᓯᔾᔨᖅᑕᐅᓂᖓ ᐱᓇᓱᐊᕈᑎᐅᑉ ᐊᑕᐅᓯᖅ ᐅᖓᑖᓄᓪᓘᓐᓃᑦ ᐊᓯᖏᓐᓂᒃ 
ᐊᓯᔾᔨᕈᑎᐅᙱᑦᑐᑦ ᒪᓕᒃᑕᐅᔭᕆᐊᖃᖅᑐᓂᒃ ᐱᓇᓱᐊᕈᑎᒥ. 
 
ᓄᖅᑲᖓᓚᐅᑲᒃᑎᑕᐅᓂᖅ ᐱᓇᓱᒃᑐᖅ ᖃᐅᔨᑎᑕᐅᓇᓱᒍᓐᓇᕐᓂᐊᕐᒪᑦ ᖃᓄᐃᓕᐅᓪᓗᐊᖅᑕᒥᓂᒃ  

(3) ᐊᑭᕋᖅᑐᖃᑦᑕᐅᑎᔫᒃ ᐃᑲᔪᖁᔨᔾᔪᑎᒧᑦ ᐊᖏᖃᑎᒌᒃᐸᑎᒃ ᑖᔅᓱᒪ ᐊᑖᓂ ᐱᖁᔭᐅᑉ 
ᐊᓯᔾᔨᖅᑕᐅᓪᓗᐊᕐᓂᖓᓄᑦ ᐅᕝᕙᓘᓐᓃᑦ ᐊᑐᕈᓐᓃᓕᖅᑎᑕᐅᓪᓗᐊᕐᓂᖓᓄᑦ ᑭᓯᐊᓂ ᐃᖅᑲᖅᑐᐃᔨ 
ᓈᒻᒪᒃᓴᙱᑉᐸᑦ ᐊᖏᖃᑎᒌᒍᑕᐅᔪᖅ ᐊᓱᒪᖅᓱᑦᑎᐊᖅᖢᑎᒃ ᑎᓕᐅᖅᑕᐅᓯᒪᓇᑎᒡᓗ, ᐃᖅᑲᖅᑐᐃᔨ 
ᓄᖅᑲᖓᓚᐅᑲᒃᑎᑦᑐᓐᓇᖅᑕᖓ ᐃᖅᑲᖅᑐᐃᕕᒃᑎᒃᑎᒎᕐᓂᖅ ᐱᓇᓱᒃᑐᖅ 
ᖃᐅᔨᑎᑕᐅᓇᓱᒍᓐᓇᕐᓂᐊᕐᒪᑦ ᖃᓄᐃᓕᐅᓪᓗᐊᖅᑕᒥᓂᒃ ᒪᓕᒐᓕᕆᓂᐅᔪᓂᒃ ᐊᓯᖏᓐᓂᓪᓘᓐᓃᑦ. 

ᖁᑦᑎᖕᓂᖅᓴᒧᑦ ᐅᓐᓂᕐᓗᒃᑕᐅᓂᖏᑦ 
 
ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ  
41. (1) ᐱᓇᓱᒃᑐᖅ ᐅᕝᕙᓘᓐᓃᑦ ᑭᐅᔪᒃᓴᒫᖅ ᐱᔪᓐᓇᖅᐳᖅ, ᐅᓪᓗᑦ 30 ᐃᓗᐊᓂ ᑕᐃᒪᙵᓂᑦ 
ᑎᓕᓯᔾᔪᑦ ᓴᓇᔭᐅᓚᐅᖅᑎᓪᓗᒍ ᐃᖅᑲᖅᑐᐃᕕᖕᒥ ᑖᒃᑯᑎᒎᓇᖅ ᐱᖁᔭᖅᑎᒍᑦ, ᐅᕝᕙᓘᓐᓃᑦ 
ᐱᕕᒃᓴᖃᕈᓐᓇᓕᖅᑎᑕᐅᒃᐸᑦ ᐊᔪᐃᓐᓇᕆᐊᕐᕕᐅᑉ ᐃᖅᑲᖅᑐᐃᕕᐃᑉ, ᖁᑦᑎᖕᓂᖅᓴᒧᑦ 
ᐊᓐᓂᕐᓗᒃᑕᐅᔭᕆᐊᒃᓴᖅ ᑎᓕᓯᔾᔪᑦ ᐊᔪᐃᓐᓇᕆᐊᕐᕕᖕᒧᑦ ᐃᖅᑲᖅᑐᐃᕕᑉᒧᑦ. 
 
ᐃᖅᑲᖅᑐᐃᔾᔪᑎᑦ ᓄᖅᑲᖅᑎᑕᐅᓚᐅᑲᙱᓂᖓ 

(2) ᑭᓯᐊᓂ ᑎᓕᓯᒃᐸᑦ ᐊᓯᐊᓂᒃ ᐃᖅᑲᖅᑐᐃᕕᐅᑉ ᐅᕝᕙᓘᓐᓃᑦ ᐊᔪᐃᓐᓇᕆᐊᕐᕕᖕᒧᑦ 
ᐃᖅᑲᖅᑐᐃᕕᖕᒧᑦ, ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᐅᔪᖅ ᐊᐅᓚᑕᐅᙱᑦᑐᖅ ᐃᖅᑲᖅᑐᐃᔾᔪᑎᑦ 
ᓄᖅᑲᖅᑎᑕᐅᓚᐅᑲᖏᓂᖏᑐᑦ. 
 
ᐱᔪᓐᓇᕐᓂᖏᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ 

(3) ᐊᔪᐃᓐᓇᕆᐊᕐᕕᒃ ᐃᖅᑲᖅᑐᐃᕕᒃ ᐱᔪᓐᓇᖅᐳᖅ, ᖁᑦᑎᖕᓂᖅᓴᒧᑦ ᐅᓐᓂᕐᓗᒍᑕᐅᔪᒧᑦ 
ᖃᐅᔨᓇᓱᐊᓂᒃᐸᑕ (1), ᐊᑐᕈᓐᓇᓕᕐᓂᕋᐃᔪᓐᓇᖅᐳᖅ, ᐊᑐᕈᓐᓃᓕᖅᑎᑦᑎᔪᓐᓇᖅᐳᖅ, ᐅᕝᕙᓘᓐᓃᑦ 
ᐊᓯᔾᔩᔪᓐᓇᖅᐳᖅ ᑎᓕᓯᔾᔪᑎᒥᒃ, ᐊᒻᒪᓗ ᐊᓯᐊᓂᒃ ᑎᓕᓯᔾᔪᑎᓕᐅᕈᓐᓇᖅᖢᓂ ᐊᔪᐃᓐᓇᕆᐊᕐᕕᐅᑉ 
ᐃᖅᑲᖅᑐᐃᕕᐃᑉ ᓈᒻᒪᓪᓗᐊᕋᓱᒋᔭᖓᓂᒃ. 

 
ᑎᓕᓯᔪᑦ ᑎᒍᔭᐅᖁᔨᓂᕐᒧᑦ 

 
ᑎᒍᓯᓂᖅ ᑎᒍᔭᐅᔾᔪᑎᖁᑎᓕᔭᕋᓂ 
42. ᐸᓖᓯᑦ ᓇᓕᐊᒃᑕᑐᐃᓐᓇᖅ ᑎᒍᓯᔪᓐᓇᖅᐳᖅ, ᑎᒍᔭᐅᔾᔪᑎᖁᑎᓕᔭᕋᓂ ᑭᓇᑐᐃᓐᓇᕐᒥᒃ 
ᐃᓄᖕᒥᒃ 

(a) ᐱᔾᔪᑎᒃᓴᖃᑦᑎᐊᕐᓗᓂ ᐃᓱᒪᒋᔭᖃᕈᓂ ᓱᕋᐃᔪᒥᒃ ᓱᕋᐃᔪᕕᓂᕐᒥᒡᓘᓐᓃᑦ 
ᑕᐃᒪᐃᖁᔨᔾᔪᑎᒋᔭᒥᒃ ᐃᑲᔪᖅᑕᐅᖁᔨᔾᔪᑎᒥ ᓴᓇᔭᐅᔪᒥᒃ ᐊᑖᓂ ᑖᔅᓱᒪ 
ᐱᖁᔭᐅᑉ; 

(b) ᐱᔾᔪᑎᒃᓴᖃᑦᑎᐊᕐᓗᓂ ᐃᓱᒪᒋᔭᖃᕈᓂ ᓱᕋᐃᔪᒥᒃ ᐃᑲᔪᖅᑕᐅᖁᔨᔾᔪᑎᒥ 
ᓴᓇᔭᐅᔪᒥᒃ ᐊᑖᓂ ᑖᔅᓱᒪ ᐱᖁᔭᐅᑉ. 

 
ᐱᔪᓐᓇᐅᑎ ᐃᓯᕈᓐᓇᖅᑎᑦᑎᔪᒥᒃ 
43. (1) ᓄᓇᓕᖕᓂ ᐃᖅᑲᖅᑐᐃᔨ ᐅᕝᕙᓘᓐᓃᑦ ᐃᖅᑲᖅᑐᐃᔨ ᐱᔪᓐᓇᐅᑎᓕᐅᕈᓐᓇᖅᐳᖅ, 
ᐱᓇᓱᒃᑐᖃᖅᐸᑦ ᓇᓕᐊᒃᑕ ᑕᕝᕙᐅᙱᒃᑲᓗᐊᖅᑎᓪᓗᒍ ᐸᓖᓯᓂᑦ, ᓄᓇᓕᖕᓂ ᐃᖅᑲᖅᑐᐃᔨ 
ᐅᕝᕙᓘᓐᓃᑦ ᐃᖅᑲᖅᑐᐃᔨ ᓈᒻᒪᒃᓴᖅᐸᑦ ᖃᐅᔨᔾᔪᑏᑦ ᓱᓕᓂᕋᖅᑕᐅᔪᑦ 
ᐱᔾᔪᑎᖃᑦᑎᐊᕆᐊᒃᓴᕋᓱᒋᓂᖓᓄᑦ 

(a) ᐃᓄᖕᒥᒃ ᐊᖏᕐᕋᒥ ᐋᓐᓂᖅᓯᖅᑕᐅᓐᓂᖅᐸᑦ ᐋᓐᓂᖅᓯᖅᑕᐅᒃᐸᓪᓘᓐᓃᑦ; 
(b) ᐃᓄᒃ ᐊᖏᕐᕋᒥ ᐋᓐᓂᖅᑎᖅᑕᐅᒃᐸᑦ ᐋᓐᓂᖅᓱᖅᑕᐅᑐᐃᓐᓇᕆᐊᖃᕐᓂᑯ 

ᓇᓂᔭᒃᓴᐅᔪᖅ ᕿᓂᕐᕕᐅᔭᒃᓴᐅᔪᒥ. 
(c) ᐃᓄᒃ ᑐᒃᓯᕋᐅᑎᓕᐅᖅᑐᖅ ᐃᒪᐃᓐᓂᖅᐸᑦ 

ᐃᒪᐃᑐᐃᓐᓇᕆᐊᖃᖅᐸᓪᓘᓐᓃᑦ ᐃᓯᕈᓐᓇᖅᑎᑕᐅᓂᕐᒥᒃ. 
 



ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

ᐱᔪᓐᓇᕐᓂᖏᑦ ᐱᔪᓐᓇᐅᑏᑦ  
(2) ᐱᔪᓐᓇᐅᑎᓕᐊᕆᔭᐅᔪᖅ ᐱᔪᓐᓇᖅᓯᑎᑦᑎᕗᖅ ᐃᓄᖕᒥᒃ ᓇᓗᓇᐃᖅᑕᐅᓯᒪᔪᒥᒃ 

ᐱᔪᓐᓇᐅᑎᒥᒃ ᒪᑯᓂᖓ ᖃᓄᑐᐃᓐᓇᖅ ᑕᒪᒃᑭᓂᒡᓘᓐᓃᑦ ᐱᔪᓐᓇᖁᓪᓗᒍ: 
(a) ᐃᓯᕆᐊᒃᓴᖅ ᐊᒻᒪᓗ ᕿᓂᕐᕕᒋᔭᕆᐊᒃᓴᖅ ᐃᒡᓗ ᓇᓗᓇᐃᖅᑕᐅᔪᖅ 

ᐱᔪᓐᓇᐅᑎᒥ ᐊᓯᖏᓐᓂᒡᓗ ᐊᑕᔪᓂᒃ ᐃᒡᓗᒧᑦ; 
(b) ᐃᑲᔪᕐᓂᕐᒥᒃ ᐅᕝᕙᓘᓐᓃᑦ ᖃᐅᔨᓴᕐᓂᕐᒥᒃ ᐅᓂᒃ ᐊᖏᕐᕋᒥ 

ᐋᓐᓂᖅᓯᖅᑕᐅᓚᐅᖅᑐᕕᓂᐅᑎᓪᓗᒍ, ᐃᓄᒃ ᐊᖏᖅᓯᒪᒃᐸᑦ; 
(c) ᐊᓯᐊᓄᐊᖅᑎᓪᓗᒍ ᐃᓄᒃ ᐊᖏᕐᕋᒥ 

ᐋᓐᓂᖅᓯᖅᑕᐅᑐᐃᓐᓇᕆᐊᖃᖅᑐᕕᓂᐅᑎᓪᓗᒍ, ᐃᓄᒃ ᐊᖏᖅᓯᒪᒃᐸᑦ 
ᐊᒻᒪᓗ ᓄᑕᖅᑲᑦ ᑲᒪᒋᔭᐅᔪᑦ ᐸᐃᕆᔭᐅᔪᓪᓘᓐᓃᑦ ᑖᑦᓱᒧᖓ; 

(d) ᐊᖅᓵᖅᓯᔪᓐᓇᕐᓂᕐᒥᒃ ᓄᑕᕋᕐᒥᒃ ᐊᖏᕐᕋᒥ 
ᐋᓐᓂᖅᓯᖅᑕᐅᑐᐃᓐᓇᕆᐊᖃᖅᑐᕕᓂᐅᔪᒥᒃ; 

 
ᑐᐊᕕᕐᓇᖅᑐᖃᖅᑎᓪᓗᒍ ᖃᓄᐃᓐᓂᖓ 

(3) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓ (1), ᐸᓖᓯᑦ ᓇᓕᐊᒃᑕᑐᐃᓐᓇᖅ ᐱᔪᓐᓇᐅᑎᓂᒃ 
ᐊᑐᕈᓐᓇᖅᑐᖅ ᑎᑎᕋᖅᑕᐅᓯᒪᔪᓂᒃ ᐃᓚᒃᑲᓐᓂᖓᓂ (2) ᐃᓯᕈᓐᓇᕈᑎᖃᙱᓪᓗᓂ 
ᑕᐃᒪᐃᑦᑐᖃᖅᐸᑦ ᐱᔪᓐᓇᐅᑎᖃᕆᐊᖃᕐᓂᕐᒧᑦ ᖃᓄᐃᑦᑐᖃᖅᐸᑦ ᑭᓯᐊᓂᓕ ᐊᑯᓂᐊᓗᐊᕋᔭᕐᓂᖓ 
ᑕᐃᒪᐃᑦᑐᖅᑖᕋᓱᒡᓗᓂ ᐊᑦᑕᕐᓇᖅᑐᒦᑎᑦᑎᒐᔭᖅᑎᓪᓗᒍ ᑭᓇᑐᐃᓐᓇᐅᑉ ᐃᓅᑉ ᐃᓅᓯᖓᓂᒃ. 

 
ᐊᒃᓱᕈᕈᓐᓇᕆᐊᕈᑎ 

(4) ᑭᓇᑐᐃᓐᓇᖅ ᐊᑎᖃᖅᑎᑕᐅᔪᖅ ᐱᔪᓐᓇᐅᑎᒥ ᐊᒃᓱᕈᕈᓐᓇᕆᐊᒃᓴᖅ 
ᐃᑲᔪᕈᓐᓇᕆᐊᒃᓴᕐᓗ ᑕᐃᒪᐅᑎᓪᓗᒍ ᓈᒻᒪᓪᓗᐊᖅᑐᒥᒃ ᐱᔪᓐᓇᖅᑐᖅ. 
 
ᑭᓇᐅᖕᒪᖔᕐᒥ ᓇᓗᓇᐃᖅᓯᒋᐊᖃᕐᓂᖅ 

(5) ᑐᒃᓯᕋᖅᑕᐅᒍᓂ, ᐃᓄᒃ ᑎᒍᒥᐊᖅᑐᖅ ᐱᔪᓐᓇᐅᑎᒥᒃ ᑭᓇᐅᖕᒪᖔᕐᒥ 
ᓇᓗᓇᐃᖅᓯᒋᐊᓕᒃ ᐊᒻᒪᓗ ᐅᓂᒃᑳᕐᓗᓂ ᐱᔾᔪᑎᖃᕐᓂᖓᓂᒃ ᐃᓯᕆᐊᖃᕐᓂᕐᒥᒃ. 
 

ᓱᓇᑐᐃᓐᓇᕐᓄᑦ ᐊᔾᔨᒌᙱᑦᑐᓅᖓᔪᑦ 
 
ᐃᓚᐅᑎᑕᐅᙱᓐᓂᖅ ᐃᖅᑲᖅᑐᐃᕕᒃᑰᑐᐃᓐᓇᕆᐊᖃᕐᓂᕐᒧᑦ 
44. ᐊᓯᖏᓐᓂᒃ ᒪᓕᒐᑎᒍᑦ ᐱᒋᐊᖅᑎᑕᐅᓂᖅᑕᖃᔾᔮᙱᓚᖅ ᖃᓄᑐᐃᓐᓇᖅ ᔭᒐᐃᓂᕐᒧᑦ 
ᑭᓱᐃᕈᑎᓂᕐᒧᓪᓘᓐᓃᑦ ᑭᓇᑐᐃᓐᓇᐅᒐᓗᐊᖅᐸᑦ ᐱᔾᔪᑎᖃᕐᓗᑎᒃ ᖃᓄᐃᓕᐅᖅᑐᖃᖅᑐᕕᓂᐅᓂᖅ, 
ᑕᐃᒪᐃᑎᑕᐅᓂᖅ, ᑕᐃᒪᐃᑦᑐᓐᓇᖅᑎᑕᐅᓂᖅ, ᐊᖓᔪᖅᑲᖑᓂᖃᖅᑐᒧᑦ ᑕᐃᒪᐃᑦᑐᓐᓇᖅᑎᑕᐅᓂᖅ, 
ᑕᐃᒪᐃᑕᐅᓇᓱᐊᕐᓂᖅ, ᖃᓄᐃᓕᐅᙱᑦᑐᕕᓂᐅᓂᒃᑯᓪᓘᓐᓃᑦ ᑭᓇᑐᐃᓐᓇᒧᑦ 
ᐱᓂᕐᓗᐃᓇᓱᒃᓯᒪᙱᑦᑐᒧᑦ. 

(a) ᑐᙵᕕᒋᔭᐅᓂᖓᒍᓪᓘᓐᓃᑦ ᐊᑐᖅᑕᐅᑎᑕᐅᓂᖓᒍᓪᓘᓐᓃᑦ ᐅᑯᐊ 
ᐱᖁᔭᑦ; ᐅᕝᕙᓘᓐᓃᑦ 

(b) ᐱᓕᕆᐊᖃᖅᑎᓪᓗᒍ ᐅᑯᐊ ᒪᓕᒐᐃᑦ ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ 
ᐊᓯᖏᑦ ᐱᓕᕆᐊᕆᖁᔭᑦ ᐅᑯᑎᒎᓇᖅ ᐱᖁᔭᖅᑎᒍᑦ. 

 



ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

ᑎᓕᓯᔾᔪᑎᐅᑉ ᐊᒃᑐᐃᓂᖃᕐᓂᕆᔭᖓ ᐱᖁᑎᖃᖃᑕᐅᓂᐅᓂᕐᒧᑦ 
45. ᐃᑲᔪᖅᑕᐅᖁᔨᔾᔪᑦ ᐊᑳᓂ ᑖᔅᓱᒪ ᐱᖁᔭᐅᑉ ᐊᒃᑐᐃᓯᒪᓂᖃᕐᓂᐊᙱᓚᒃ ᓇᖕᒥᓂᖃᕐᓂᕐᒧᑦ 
ᐱᖃᕐᓂᕋᖅᑕᐅᓂᕐᒧᓪᓘᓐᓃᑦ ᐃᒡᓗᖁᑎᒥᒃ ᐅᕝᕙᓘᓐᓃᑦ ᐱᖁᑎᒋᔭᓄᑦ ᐱᒋᔭᐅᔪᓄᑦ ᑖᒃᑯᖕᓄᖓ 
ᑲᑐᑎᔭᐅᓪᓗᑎᒃ ᐱᒋᔭᐅᒐᓗᐊᖅᐸᑕ. 
 
ᑎᓕᓯᔾᔪᑎᐅᑉ ᐊᒃᑐᐃᓂᖃᕐᓂᕆᔭᖓ ᐊᑐᖅᑐᐊᖅᓯᓂᐅᔪᒧᑦ 
46. (1) ᐃᓚᒌᓄᑦ ᐅᕙᑦᑎᒋᔭᖅ ᐊᖏᕐᕋᕆᔭᕐᓘᓐᓃᑦ ᐊᑐᖅᑐᐊᖅᑕᐅᒃᐸᑦ ᑭᐅᔪᒃᓴᒫᒧᑦ 
ᐊᑐᖅᑐᐊᕐᓂᕐᒧᑦ ᐊᖏᕈᓯᐅᖅᓯᒪᓪᓗᓂ, ᐊᒻᒪ ᐱᓇᓱᒃᑐᖅ ᐊᑐᖅᑐᐊᕐᓂᕐᒧᑦ ᐃᓚᒋᔭᐅᖃᑕᐅᓯᒪᓇᓂ 
ᓇᔫᑎᔪᑑᔪᓐᓇᖅᓯᑎᑕᐅᒃᐸᑦ ᐃᓚᒌᓄᑦ ᐅᕙᑦᑎᒋᔭᐅᔪᒧᑦ ᐊᖏᕐᕋᕆᔭᐅᔪᒧᓪᓘᓐᓃᑦ 
ᐊᑐᖅᑐᐊᕐᕕᐅᔪᖅ ᐊᓂᑎᑦᑎᓂᐊᙱᓚᖅ ᐱᓇᓱᒃᑐᒥᑦ ᐊᑐᖅᑐᐊᕐᓂᕐᒧᑦ 
ᐃᓚᒋᔭᐅᖃᑕᐅᓯᒪᙱᓐᓂᖓᓄᑐᐊᖅ. 
 
ᐊᑐᖅᑐᐊᖅᓯᓂᐅᓂᕋᖅᑕᖅ 

(2) ᓇᔫᑎᔪᑑᔪᓐᓇᖅᓯᑎᑕᐅᓯᒪᓂᓕᒫᖓᓂ ᐱᓇᓱᒃᑐᖅ ᐊᑐᖅᑐᐊᖅᓯᔫᓂᕋᖅᓯᒪᓂᐊᖅᐳᖅ 
ᐊᑐᖅᑐᐊᖅᓯᓂᕐᒧᑦ ᐊᖏᕈᑎᑎᒍᑦ, ᐊᒻᒪ ᐊᑐᖅᑐᐊᖅᑎᑦᑎᔪᖅ ᐱᔪᓐᓇᐅᑎᖃᖅᑎᑕᐅᓂᐊᖅᐳᖅ 
ᑐᓂᔭᐅᓯᒪᓂᕐᒥᒍᑦ ᐊᖏᕐᕋᖃᕐᓂᕐᒧᑦ ᐊᑐᖅᑐᐊᖅᓯᓂᕐᒧᓪᓗ ᐱᖁᔭᑎᒍᑦ. 
 
ᐊᑐᖅᑐᐊᕐᓂᕐᒧᑦ ᐊᑭᓕᖅᓱᐃᓕᖓᕐᓂᖅ 

(3) ᐱᓇᓱᒃᑐᖅ ᐱᑎᑕᐅᒃᐸᑦ ᓇᔫᑎᔪᓇᔭᕆᐊᒃᓴᖅ ᐊᑐᖅᑐᐊᖅᑕᒥᒃ ᒪᓕᒃᖢᒍ 
ᐃᑲᔪᖅᑕᐅᖁᔨᔾᔪᑎᑎᒍᑦ, ᐱᓇᓱᒃᑐᖅ ᐊᑐᖅᑐᐊᕐᕕᒋᔭᒧᑦ ᑐᒃᓯᕋᕈᓐᓇᖅᐳᖅ ᑐᓴᖅᑎᑕᐅᔪᒪᓗᓂ 
ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᓯᐊᖑᓯᒪᔪᒥᒃ ᐊᒻᒪ ᑭᐅᔪᒃᓴᒫᑉ ᐊᑭᓕᒃᓴᕆᔭᖏᓐᓂᒃ ᑖᒃᑯᑎᒎᓇᖅ 
ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎᑎᒍᑦ, ᐊᒻᒪᓗ ᐱᓇᓱᒃᑐᖅ ᐃᓱᒪᖅᓲᑎᖃᖅᐳᖅ ᐊᑐᖅᑐᐊᕐᓂᕐᒧᑦ 
ᐊᑭᓕᖅᓱᐃᓕᖓᕆᐊᒃᓴᖅ ᐊᑐᖅᑐᐊᕐᓂᕐᒧᑦ ᐊᖏᖃᑎᖐᒍᑎᑦ ᒪᓕᒃᖢᒋᑦ. 
 
ᐊᓯᖏᑦ ᐱᔪᓐᓇᕐᓂᕆᔭᑦ ᖃᓄᐃᓕᐅᖅᓯᓂᕐᒧᑦ ᑲᓴᒃᑕᐅᓯᒪᙱᑦᑐᑦ 
47. (1) ᐃᓱᒪᒋᖃᓯᐅᑎᓪᓗᒍ ᐃᓚᒍᑕᖓ (2), ᐊᑭᓕᖅᑕᐅᓂᖅ ᐅᑯᓇᓂ ᐱᖁᔭᕐᓂ 
ᖃᒃᑲᓐᓂᐊᒎᖓᑐᐃᓐᓇᕐᒪᑦ, ᐊᒃᑐᐃᓯᒪᓇᓂᓗ ᒥᑭᒡᓕᑎᕆᔾᔮᓇᓂᓗ, ᐱᔪᓐᓇᕐᓂᕆᔭᒃᑲᓐᓂᖅ 
ᐊᑭᓕᖅᑕᐅᔾᔪᑕᐅᒃᑲᓐᓂᑐᐃᓐᓇᕆᐊᖃᖅᑐᕐᓘᓐᓃᑦ ᓇᐅᒃᑯᒃᑲᓐᓂᖅ ᐱᓇᓱᒃᑐᒧᑦ. 
 
ᐊᑕᐅᓰᓐᓇᐅᙱᑦᑐᒥᒃ ᐊᑭᓕᐅᑎᑖᕆᐊᖃᙱᓐᓂᖅ 

(2) ᕿᒥᕐᕈᓪᓗᓂ ᐱᓂᕐᓗᒃᑕᐅᓂᕐᒧᑦ ᐱᑎᑕᐅᓂᕆᔭᑦ ᐊᑭᓕᐅᓯᐊᕆᔭᓂᒡᓘᓐᓃᑦ 
ᓴᖅᑭᓐᓂᑯᓯᒪᔪᓂᒃ ᐱᕋᔭᒃᑕᐅᓯᒪᔫᑉ ᐃᑲᔪᖅᑕᐅᖁᔭᐅᔾᔪᑎᖏᑦᑎᒍᑦ 
ᑎᕐᓕᐊᖅᓵᖅᑕᐅᖃᑦᑕᕐᓂᒃᑯᓪᓘᓐᓃᑦ ᖃᒃᑲᓐᓂᐊᒍᑦ ᐊᓯᐊᒍᑦ ᖃᓄᐃᑕᐅᓂᕆᔭᐅᔪᑦ 
ᐃᖅᑲᖅᑐᐃᕕᒃᑯᕐᓂᕆᔭᐅᔪᓪᓘᓐᓃᑦ ᐃᖅᑲᖅᑐᐃᔨ ᐃᓱᒪᒋᔭᖃᕐᓂᐊᖅᐳᖅ ᐱᓂᕐᓗᒃᑕᐅᓂᕐᒧᑦ 
ᐱᑎᑕᐅᓂᕆᔭᓂᒃ ᐊᑭᓕᐅᓯᐊᕆᔭᓂᒡᓘᓐᓃᑦ ᑕᐃᑯᓇᖓᖅ ᖃᓄᐃᑕᐅᓂᕆᔭᓂᒃ 
ᐃᖅᑲᖅᑐᐃᕕᒃᑯᕐᓂᕆᔭᒡᓘᓐᓃᑦ ᑖᑦᑯᓄᖓᑦᑕᐃᓐᓇᖅ ᐃᓕᖅᑯᓯᖃᕐᕕᐅᔪᒃᑯᑦ. 

 



ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

ᐋᖅᑭᐅᒪᓂᖅ 
 
ᑎᒃᑯᐊᖅᑕᐅᓂᖏᑦ ᓄᓇᓕᖕᓂ ᐃᖅᑲᖅᑐᐃᔨᑦ 
48. (1) ᐃᖅᑲᖅᑐᐃᔨ ᐊᖓᔪᖅᑲᖅᐹᖅ ᑎᒃᑯᐊᖅᓯᔪᓐᓇᖅᐳᖅ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ 
ᓄᓇᓕᖕᓂ ᐃᖅᑲᖅᑐᐃᔨᓂᒃ ᕿᒥᕐᕈᔪᓐᓇᖅᑎᓪᓗᒋᑦ ᐃᓱᒪᓕᐅᕆᕝᕕᖃᕈᓐᓴᖅᑎᓪᓗᒋᓪᓗ 
ᑐᒃᓯᕋᐅᓯᐅᖅᑕᓂᒃ ᑐᐊᕕᕐᓇᖅᑐᒥ ᐃᑲᔪᖅᑕᐅᔪᒪᔾᔪᑎᓂᒃ ᐅᑯᑎᒎᓇᖅ ᐱᖁᔭᖅᑎᒍᑦ. 
 
ᐊᓯᖏᑦ ᑎᒃᑯᐊᖅᑕᐅᓂᖓ ᓄᓇᓕᒃᓂ ᐃᖅᑲᑐᐃᔨᓄᑦ  

(2) ᐃᓘᓐᓇᑎᒃ ᐃᖅᑲᑐᐃᔩᑦ ᐃᖃᑐᐃᕕᒃᒥ ᐱᔪᓐᓇᕐᓂᖃᕐᑎᑕᐅᕗᑦ ᑎᑎᕋᕐᕕᒃᒥᑎᒍᑦ, 
ᑎᒃᑯᐊᕐᓯᔪᓐᓇᕐᓗᑎᒃ ᓄᓇᓕᒃᓂ ᐃᖃᑐᐃᔨᒥᒃ. 

 
ᐱᒻᒪᕆᐊᓗᒃ ᐋᖅᑭᒋᐊᕈᑕᐅᔪᖅ 

(3) ᐊᑐᓕᖅᑎᑕᐅᑎᓪᓗᒍ ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᐃᖅᑲᖅᑐᐃᕕᓕᕆᔾᔪᓯᐅᔪᒧᑦ 
ᐱᖁᔭᕐᒥᑦ ᐊᒻᒪᓗ ᐊᓯᖏᓐᓂᒃ ᐱᖁᔭᓂᒃ ᐃᖅᑲᖅᑐᐃᔩᑦ ᒥᒃᓵᓅᖓᔪᓄᑦ, S.Nu.2000, c.3 
ᐃᓚᒃᑲᓐᓂᖓᓂ (1) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ "ᐃᖅᑲᖅᑐᐃᔨ ᐊᖓᔪᖅᑲᖅᐹᖅ" ᐊᒻᒪᓗ 
ᐃᓇᖏᖅᑕᐅᓪᓗᓂ ᐆᒧᖓ "ᐃᖅᑲᖅᑐᐃᕕᖕᒧᑦ ᐊᖓᔪᖅᑳᒻᒪᕆᒃ". 
 
ᐅᓂᒃᑳᓕᐊᑉ ᑲᑎᒪᔾᔪᑎᒃᓴᐅᔪᒃᓴᓄᑦ ᓴᖅᑭᑕᐅᓂᖓ 
49. ᒥᓂᔅᑕ ᐃᓕᓯᓂᐊᖅᐳᖅ ᑲᑎᒪᔾᔪᑎᒃᓴᐅᔪᒃᓴᓄᑦ ᐊᕐᕌᒍᒧᑦ ᐅᓂᒃᑳᓕᐊᒥᒃ ᑕᒪᓐᓇ ᐱᖁᔭᖅ 
ᐱᔾᔪᑎᒋᓪᓗᒍ ᐃᓗᓕᖃᕐᓗᓂ ᓇᓗᓇᐃᖅᑕᐅᓯᒪᔪᓂᒃ 
 

ᐱᕋᔭᖕᓃᑦ ᐊᒻᒪᓗ ᓱᒋᐊᖅᑕᐅᔾᔪᓰ 
 

ᐊᒡᕕᐊᖅᑯᑕᖅ 
50. ᑭᓇᑐᐃᓐᓇᖅ ᐃᓄᒃ ᐊᒡᕕᐊᖅᑯᑦᑎᐅᑎᒃᐸᑦ ᑲᑦᑐᖓᓵᖅᑎᑦᑎᒃᐸᓪᓘᓐᓃᑦ 
ᐅᑯᑎᒎᓇᖅ ᐱᖃᔭᖅᑎᒍᑦ ᖃᓄᐃᓕᐅᕋᓱᒃᑐᒥᒃ ᐅᕝᕙᓘᓐᓃᑦ ᑎᓕᐅᕆᔾᔪᑎᑎᒍᑦ 
ᐅᑯᑎᒎᓇᖅ ᐱᖃᔭᖅᑎᒍᑦ ᓴᖅᑭᑕᐅᓯᒪᔪᒥᒃ ᐱᕋᔭᒃᓯᒪᕗᖅ ᓴᙲᓐᓂᖅᓴᒃᑯᓪᓗ 
ᐃᖅᑲᖅᑐᒐᒃᓴᐅᔪᓐᓇᖅᖢᓂ 

(a) ᓯᕗᓪᓕᖅᐹᒥ ᑕᐃᒪᐃᓕᐅᕆᒍᓂ, ᐊᑭᓖᑎᑕᐅᔪᓐᓇᖅᖢᓂ $5,000 
ᐅᖓᑖᓅᙱᑦᑐᖅ, ᐅᕝᕙᓘᓐᓃᑦ ᑎᒍᔭᐅᒪᔪᓐᓇᖅᖢᓂ ᑕᖅᑭᑦ 6-ᑦ 
ᐅᖓᑖᓅᙱᑦᑐᖅ, ᐅᕝᕙᓘᓐᓃᑦ ᑕᒪᒃᑭᑎᑕᐅᔪᓐᓇᖅᐳᖅ; ᐊᒻᒪᓗ  

(b) ᑭᖑᓪᓕᕐᒥ ᐅᖓᑎᒃᑲᓐᓂᐊᒍᓪᓗ ᑕᐃᒪᐃᓕᐅᕆᒍᓂ, 
ᐊᑭᓖᑎᑕᐅᔪᓐᓇᖅᖢᓂ $10,000 ᐅᖓᑖᓅᙱᑦᑐᖅ, ᐅᕝᕙᓘᓐᓃᑦ 
ᑎᒍᔭᐅᒪᔪᓐᓇᖅᖢᓂ ᐅᑭᐅᒃ ᒪᕐᕈᒃ ᐅᖓᑖᓅᙱᑦᑐᖅ, ᐅᕝᕙᓘᓐᓃᑦ 
ᑕᒪᒃᑭᑎᑕᐅᔪᓐᓇᖅᐳᖅ, 

 
ᑐᓴᐅᑎᑎᒎᕆᐊᖃᙱᓐᓂᕋᐅᑎᒥᒃ ᓱᕋᐃᓂᖅ 
51. (1) ᑭᓇᑐᐃᓐᓇᖅ ᐃᓄᒃ ᖃᐅᔨᒪᔭᐅᓕᖅᑎᑦᑎᒍᓂ ᑐᓴᐅᑎᑎᒎᖅᑕᐅᑎᑦᑎᒍᓂᓘᓐᓃᑦ 
ᑭᓇᐅᓂᕆᔭᐅᔪᒥᒃ ᓱᕋᐃᓯᒪᖕᒪᑦ ᐅᑯᓂᖓ ᐱᖁᔭᕐᓂᒃ ᐱᕋᔭᒃᓯᒪᕗᖅ ᓴᙲᓐᓂᖅᓴᒃᑯᓪᓗ 
ᐃᖅᑲᖅᑐᒐᒃᓴᐅᔪᓐᓇᖅᖢᓂ 



ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖅ 

(a) ᐃᓄᒃ ᑕᐃᒪᐃᓕᐅᕆᐸᑦ, ᐊᑭᓖᑎᑕᐅᔪᓐᓇᖅᐳᖅ $5,000 
ᐅᖓᑖᓅᙱᑦᑐᖅ, ᐅᕝᕙᓘᓐᓃᑦ ᑎᒍᔭᐅᒪᔪᓐᓇᖅᖢᓂ ᐅᑭᐅᒃ ᒪᕐᕈᒃ 
ᐅᖓᑖᓅᙱᑦᑐᖅ, ᐅᕝᕙᓘᓐᓃᑦ ᑕᒪᒃᑭᑎᑕᐅᔪᓐᓇᖅᐳᖅ; ᐊᒻᒪᓗ 

(b) ᑎᒥᐅᔪᖅ ᑯᐊᐳᕇᓴᐅᓪᓗᓂ ᑕᐃᒪᐃᓕᐅᕆᐸᑦ, ᐊᑭᓖᑎᑕᐅᔪᓐᓇᖅᐳᖅ 
$50,000 ᐅᖓᑖᓅᙱᑦᑐᖅ. 

 
ᐱᓕᕆᔨᒋᔭᑦ ᐊᐅᓚᑦᑎᔨᐅᔪᓪᓗ ᑎᓕᔭᐅᓯᒪᔪᓪᓗ ᐸᓯᔭᒃᓴᐅᓂᖏᑦ 

(2) ᑯᐊᐳᕇᓴᐅᔪᖅ ᐃᒪᐃᑉᐸᑦ ᐱᕋᔭᒃᐸᑦ ᐊᑖᓂ ᐃᓚᒃᑲᓐᓂᖓᓂ (1), ᑭᓇᑐᐃᓐᓇᖅ 
ᐱᓕᕆᔨᒋᔭᖅ, ᐊᐅᓚᑦᑎᔨ, ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᑎᓕᔭᐅᓯᒪᔪᖅ ᑎᓕᐅᕆᒃᐸᑦ, 
ᐊᖓᔪᖅᑲᖑᓂᒃᑯᑦ ᑕᐃᒪᑦᑐᓐᓇᖅᑎᑦᑎᒃᐸᑦ, ᐊᖏᐅᑎᒋᔭᖃᖅᐸᖅ, ᑕᐃᒪᐃᑦᑐᓐᓇᖅᑎᑦᑎᒃᐸᑦ, 
ᐃᓚᒋᔭᐅᖃᑕᐅᒃᐸᓪᓘᓐᓃᑦ ᑖᓐᓇ ᑯᐊᐳᕇᓴᐅᔪᖅ ᐃᖅᑲᖅᑐᐃᕕᑎᒍᑦ 
ᐱᕋᔭᖕᓂᖅᑖᖅᑎᑕᐅᔪᓐᓇᖅᐳᖅ ᑖᓐᓇ ᑯᐊᐳᕇᓴᐅᔪᖅ ᐃᖅᑲᖅᑐᐃᕕᒃᑯᖅᑎᑕᐅᙱᒃᑲᓗᐊᖅᐸᑦ 
ᐃᖅᑲᖅᑐᐃᕕᑎᒍᑦ ᐱᕋᔭᖕᓂᖅᑖᖅᑎᑕᐅᙱᒃᑲᓗᐊᖅᐸᓪᓘᓐᓃᑦ. 
 
ᑕᐃᑦᑕᕆᐊᖃᙱᓐᓂᕋᖅᑕᐅᓂᖏᒃ ᖃᓄᖓᓴᕐᓂ ᐊᒻᒪᓘᓐᓃᑦ ᓱᓕᓂᐊᕐᓂᕋᖅᓯᒪᓗᓂ ᓴᒡᓗᓂᖅ 
52. ᑭᓇᑐᐃᓐᓇᖅ ᐃᓄᒃ ᑐᒃᓯᕋᐅᓯᖅᑐᖅ ᐅᑯᑎᒎᓇᖅ ᐱᖁᔭᖅᑎᒍᑦ ᓱᓕᓂᐊᕐᓂᕋᖅᓯᒪᓗᓂ 
ᓴᒡᓗᓂᐊᙱᖏᓚᖅ ᐊᒻᒪᓘᓐᓃᑦ ᖃᓄᖓᓴᕐᓂᐊᙱᓚᖅ ᑖᒃᑯᐊᒃ ᑐᑭᒋᔭᖏᑦ ᒪᓕᒡᓗᒋᑦ 
ᐱᕋᔭᒃᑕᐃᓕᑎᑦᑎᓂᕐᒧᑦ ᐱᖁᔭᒦᑦᑐᑎᒍᑦ. 

 
ᐊᑐᐊᒐᖏᑦ 

 
ᐊᑐᐊᒐᖏᑦ 
53. ᑲᒥᓯᓇ, ᒥᓂᔅᑕᒥᑦ ᑕᐃᒪᐃᓕᐅᓪᓗᐊᖅᑕᐅᓂᕋᖅᓯᒪᓗᓂ ᐱᖁᔭᕋᓛᓕᐅᕈᓐᓇᖅᐳᖅ  

(a) ᑎᓕᐅᕆᓗᓂ ᖃᓄᐃᓕᖓᔪᑦ ᑐᒃᓯᕋᓯᐅᕈᓐᓇᕐᒪᖓᑕ ᑐᐊᕕᕐᓇᖅᑐᒥ 
ᐃᑲᔪᖅᑕᐅᔪᒪᔾᔪᑎᒥ, ᐃᑲᔪᖅᑕᐅᖁᔨᔾᔪᑎᒥ, ᐅᕝᕙᓘᓐᓃᑦ 
ᐱᓂᕐᓗᐃᕝᕕᒋᓯᒪᔭᖃᕐᓂᕐᒧᑦ ᐊᑭᓖᓂᕐᒥ ᐊᑐᕐᓗᑎᒃ ᐃᓚᒃᑲᓐᓂᖓ 26(1); 

(b) ᓇᓗᓇᐃᖅᓯᓗᓂ ᑭᓲᔪᑦ ᐃᓄᐃᑦᑦ ᑐᒃᓯᕋᕈᓐᓇᕐᒪᖓᑕ ᓄᓇᓕᖕᓂ 
ᐃᑲᔪᖅᑕᐅᖁᔨᔾᔪᑎᒥᒃ ᐊᑐᕐᓗᑎᒃ ᐃᓚᖓ 29-ᒥᒃ; 

(c) ᑎᓕᐅᕆᓗᓂ ᑭᓱᓂᒃ ᐃᓕᓗᖃᓪᓗᐊᕐᒪᖓᑦ ᑐᒃᓯᕋᓯᐅᑦ ᑐᐊᕕᕐᓇᖅᑐᒥ 
ᐃᑲᔪᖅᑕᐅᔪᒪᔾᔪᑎ ᐅᖃᐅᓯᐅᔪᖅ ᐃᓚᖓ (28)-ᒥ; 

(d) ᐱᔾᔪᑎᖃᖅᑐᓂᒃ ᒪᓕᒃᑕᐅᔭᕆᐊᖃᖅᑐᓂᒃ ᒪᑯᓄᖓ ᐱᓇᓱᒍᑎᓄᑦ, 
ᓈᓚᒃᑕᐅᔾᔪᑎᓄᑦ ᐊᒻᒪᓗ ᓈᓚᒃᑕᐅᒃᑲᓐᓂᕈᑎᓄᑦ; 

(e) ᐱᔾᔪᑎᒋᓪᓗᒍ ᖃᓄᖅ ᑕᒪᒃᑯᑎᒎᓇᖅ ᖃᐅᔨᒃᑲᐃᓂᖅ ᒪᑯᑎᒎᓇᖅ 
ᐱᖁᔭᒃᑯᑦ; 

(f) ᐱᔾᔪᑎᒋᓪᓗᒍ ᖃᓄᑐᐃᓐᓇᖅ ᐃᓗᓕᒋᔭᐅᓚᖓᔪᑦ ᖃᐅᔨᒪᔭᐅᔪᒃᓴᓂᒃ 
ᐊᕐᕌᒍᒧᑦ ᐅᖃᓕᒫᒐᓕᐊᖑᔪᓂ ᐅᖃᐅᓯᕆᔭᐅᔪᑦ ᐃᓚᖓᓂ 49-ᒥ; 

(g) ᐱᔾᔪᑎᒋᓪᓗᒍ ᑲᒥᓯᓇ ᒥᓂᔅᑕᒥᑦ ᑕᐃᒪᐃᓕᐅᓪᓗᐊᖅᑕᐅᓂᕋᖅᓯᒪᓗᓂ 
ᖃᓄᐃᓕᐅᒃᑲᓐᓂᖁᔨᓇᔭᕐᒪᖓ ᑖᓐᓇ ᐱᖁᔭᖅ 
ᐊᑐᖅᑎᑕᒃᓴᐅᔪᓐᓇᖁᓪᓗᒍ. 

ᐊᑐᓕᕐᑎᑕᐅᓂᖓ 
 

ᐊᑐᓕᕐᑎᑕᐅᓂᖓ 
54. ᑖᓐᓇ ᐱᖁᔭᖅ ᐃᓚᐃᓐᓇᖓᓘᓐᓃᑦ ᐊᑐᓕᕋᔭᖅᐳᖅ ᐅᓪᓗᕐᒥ ᐅᓪᓗᓂᓪᓘᓐᓃᑦ 
ᐊᖅᑭᒃᑕᐅᔪᒥᑦ ᑲᒥᓯᓇᒧᑦ. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

